
Shri Ramanaparavidyopanishad

ஶ்ரீரமண பரவித்³யோபநிஷத்

ஶ்ரீலக்ஷ்மணஶர்மணா விரசிதா

மங்க³ளம்
அஹம்ஸ்வரூபேண ஸமஸ்தஜந்தோ-
ர்விபா⁴ந்தமந்தர்விபு⁴மப்ரமேயம் ।

கு³ரும் கு³ரூணாமஜமாதி³தே³வம்
வந்தா³மஹே ஶ்ரீரமணம் த³யாப்³தி⁴ம் ॥

ஈஶ்வரோ கு³ருராத்மேதி மூர்திபே⁴த³விபா⁴கி³நே ।
வ்யோமவத்³வ்யாப்ததே³ஹாய த³க்ஷிணாமூர்தயே நம: ॥ 1॥

மாண்டூ³க்யமுக்²யோபநிஷத்ஸு தி³ஷ்டா
ஜ்ஞாநாபி⁴தா⁴ யா ஸஹஜாத்மநிஷ்டா² ।

ஸஸாத⁴நா தேந நிஜாநுபூ⁴த்யா
ஸந்த³ர்ஶிதா ஸா ப்ரதிபாத்³யதேऽத்ர ॥ 2॥

ஸமீக்ஷ்ய ஸாம்ஸாரிகஜீவநஸ்ய
து:³கா²த்மதாம் காமப⁴யாஶ்ரயத்வாத் ।

த்³வாப்⁴யாம் விமுக்தம் கு³ருமேத்ய பு³த்³த⁴ம்
விமுக்திமார்க³ம் ப்ரணிபத்ய ப்ரு’ச்சே²த் ॥ 3॥

ப்³ரூயாத் ஸ பு³த்³த: ⁴ பரமம் ரஹஸ்யம்
ஸமஸ்தபு³த்³தா⁴நுப⁴வப்ரஸித்³த⁴ம் ।

ஜாநாஸி சேத் ஸ்வம் ந தவாஸ்தி து:³க²ம்
து:³கீ² ப⁴வேஸ்த்வம் யதி³ வேத்ஸி ந ஸ்வம் ॥ 4॥

யத:ஸுஷுப்தௌ ந தவாஸ்தி து:³க²ம்
த்வயீத³மாரோபிதமேவ நாந்யத் ।

ஜிஜ்ஞாஸயா ஸ்வம் ஸமவேத்ய ஸத்யம்
நிஜஸ்வரூபே ஸுக²ரூப ஆஸ்ஸ்வ ॥ 5॥

ஶ்ரீரமண பரவித்³யோபநிஷத்

அர்தோ²ऽயமேவம் கு³ருணோபதி³ஷ்ட:
ஸார:ஸமஸ்தஶ்ருதிஶீர்ஷவாசாம் ।

அஸ்யோபதே³ஶஸ்ய ஹி விஸ்தரேண
வ்யாக்²யைவ ஸர்வா நிக³மாந்தவாணீ ॥ 6॥

ஜ்ஞாநஸ்வரூபம் நிஜஸத்யமேகம்
ஸ்வயம்ப்ரகாஶம் ஹ்ரு’தி³ஸத்யமஸ்தி ।

ஸம்ஶாந்தசித்தேந ஹ்ரு’தி³ஸ்தி²திர்யா
ஸா தஸ்ய போ³தோ⁴ऽபி விமுக்திபா⁴வ: ॥ 7॥

ஆத்மஸ்வரூபா ஹ்ரு’தி³ பா⁴ஸமாநா
ஸதை³கரூபா விமலா சிதிஶ்ச ।

ப்³ரஹ்மாபி⁴தா⁴நம் ஜக³தோऽகி²லஸ்யா-
ப்யாதா⁴ரஸத்யம் த்³வயமேகமேவ ॥ 8॥

ஆதா⁴ரஸத்யே விமலே து தஸ்மிந்
நிஜஸ்வரூபே மநஸோபக்ல்ரு’ப்தம் ।

அவித்³யயா விஶ்வமமும் நிமீல்ய
பா⁴தி ஸ்வயம் ஸத்யவத³ஜ்ஞதாயாம் ॥ 9॥

நிமீல்ய ரஜ்ஜும் பு⁴ஜக:³ஸ்வயம் ஸந்
மந்தா³ந்த⁴காரே ஸதி பா⁴தி யத்³வத் ।

ஆத்மாநமேவம் பு⁴வநம் நிமீல்ய
பா⁴தி ஸ்வயம் ஸத்யவத³ஜ்ஞதாயாம் ॥ 10॥

அவித்³யயாऽऽத்மா வபுஷா மிதஶ்ச
ஸுகீ² ச து:³கீ² ப⁴வபாஶப³த்³த: ⁴ ।

ப்ரதீயதேऽஜ்ஞோऽபி ப்ரு’த²க் பரஸ்மா-
தா³த்மா து ஸாக்ஷாத்பர ஏவ நாந்ய: ॥ 11॥

ஸம்ஸாரிதா ஸ்வஸ்ய ததோ ம்ரு’ஷைவ
பு³த்⁴யேத தந்நிர்மநநே பதே³ து ।

“நஹ்யஸ்த்யவித்³யா மநஸோऽதிரிக்தா
மநோஹ்யவித்³யா ப⁴வப³ந்த⁴ரூபா” ॥ 12॥

வீக்ஷ்யாஹிமீக்ஷேத யதா² ந ரஜ்ஜும்
விஶ்வம் ஸஜீவேஶ்வரமாத்மரூபே ।

அவித்³யயாऽऽரோபிதமீக்ஷமாணோ
ந வீக்ஷதே ஸ்வம் பரமார்த²ஸத்யம் ॥ 13॥

நிமீலத:ஸ்வோ ப⁴விதைவ தாவ-
த்³யாவத் ஸ்வத:ஸத்யமித³ம் விபா⁴தி ।

ததா² ந பா⁴யாந்மநஸி ப்ரணஷ்டே
நாஶாய தஸ்மாந்மநஸோ யதேத ॥ 14॥

நிமீலிதம் ஸ்வம் மநஸா தமேநம்
மித்²யாப்ரபஞ்சப்ரவிகல்பநேந ।

ஸ்வாந்வேஷணேநாத்மநி நிஷ்டி²த:
ஸந்நுந்மீல்ய தஸ்மிந்ப்ரவிலாபயேத்³ய: ॥ 15॥

மநோऽப்யவித்³யாமகி²லம் ப்ரபஞ்சம்
தேநாநுபூ⁴யேத நிஜம் ஸ்வரூபம் ।

ஸம்ஸாரஹீநம் நிருபாதி⁴கம் ச
ப்³ரஹ்மாத்மகம் கேவலமத்³விதீயம் ॥ 16॥

பீ⁴த்யாऽத²வா ஜந்மம்ரு’திப்ரவாஹாத்
ப்ரபத்³யதே சேச்ச²ரணம் மஹேஶம் ।

நஶ்யேத³வித்³யா க்ரு’பயைவ தஸ்ய
ததா³ஸ்தி²த:ஸ்யாந்நிஜஸத்யபா⁴வே ॥ 17॥

ப⁴க்த்யா பரஸ்மை ஸ்வநிவேத³நம் யத்
ப்ரபத்திமேதாம் நிக³த³ந்தி ஸந்த: ।

தத்³ப⁴க்திரீஶே நவதோ⁴பதி³ஷ்டா
கார்யாமுமுக்ஷோ: ஶ்ரவணாதி³ரூபா ॥ 18॥

Quote - Srimad Bhagavatam

ஶ்ரவணம் கீர்தநம் விஷ்ணோ:ஸ்மரணம் பாத³ஸேவநம் ।
அர்சநம் வந்த³நம் தா³ஸ்யம் ஸக்²யமாத்மநிவேத³நம் ॥

நிஷ்டா²சலா ஸா நிஜஸத்யபா⁴வே
ஜ்ஞாநம் விமுக்தி:ஸஹஜா ஸ்தி²திஶ்ச ।

ஸ்தி²தோऽசலஸ்தத்ர பதே³ பரஸ்மிந்
நிரஸ்தமோஹோ ப⁴வதி ப்ரபு³த்³த: ⁴ ॥ 19॥

நிஷ்டா²ம் பரம் தாமதி⁴க³த்ய பு³த்³தோ⁴
ஜீவச்ச²ரீரோऽபி விமுக்த ஏவ ।

கரோத்யஹந்தாம் மமதாம் ந தே³ஹே
பு³த்³தோ⁴ ஹ்யதோऽஸாவஶரீர ஏவ ॥ 20॥

யந்நிர்மநஸ்கம் பத³மேவமுக்தம்
ஸுக²ம் ததா³த்யந்திகமந்தஹீநம் ।

ஸுக²ம் ஸமாவ்ரு’த்ய மந:ஸ்வயம் ஹி
ஸதை³வ து:³க²ம் விவ்ரு’ணோதி ஜந்தோ: ॥ 21॥

ரு’ஜு: ஶுசி:ஸத்யவசா அமாநீ
தீ⁴ரோ விரக்தஶ்ச கு³ரௌ ஸுப⁴க்த: ।

ஶமாதி³ஷட்கேந யுதோ முமுக்ஷு:
ஸ்தி²திம் பராம் தாமசிரால்லபே⁴த ॥ 22॥

தீ⁴ரக்ஷணம் யத்³வித³தா⁴தி ஸாது⁴-
ர்நிர்க்³ரு’ஹ்ய வ்ரு’த்தீர்நிஜமார்க³ணாய ।

ததே³வ தீ⁴ரத்வமிஹோபதி³ஷ்டம்
நாபேக்ஷதேऽந்யா க²லு தீ⁴ரதாऽத்ர ॥ 23॥

ப⁴ஜேத் ப்ரபு³த்³த⁴ம் ஹி கு³ரும் முமுக்ஷு:
ஸ்வாஜ்ஞாநநித்³ரோத்தி²தமஸ்தமோஹம் ।

கத²ம் நு மர்த்ய:ஸ்வயமப்ரபு³த்³த: ⁴
ப்ரபோ³த⁴யேத³ந்யநராநபு³த்³தா⁴ந் ॥ 24॥

ஈஶாத³பே⁴தே³ந க்ரு’தைவ பு³த்³தே⁴
கு³ரௌ ஸுப⁴க்திர்க³தி³தாऽத்ர ஸாதோ: ⁴ ।

நிர்மோஹிதாமேத்யசிராத் தயைவ
பு³த்³த:⁴ பரஸ்மாந்நஹி கஶ்சித³ந்ய: ॥ 25॥

ஶமோ த³மஶ்சோபரதிஸ்திதிக்ஷா
ஶ்ரத்³தா⁴ கு³ரோர்வாசி ஸமாஹிதத்வம் ।

விதீ⁴யதே ஷட்கமித³ம் முமுக்ஷோ:
ஸ்தி²ரம் ப⁴வேத்³யேந மநோ க³வேஷே ॥ 26॥

Quote - tr. of Maharshi’s Tamil work

விஶ்ராந்திம் ஜட²ரஸ்ய மே ந விதரஸ்யேகாம் ச நாடீ³மஹோ

4 sanskritdocuments.org

நாநஶ்நந் தி³வஸே ச திஷ்ட²ஸி கதா³ப்யேகாமஹோ நாடி³காம் ।
நோ ஜாநாஸி மதீ³யது:³க²மதுலம் ஹே து³ர்விநீத த்வயா ।
ஸாகம் ஜீவநமத்ர தே³ஹநிலயே மே து³ர்க⁴டம் ஸம்ப்ரதி ॥

நிஜஸ்வரூபாநுப⁴வைகவேத்³யம்
தந்நேதி நேதீத்யுதி³தம் பத³ம் ஹி ।

வாசாऽப்யநுக்தம் மநஸாऽமதம் ச
மௌநோபதி³ஷ்டம் கு³ருணாऽऽதி³மேந ॥ 27॥

அதீத்ய யஜ்ஜாக³ரமுக்²யபா⁴வாம்-
ஸ்தந்நிஷ்ப்ரபஞ்சம் ப⁴வதி ப்ரஶாந்தம் ।

அதஸ்துரீயம் பத³மவ்யயம் தத்³-
இத்யேஷ மாண்டூ³க்யநிரூபிதார்த:² ॥ 28॥

திஸ்ரோ ஹ்யவஸ்தா:² ப்ரப⁴வந்தி ஜாக்³ரத்
ஸ்வப்ந:ஸுஷுப்திஶ்ச ஸமஸ்தஜந்தோ: ।

ஆதா⁴ரபூ⁴தா த்ரிதயஸ்ய சாஸ்ய
ஸ்வாஜ்ஞாநரூபாऽஸ்தி ஸுஷுப்திரந்யா ॥ 29॥

அஸ்மிந்நவஸ்தா²த்ரிதயே ஸமஸ்த-
மந்தர்ப⁴வத்யேவ ஹி விஶ்வமேதத் ।

அஸ்மாத³வஸ்தா²த்ரிதயாத் பரஸ்தா-
த³லௌகிகம் ஹ்யஸ்தி துரீயஸத்யம் ॥ 30॥

அஸ்வப்நநித்³ரேதி ஸுஷுப்திருக்தா
ஸஸ்வப்நநித்³ரேப்யுப⁴யம் தத³ந்யத் ।

அநித்³ரமஸ்வப்நகமஸ்தவிஶ்வம்
பத³ம் துரீயம் ஹி விமுக்திதா⁴ம ॥ 31॥

ஸந்தௌ⁴ ஸுஷுப்தேரத² ஜாக³ரஸ்ய
சித்³ரூபிணீ நிர்மநநா ஸ்தி²திர்யா ।

ஸா ஸுஸ்தி²ரா சேத்³ ப⁴விதா கத²ஞ்சித்
ஸைவோச்யதே முக்திரிதி ப்ரபு³த்³தை: ⁴ ॥ 32॥

Quote - from Yoga Vasishtha

நித்³ராதௌ³ ஜாக³ரஸ்யாந்தே யோ பா⁴வ உபஜயதே ।
தம் பா⁴வம் பா⁴வயந் ஸாக்ஷாத³க்ஷயாநந்த³மஶ்நுதே ॥

அஜ்ஞாநநித்³ராபரிபூ⁴தபா⁴வா:
பஶ்யந்தி து³ஸ்ஸ்வப்நமிமம் ப்ரபஞ்சம் ।

பரிப்⁴ரமந்தி த்ரிதயேऽத்ர ஜீவா
யாவந்ந நித்³ரேயமபைதி போ³தா⁴த் ॥ 33॥

நித்³ராலுரேவம் ஸகலோऽபி ஜந்து-
ர்ந கோऽபி ஜாக³ர்தி ஹி ஜீவலோகே ।

தீர்ணஸ்திஸ்ரு’ப்⁴யோऽஜ்ஞதயா விமுக்தோ
பு³த்³த⁴ஸ்து ஜாக³ர்தி துரீயநிஷ்ட:² ॥ 34॥

ஜாக³ர்தி பு³த்³தோ⁴ நிஜஸத்யபா⁴வே
ஸமேத்ய நிஷ்டா²ம் தமஸா விஹீநே ।

நித்³ராதி ச ஸ்வப்நமயே ப்ரபஞ்சே
ஸ்வாஜ்ஞாநமூடை: ⁴ பரித்³ரு’ஶ்யமாநே ॥ 35॥

தந்நக்தமுக்தம் விது³ஷோ ஹி விஶ்வம்
நக்தம் ததா²ऽऽத்மாऽவிது³ஷோ ஜநஸ்ய ।

நிஷ்டா²மதஸ்தாம் ஸஹஜாம் துரீயாம்
ஜாக்³ரத்ஸுஷுப்திம் நிக³த³ந்தி பு³தா:⁴ ॥ 36॥

Quote - from BhagavadGita

யா நிஶா ஸர்வபூ⁴தாநாம் தஸ்யாம் ஜாக³ர்தி ஸம்யமீ
யஸ்யாம் ஜாக்³ரதி பூ⁴தாநி ஸா நிஶா பஶ்யதோ முநே: ॥
ஸஜ்ஜாக்³ரதா³தி³த்ரயமஸ்தி யேஷாம்

தேஷாம் துரீயாபி⁴த⁴யா தது³க்தம் ।
ஸத் துர்யமேவாஸதி³த³ம் த்ரயம் யத்

துர்யாபி⁴தா⁴ தஸ்ய ப⁴வத்யஸாது⁴ ॥ 37॥
ஸ்வப்நேऽபி ஜாக்³ரத்யபி சேஷ்டமாநம்

மந: ப்ரபஞ்சம் ஸ்ரு’ஜதி ஸ்வயம் ஹி ।
க³த்வா ஸுஷுப்தௌ ப³த பீ³ஜபா⁴வம்

பூ⁴ய: ப்ரபோ³தே⁴ ஸ்ரு’ஜதி ப்ரபஞ்சம் ॥ 38॥
மநோऽந்ததோ நஶ்யதி நைவ யாவத்³
ப⁴வேத³வஸ்தா²த்ரிதயம் ஹி தாவத் ।

மநோவிநாஶாத்³தி⁴ துரீயநிஷ்டா²
யத்ராந்தத: ஶாம்யதி விஶ்வமேதத் ॥ 39॥

ஜ்ஞாநாபி⁴தா⁴ யத்³யபி ஸாऽऽத்மநிஷ்டா²
ஜ்ஞாத்ராதி³கேந த்ரிதயேந ஹீநா ।

தத்கிம் விஜாநாத்யுத கேந கோ வா
ஜ்ஞாநாபி⁴தா⁴ ஸ்வாத்மதயைவ நிஷ்டா² ॥ 40॥

ஆத்மைவ யஸ்மிந்ந ப⁴வத் ஸமஸ்தம்
ஜாநாதி தஸ்மிந் ப³த கேந கிம் நு ।

இத்யாத்மந: கேவலதைவ துர்யே
ஸந்த³ர்ஶிதாऽஸ்தி ஶ்ருதிஶீர்ஷவாசா ॥ 41॥

ஸ்தா²நம் ச தத்³வாநிதி நாஸ்தி தஸ்மிந்
பே⁴த:³ பதே³ கஶ்சந வாஸ்தவோ யத் ।

ஆத்மாऽத்³விதீய: பரிபூர்ண ஏக:
ஸ்தா²நம் ஸ்வயம் ஸ்வஸ்ய ஹி ஸந் ஸ ஏக: ॥ 42॥

Quote - Upanishad

ஸ்வே மஹிம்நி ப்ரதிஷ்டி²த: । அத²வா ந மஹிம்நி ॥
த்³வைதம் ஸமஸ்தம் க²லு நீதமந்தம்

பு³த்³தே⁴ந துர்யே ஸ்தி²திமேத்ய ஸத்யே ।
அத்³வைதநிஷ்டா²ऽதி⁴க³தாऽஸ்தி தேநே-
த்யத்³வைதிநம் தேந தமேவ வித்³யாத் ॥ 43॥

அநாத்மநி ஸ்வாத்மதயா ப்ரதீத்யா
ப்ரதீயதே த்³வைதமித³ம் ஹி ஸத்³வத் ।

ஏவம்விதா⁴ஜ்ஞாநவிமுக்தபா⁴வ-
மத்³வைதநிஷ்டா²ம் நிக³த³ந்தி பு³த்³தா:⁴ ॥ 44॥

அத்³வைதமேவம் ந மதம் யதா²ऽந்ய-
ந்நாஸ்தி ப்ரசாரோ மநஸோ ஹி தத்ர ।

அத்³வைதமுக்தம் நிஜஸத்யபா⁴வே
நிஷ்டை²வ சிந்தாரஹிதாऽஸ்தலோகா ॥ 45॥

ஶாஸ்த்ரோதி³தார்தா²தி⁴க³மேந யஸ்து

பு³த்³த்⁴வாऽத்³வயத்வம் மதவத்³தி⁴யைவ ।
துஷ்யத்யநேநைவ விநாऽநுபூ⁴திம்

நாத்³வைதநிஷ்டா²ऽதி⁴க³தாऽஸ்தி தேந ॥ 46॥
ந தேந த்³ரு’ஶ்யம் ப்ரவிலாபிதம் ஹி

ஸ்வசித்ஸ்வரூபே பரமார்த²ஸத்யே ।
ஶாஸ்த்ரார்த²போ³தா⁴த் ஸமவைதி ய:ஸ்வம்

ந தஸ்ய தே³ஹாத்மமதிர்விநஷ்டா ॥ 47॥
பஶ்வாதி³கேப்⁴யோऽப்யவிஶேஷ ஏவ

தஸ்யோச்யதே ஶங்கரதே³ஶிகேந ।
பஶுத்வமேதத்³ க³தி³தம் ஹி பு³த்³தை⁴-
ர்வபுர்மிதம் யத் ஸ்வமவைதி ஜந்து: ॥ 48॥

ந வ்யேத்யத: ஶாஸ்த்ரவிதோ³ நரஸ்ய
ஜக³த் ஸ்வத:ஸத்யமிதி ப்ரதீதி: ।

தயா ப்ரதீத்யா ஸததம் விமூட: ⁴
பரிப்⁴ரமத்யேவ ப⁴வே யதா²ऽந்யே ॥ 49॥

வாக்³யந்த்ரதுல்யோऽயமுதீ³ர்யதே ச
பு³த்³த்⁴வாऽபி ஶாஸ்த்ரார்த²மஶாந்தசேதா: ।

அபண்டி³தாத³ப்யவரோऽயமுக்தோ
மதா³தி³தோ³ஷை: பரிபூ⁴தபா⁴வ: ॥ 50॥

போ³த⁴ம் பரோக்ஷம் தமிமம் வத³ந்தி
பரோக்ஷ ஆத்மா து ந கர்ஹிசித் ஸ்யாத் ।

நித்யாபரோக்ஷஸ்ய பரோக்ஷபோ³தோ⁴
போ³தோ⁴ யதா²ர்தோ² ப⁴விதா கத²ம் நு ॥ 51॥

தே³ஹோऽஹமஸ்மீத்யநுபூ⁴திரூபோ
ப⁴வத்யபோ³த: ⁴ க²லு ப³ந்த⁴ஹேது: ।

போ³தோ⁴ऽஹமஸ்மீதி விநாऽநுபூ⁴திம்
கத²ம் வ்ரஜேந்நாஶமபோ³த⁴ ஏஷ: ॥ 52॥

தி⁴யா த்⁴ரு’தோऽயம் ஹி பரோக்ஷபோ³தோ⁴
ந தீ⁴ப்ரசாரோऽஸ்தி து ஸத்ஸ்வரூபே ।

தை³த்யம் யதா² புண்யஜநம் வத³ந்தி

வத³ந்த்யபோ³த⁴ம் ப³த போ³த⁴நாம்நா ॥ 53॥
யதா³ऽர்கதப்தோ ம்ரு’க³த்ரு’ஷ்ணிகாயாம்

ஸ்நாத்வா நரஸ்தாபவிமுக்திமேதி ।
அந்நம் பசேச்சித்ரக³தாக்³நிநா வா

பரோக்ஷபோ³தே⁴ந ததா³ऽஸ்து முக்தி: ॥ 54॥
தத்ஸ்வாநுபூ⁴த்யா ரஹிதோऽத்³வயத்வம்

வாசா வத³ந் த்³வைதிஸமாந ஏவ ।
ந க³ச்ச²தோ வாங்மநஸே ஹி துர்யம்

தத்ர ஸ்தி²தஸ்யாஸ்தி மதம் ந கிஞ்சித் ॥ 55॥
அத்³வைதிந:ஸ்வாந் க³ணயந்த ஆஹு-
ர்ஜக³ந்ம்ரு’ஷா து:³க²மயம் ஜட³ம் ச ।

அதோऽந்யதை²வேத்யபரே வத³ந்தி
ப²லே து ஸர்வேऽபி ஸமா ப⁴வந்தி ॥ 56॥

விஶ்வம் பரோ ஜீவ இதி த்ரிரூபம்
விபா⁴தி ஸத்யம் பரமேகமேவ ।

ஜ்ஞாநம் ப⁴வேநைவ து வாத³ ஏஷ
ஜ்ஞாநம் த்வஹங்காரவிநாஶ ஏவ ॥ 57॥

நிஜஸ்வரூபாநுப⁴வே விநேச்சா²ம்
மதாக்³ரஹேண ப்ரவத³ந்தி வாதா³ந் ।

அஸ்தீதி நாஸ்தீத்யபி ரூப்யரூபீ-
த்யேகம் த்³விதா⁴ நோப⁴யதே²த்யநந்தாந் ॥ 58॥

ப⁴வத்யநந்தா: க²லு தர்கவாதா:³
க்வசித்ப்ரதிஷ்டா²ம் ந ஹி யாதி தர்க: ।

அலௌகிகோऽஸௌ க²லு துர்யநிஷ்டா²
ஜ்ஞேயா கத²ம் தர்கதி⁴யா ப⁴வேத் ஸா ॥ 59॥

மதம் ந கிஞ்சித்³விது³ஷோऽஸ்தி யஸ்மாத்
ஸஜ்ஜேத வாதே³ஷு கதா³ऽபி நாஸௌ ।

ஸர்வம் மதம் ஸம்மதமேவ தஸ்ய
மதிம் ந கஸ்யாப்யுத சாலயேத் ஸ: ॥ 60॥

த்³வேஷம் விநாऽந்யேஷு மதேஷு தஸ்மா-
த்³விஹாய வாதா³நபி ஶாந்தசேதா: ।

யதேத ஸாது: ⁴ ஸ்வமதோக்தரீத்யா
மோக்ஷேச்ச²யா ஸாத⁴நதத்பர:ஸந் ॥ 61॥

த்³வைதாத்³வயத்வே ப⁴வதோ மதே த்³வே
ஸத்யம் ச மித்²யா வத³தாம் ப்ரபஞ்சம் ।

வாதா³வுபௌ⁴ சாபி விஹாய ஶக்யோ
லப்³து⁴ம் ஸ்வரூபாநுப⁴வோ முமுக்ஷோ: ॥ 62॥

அது:³க²மிஶ்ரம் ஸுக²மந்தஹீநம்
வாஞ்ச²ந்தி ஸர்வே க²லு ஜந்தவோऽபி ।

ஸுக²ம் ஸ்வபா⁴வோ ஹி ஸமஸ்தஜந்தோ-
ஸ்தாத்³ரு’க்ஸுக²ம் க்வேதி ஹி சிந்தநீயம் ॥ 63॥

கஸ்மிந் பதே³ தத் ஸுக²மஸ்த்யநந்தம்
லப்⁴யம் ச தத் கேந ச ஸாத⁴நேந ।

த்³வயம் ததே³தத்³ ப⁴க³வாந் முமுக்ஷோ-
ரத்யந்தவைராக்³யவதோ ப்³ரவீதி ॥ 64॥

ப்ரியா ஸுஷுப்திர்ஹி ஸமஸ்தஜந்தோ:
ப்ரியத்வஹேது:ஸுக²ரூபதாऽஸ்யா: ।

ஸுகா²ய தஸ்யாம் விஷயா ந ஸந்தி
கிம் மூலகம் ஸ்யாந்நு ஸுக²ம் ஸுஷுப்தே: ॥ 65॥

ஸுஷுப்திதுர்யே ப⁴வத:ஸமாநே
த்³வயோர்மநோ நாஸ்தி ஹி நாபி விஶ்வம் ।

ஆத்மா த்³வயோரஸ்தி து நித்யஸத்ய:
ஸ ஏவ மூலம் ஹ்யுப⁴யோ ஸுக²ஸ்ய ॥ 66॥

அநித்யமல்பம் ச ஸுக²ம் ஸுஷுப்தௌ
மநோऽஸ்தி தஸ்யாம் க²லு பீ³ஜபா⁴வே ।

துர்யே ப்ரபூர்ணம் ஸுக²மஸ்த்யநந்த-
மாநந்த³ஸம்ஜ்ஞம் ஶ்ருதிஷு ப்ரஸித்³த⁴ம் ॥ 67॥

தஸ்யைவ மாத்ராம் க²லு ஜீவலோகே
லப்³த்⁴வா ரமந்தேऽகி²லஜந்தவோऽபி ।

ந ஸ்யாத³தீ³த³ம் து ஸுக²ஸ்ய மூலம்
லோகே க்ஷணார்த⁴ம் ப³த கோ நு ஜீவேத் ॥ 68॥

ப்ரேஷ்ட:²ஸமஸ்தஸ்ய ததஸ்துரீயே
விராஜமாந:ஸுக²ரூபக:ஸ்வ: ।

ப்ரேஷ்டா² ச தஸ்மாத³கி²லஸ்ய ஜந்தோ-
ர்நிஷ்டா² துரீயைவ ந காசித³ந்யா ॥ 69॥

துர்யம் பத³ம் நித்யஸுக²ஸ்ய தா⁴மே-
த்யேவம் ப்ரபு³த்³தா⁴த்³விதி³தேऽத²ஸாதோ: ⁴ ।

இதோ விரக்தஸ்ய துரீயலிப்ஸோ-
ர்ஜக³த்³விசாரேண ப²லம் கிமஸ்தி ॥ 70॥

ஸந் வாऽந்யதா² வா ப⁴வது ப்ரபஞ்சோ
லப்³த⁴வ்யமத்ராஸ்தி கிமஸ்ய ஸாதோ: ⁴ ।

ஸத் துர்யமத்³வைதமுதாந்யதா² வா-
ऽப்யாஸ்தாம் ததே³வேப்ஸிதமஸ்ய நாந்யத் ॥ 71॥

கிமத்³வயம் ஸத் கிமுநேதி போ³த்³து⁴ம்
ஶக்யே ஹி துர்யே ஸ்தி²திமேத்ய ஸத்யே ।

ஶக்நோதி கஸ்தத்த்வமதோ³ நிபோ³த்³து⁴ம்
ப்⁴ராம்யந்நவஸ்தா²த்ரிதயே விமுக்³த: ⁴ ॥ 72॥

க்ஷேபோ ஹி லோம்நாம் நிகரஸ்ய யுக்த:
க்ஷுராபநீதஸ்ய விநா பரீக்ஷாம் ।

துச்ச²ஸ்ய தத்³வஜ்ஜக³தோऽஸ்ய தா³நம்
சர்சாம் விநா யுஜ்யத ஏவ ஸாதோ: ⁴ ॥ 73॥

ஹேயம் ப்ரபஞ்சம் ஸ விஹாய தூர்ண-

மந்தர்முக²த்வேந யதேத ஸித்³த்⁴யை ।
அந்தர்முக²த்வேந ஹி ஸாத⁴நம் ஸ்யாத்³
விஶ்வம் தத³ர்த²ம் நநு ஹேயமேவ ॥ 74॥

பரம் து வைராக்³யப³லேந ஹீநா
ஜக³த் ஸ்வத:ஸத்யமிதி ப்ரதீத்யா ।

ந ஸாத⁴தேऽந்தர்முக²தாம் ப⁴ஜந்தே
தேஷாமபேக்ஷ்யோ ஹி விசார ஏஷ: ॥ 75॥

ஏதே விசாரேண கு³ரூக்தரீத்யா
ஜக³ந்ந ஸத்யம் ஸ்வத இத்யவேத்ய ।

ததை²வ பு³த்³த்⁴யாऽப்யநுஸந்த³தா⁴நா
அந்தர்முக²த்வம் ஶநகைர்ப⁴ஜேயு: ॥ 76॥

யா லௌகிகேநாநுப⁴வேந சர்சா
ஸ்வபு³த்³தி⁴ஶக்த்யாऽபி வ்ரு’தை²வ ஸா ஸ்யாத் ।

பு³த்³த⁴ம் ஶ்ரயித்வைவ கு³ரும் து குர்யாத்
தத்³தி³ஷ்டரீத்யைவ ஜக³த்³விசாரம் ॥ 77॥

அஜ்ஞாநமூலோऽநுப⁴வோ ஹி ஸர்வ:
ஸாம்ஸாரிக:ஸ்வப்நஸமோऽஜ்ஞபும்ஸாம் ।

ம்ரு’ஷைவ ஸர்வோऽயமதோ முமுக்ஷோ-
ர்ந ஹி ப்ரமாணம் ஸத³ஸத்³விவேகே ॥ 78॥

பு³த்³தா⁴நுபூ⁴திர்ஹி பரம் ப்ரமாணம்
ஸாதோ⁴ஸ்துரீயஸ்ய பத³ஸ்ய லிப்ஸோ: ।

ஸ ஏவ தத்த்வம் ஜக³தோऽப்யவைதி
போ³தா⁴த் துரீயஸ்ய ஸத: பரஸ்ய ॥ 79॥

நிஜாநுபூ⁴திம் ச வத³ந் ஸ பு³த்³த:⁴
ஸந்த³ர்ஶயிஷ்யத்யமலாஶ்ச யுக்தீ: ।

ப்ரஶ்நாநநந்தாம்ஸ்து பு³தோ⁴ ந குர்யாத்
ஸாதோ⁴ர்ந ஶங்காஸ்பத³மாப்தவாக்யம் ॥ 80॥

Quote - BhagavadGita

ஸம்ஶயாத்மா விநஶ்யதி
ந ஸம்ஶயாநாம் ப⁴விதா விராமோ

யாவந்ந துர்யே ஸ்தி²திமேதி போ³தா⁴த் ।
அந்தோऽஸ்தி தத்ரைவ ஹி ஸம்ஶயாநா-
மாத்யந்திக:ஸம்ஶயிதுர்விநாஶாத் ॥ 81॥

Quote - Upanishad

பி⁴த்³யதே ஹ்ரு’த³யக்³ரந்தி:² சி²த்³யந்தே ஸர்வஸம்ஶயா: ।
க்ஷீயந்தே சாஸ்ய கர்மாணி தஸ்மிந் த்³ரு’ஷ்டே பராவரே ॥

தர்கோऽப்ரதிஷ்டோ²ஹி ததோ முமுக்ஷு:
ஸத்³யோऽந்ததஸ்தர்கமதிம் விஹாய ।

ஶ்ரத்³தா⁴ம் ஸமாலம்ப்³ய கு³ரோர்வசஸ்ஸு
தத்³தி³ஷ்டமார்கே³ண யதேத ஸித்³த்⁴யை ॥ 82॥

உதே³தி ஶங்கா யதி³ கஸ்ய ஸேதி
ப்ரு’ச்ச²ந் ஸ்வதத்த்வஸ்ய க³வேஷணேந ।

லபே⁴த நிஷ்டா²ம் யதி³ துர்யபா⁴வே
ஶங்கா ச தத்³வாநுப⁴யம் ச நஶ்யேத் ॥ 83॥

பு³த்³தோ⁴ கு³ருர்வக்தி ஜக³ந்ம்ரு’ஷாத்வம்
ஸஹேதுகம் ஸ்வாநுப⁴வாநுரூபம் ।

ஸத்யோபதே³ஶம் தமிமம் முமுக்ஷு:
ஸச்ச்²ரத்³த⁴யாऽऽலம்ப்³ய யதேத ஸித்³த்⁴யை ॥ 84॥

ஜீவேஶ்வரௌ விஶ்வமிதி த்ரிரூபம்
ஜக³த் ஸமஸ்தம் ச துரீயஸத்யே ।

அத்⁴யஸ்தமேவாத்மநி மாநஸேநே-
த்யஜ்ஞாநகார்யம் ப³த ஸர்வமேதத் ॥ 85॥

ஸத்யேவமஜ்ஞாநமித³ம் யதா³ து
ஸ்வஜ்ஞாநபா⁴ஸ ப⁴ஜதே விநாஶம் ।

கார்யம் ததீ³யம் ச ஸஹைவ நஶ்யேத்
தமோ யதா²ऽர்கப்ரப⁴யா ப்ரபா⁴தே ॥ 86॥

பா⁴தீத³மஜ்ஞாநதமோவிலாஸே
ந பா⁴தி ஸுஜ்ஞாநமஹாப்ரகாஶே ।

ஸச்சேதி³த³ம் பா⁴தி குதோ ந துர்யே
ஸத்யாத்மநஶ்சித்ப்ரப⁴யா ப்ரதீ³ப்தே ॥ 87॥

ஶிஷ்யேத யத் ஸ்வாநுப⁴வே துரீயே
ஸத்யம் ததே³வாந்யத³ஸத்யமேவ ।

ஸத்யத்வமித்²யாத்வவிபா⁴க³ ஏஷ
பு³த்³தோ⁴பதே³ஶைர்ப⁴வதி ஸ்பு²டோ ந: ॥ 88॥

யதோऽஜ்ஞதாயாமநுபூ⁴யமாநம்
தஸ்மாத³ஸத்³ த்³வைதமித³ம் நிருக்தம் ।

அஜ்ஞாநநாஶாத³நுபூ⁴யமாநா
ஸத்யா ப⁴வத்யத்³வயதாऽऽத்மநஸ்து ॥ 89॥

பதே³ பரஸ்மிந் பு⁴வநே விநஷ்டே
யச்சிந்மய:ஸ்வோ லஸதி ஸ்வபா⁴ஸா ।

ஶாந்த:ஸ ஏவாத்³வய ஏகக:ஸ-

ந்நித்யஸ்மதா³சார்யநிரூபிதார்த:² ॥ 90॥
ஸ்வப்ந: ப்ரபோ³தே⁴ நித⁴நம் ப்ரயாதீ-
த்யதோ ஹி மித்²யேத்யவக³ம்யதேऽஸௌ ।

ஜாக்³ரத்ப்ரபஞ்சோऽபி ததா²ऽऽத்மபா⁴வே
விநஶ்யதீத்யஸ்ய ம்ரு’ஷாத்வஸித்³தி: ⁴ ॥ 91॥

பராங்முகா²ஸ்துர்யபத³ஸ்ய லாபா⁴த்³
வாதா³ம்ஸ்து முக்³தா:⁴ ப்ரவத³ந்த்யநந்தாந் ।

தஜ்ஜந்யஶங்கா: ஶமயந்தி பு³த்³தா⁴
முஹ்யேத்³யதா²தைர்ந முமுக்ஷுலோக: ॥ 92॥

ஆத்மா ஶரீரம் ஸ்வயமேவ யேஷாம்
ஸோऽயம் ஶரீரீ ப⁴விதா ச யேஷாம் ।

நோக்தம் ஹி தாந் ப்ரத்யந்ரு’தத்வமஸ்ய
தேஷாம் ப⁴வேத்³விஶ்வமித³ம் ஸதே³வ ॥ 93॥

ஜீவேஶ்வரௌ விஶ்வமிதி த்ரயஸ்ய
மித்²யாத்வமுக்தம் ஹ்யவிப⁴க்தமேவ ।

த்ரிஷ்வேககம் ஸத்யமவைதி யஸ்து
த்³வயம் தத³ந்யச்ச ஸதே³வ தஸ்மை ॥ 94॥

முமுக்ஷுபும்ஸாமுபதி³ஶ்யதே து
ஸமாநமேவ த்ரிதயம் ம்ரு’ஷேதி ।

க்³ராஹ்யம் ததை²வேஹ யதோ²பதி³ஷ்டம்
விமுக்திமிச்ச²த்³பி⁴ரபோ³த⁴நாஶாத் ॥ 95॥

க்³ராஹ்ய:ஸமக்³ரோऽப்யுபதே³ஶ ஏஷ
த்யாஜ்யோऽத²வா பு³த்³தி⁴மதா ஸமக்³ரம் ।

க:குக்குடீம் கல்பயிதும் ஸமர்த:²
பாகாய சார்த⁴ம் ப்ரஸவாய சார்த⁴ம் ॥ 96॥

குதோ நு விஶ்வம் ஸதி³தி ப்ரதீத-
மிதீத³மாதௌ³ பரிஶீலநீயம் ।

ப்ரபஞ்சஸத்தாப்ரதிபாத³நஸ்ய
பா⁴ரோऽஸ்தி தத்³வக்த்ரு’ஶிரஸ்த² ஏவ ॥ 97॥

யத்³வீக்ஷ்யதே விஶ்வமதோऽஜ்ஞலோக:
ஸதே³வ விஶ்வம் மநுதே ஹி ஸர்வ: ।

நைதத் ப்ரமாணம் வ்யபி⁴சாரதோ³ஷா-
ந்மரீசிகாரஜ்ஜுபு⁴ஜங்க³மாதௌ³ ॥ 98॥

யதா² ப்ரதீதம் பு⁴வநம் ஸதே³வே-
த்யேதந்ந ஸித்³த⁴ம் ப⁴வதீக்ஷணேந ।

கிமப்யதி⁴ஷ்டா²நஸத³ஸ்தி யஸ்மி-

ந்நித³ம் விபா⁴தீத்யநுமேயமத்ர ॥ 99॥
யத்³யத்³யதா² பா⁴தி ந தத் ததே²தி

வைஜ்ஞாநிகைரேவ நிரூபிதம் ஹி ।
த்³ரவ்யம் ஸுநீரந்த்⁴ரமிவ ப்ரதீதம்

சாகாஶகல்பம் க³தி³தம் யதஸ்தை: ॥ 100॥
ஜாநாத்யதி⁴ஷ்டா²நஸத³ஸ்ய யஸ்து

துரீயபா⁴வே ஸமுபேத்ய நிஷ்டா²ம் ।
பு³த்³த: ⁴ ஸ ஏவ ப்ரப⁴வேத்³தி⁴ வக்தும்

கிமஸ்ய தத்த்வம் ப⁴வதீதி நாந்ய: ॥ 101॥
ப³ஹிர்முக²த்வே ஸதி கோ நு வித்³யாத்³
யதா²வதா³த்மாநமுத ப்ரபஞ்சம் ।

அந்தர்முக²த்வேந து போ³த⁴த்³ரு’ஷ்ட்யா
ஜாநாதி தத்த்வம் ஹ்யுப⁴யோஶ்ச பு³த்³த: ⁴ ॥ 102॥

கத²ம் நு மாம் ஜ்ஞாஸ்யஸி தத்த்வதஸ்த்வம்
ஜ்ஞாதும் ஸ்வமாத்மாநமுதாஸமர்த:² ।

இத்யஜ்ஞமர்த்யம் ஹஸதி ப்ரபஞ்ச
இத்யேவமூசே ப⁴க³வாந் கு³ருர்ந: ॥ 103॥

ஆவித்³யகத்வாஜ்ஜக³தீ³க்ஷணஸ்ய

வாத³ம் நிராதா⁴ரமிமம் ப்ரத³ர்ஶ்ய ।
ஜக³ந்ம்ரு’ஷாத்வம் ப்ரகடீகரோதி

ஸ்பு²டம் கு³ருர்நோ ப⁴க³வாந் ப்ரபு³த்³த: ⁴ ॥ 104॥
ஶரீரமேவாத்மதயாऽவக³ம்ய

தத் ஸத்யமேவேத்யபி நிஶ்சயேந ।
ப்ரத்யேதி ஸத்யம் ஸகலம் ஹி ரூபம்

ஸர்வோऽபி ஜந்து: பரித்³ரு’ஶ்யமாநம் ॥ 105॥
ரூபாணி ஸர்வாணி ம்ரு’ஷைவ தஸ்மா-
ந்ந தாநி ஸத்யாநி ஹி பு³த்³த⁴பும்ஸ: ।

யத³ஸ்தி ஸத்யம் தத³ரூபமேவ
ந ரூபி கிஞ்சித் பரமார்த²த்³ரு’ஷ்ட்யா ॥ 106॥

த்³ரு’ஷ்ட்யைகயா பஶ்யதி ரூபிணம் ஸ்வம்
ஸரூபகம் விஶ்வமுதாஜ்ஞமர்த்ய: ।

ஸா த்³ரு’ஷ்டிரஜ்ஞாநமயீதி ஹேதோ:
ப்ரமாணஹீநைவ ஹி விஶ்வஸத்தா ॥ 107॥

வபு:ப்ரபஞ்சாவிதி த்³ரு’ஶ்யமேகம்
வீக்ஷாऽப்யவீக்ஷாऽப்யுப⁴யோ:ஸஹைவ ।

விநாऽऽத்மநோ ரூபமித³ம் ஶரீரம்
கிம் ந்வீக்ஷதே கஶ்சந விஶ்வமேதத் ॥ 108॥

ஸ்வாப்நம் ப்ரபஞ்சம் வபுஷா விஹீநா:
பஶ்யாம இத்யேவமுதீ³ர்யதே சேத் ।

திஸ்ரு’ஷ்வவஸ்தா²ஸ்வபி சாஸ்தி தே³ஹ:

கதா³ऽப்யதே³ஹீ ந ப⁴வேத்³தி⁴ ஜீவ: ॥ 109॥
தே³ஹாஸ்த்ரய:ஸந்தி ஹி ஸர்வஜந்தோ:
ஸ்தூ²லோऽபி ஸூக்ஷ்மோऽபி ச காரணாத்மா ।

மநோமய:ஸூக்ஷ்ம உதீ³ர்யதே சா-
ப்யுக்தஸ்த்யவித்³யைவ ச காரணாக்²ய: ॥ 110॥

உக்தம் ஶரீரத்ரிதயம் யதே³தத்
தத் பஞ்சகோஶாத்மகமுச்யதே ச ।

மத்⁴யம் த்ரயம் ஸூக்ஷ்மஶரீரமுக்தம்

கோஶோऽந்திம: காரணதே³ஹ உக்த: ॥ 111॥
யாவந்ந போ³தா⁴த் த்ரிதயம் விநஶ்யேத்

ஸ்யாத்³ தே³ஹவாநேவ ஹி ஜீவநாமா ।
துரீயபா⁴வே ஹ்யஶரீரதாऽஸ்தி

ஸஹைவ யஸ்மிம்ஸ்த்ரிதயம் விநஶ்யேத் ॥ 112॥
ஸ்வாவித்³யயா கல்பயந்தேऽந்யதே³ஹம்

ஸ்வப்நே மநோऽந்யத்³ பு⁴வநம் ஸ்வயம் ஹி ।
ஸ்வாப்நேந தே³ஹேந ஸஹைவ ஸுப்த:
ஸ்வாப்நம் ஜக³த் பஶ்யதி ந த்வரூப: ॥ 113॥

தே³ஹம் ச விஶ்வம் ச ஸமீக்ஷதே ஹி
நேத்ரேண தே³ஹாவயவேந ஸர்வ: ।

கத²ம் ப்ரமாணம் ப⁴விதேயமீக்ஷா
விஶ்வஸ்ய ஸத்யத்வவிசாரணேऽஸ்மிந் ॥ 114॥

த்³ரு’க் ஸ்யாத்³யதா² தாத்³ரு’ஶமேவ த்³ரு’ஶ்யம்
த்³ரு’கா³ஶ்ரயோऽயம் க²லு த்³ரு’ஶ்யபா⁴வ: ।

த்³ரு’க் சேத் ஸரூபாऽஸ்தி ததை²வ த்³ரு’ஶ்யம்
த்³ரு’க் சேத³ரூபாऽஸ்தி ந ரூபவீக்ஷா ॥ 115॥

பா⁴த்யஜ்ஞதாயாம் க²லு ஸர்வஜந்தோ:
ப்ரபஞ்ச ஆத்மா த்³விதயம் ஸரூபம் ।

அஜ்ஞாநநாஶே த்³வயமப்யரூப-
மநந்த ஆத்மைவ ஹி த்³ரு’க் ததா³நீம் ॥ 116॥

ஜ்ஞாநேக்ஷயா ஹ்யாத்மநி ரூபஹீநே
யாத்யேகதாம் விஶ்வமித³ம் ஸஜீவம் ।

த்³ரஷ்டாऽபி த்³ரு’ஶ்யம் ப⁴வதோ ந யஸ்யாம்
தாம் ஜ்ஞாநவீக்ஷாம் நிக³த³ந்தி பு³த்³தா: ⁴ ॥ 117॥

சித்³ரூப ஆத்மைவ ஹி நிஷ்ப்ரபஞ்ச
ஏக: பதே³ஸ்வே பரிஶிஷ்ட ஆஸ்தே ।

ஜந்மாதி³ஷட்³பா⁴வவிகாரஹீந:
ஸ ஏவ தஸ்மாத்³ க³தி³த:ஸ்வத:ஸந் ॥ 118॥

அநந்தத்³ரு’ங்நாம நிக³த்³யதேऽஸௌ
பர:ஸ ஆத்மா பரிபூர்ண ஏக: ।

ந தஸ்ய த்³ரு’க்த்வம் து யதா²ர்த²தோऽஸ்தி
ஸத்யாத்மநோ த்³ரு’ஶ்யவிவர்ஜிதத்வாத் ॥ 119॥

அசித்ஸ்வரூபத்வநிவாரணாய
க்ரு’தோ த்³ரு’கி³த்யத்ர பத³ப்ரயோக:³ ।

ஜ்ஞாநஸ்வரூபத்வமுதாத்³வயத்வம்
தஸ்யைவ முக்தே ப⁴க³வத்தமேந ॥ 120॥

அரூபிண:ஸ்வஸ்ய ஸரூபதாம் ஹி
மத்வேக்ஷதே விஶ்வமித³ம் ஸரூபம் ।

அவித்³யயாऽத்⁴யஸ்தமித³ம் ஸமஸ்தம்
ஹ்யாத்மந்யரூபே பரஸத்யநந்தே ॥ 121॥

அநாமகேऽரூபிணி சித்ஸ்வரூபே
தஸ்மிந்நவித்³யாபரிகல்பிதாநி ।

நாமாநி ரூபாணி விபா⁴ந்தி ஸத்³வத்
ஸ்வம் ரூபிணம் பஶ்யத ஏவ பும்ஸ: ॥ 122॥

ஆவித்³யகத்வம் ஜக³தீ³க்ஷணஸ்ய
விஸ்பஷ்டமேவம் கு³ருணோபதி³ஷ்டம் ।

ஏவம் நிரஸ்தா ஜக³தோऽஸ்ய ஸத்தா
தி³ஷ்டாऽऽத்மந: கேவலதாऽபி ஸத்யா ॥ 123॥

ஸ்தி²ரீகரோத்யர்த²மிமம் கு³ருர்நோ
மநோமயத்வம் ஜக³தோ நிரூப்ய ।

ததோ ம்ரு’ஷாத்வம் மநஸோऽஹமஶ்ச
மூலாஜ்ஞதாயா அபி சோபதி³ஶ்ய ॥ 124॥

ஶப்³தா³தி³கா யே விஷயாஸ்த ஏவ
ரூபம் ஹி விஶ்வஸ்ய ந கிஞ்சித³ந்யத் ।

ப்ரதீதயஸ்தே மநஸோ ஹி ஸர்வே
தத்³விஶ்வமேதந்மந ஏவ நாந்யத் ॥ 125॥

யத்³யஸ்தி விஶ்வம் மநஸோ விபி⁴ந்ந-
மபா⁴நமேதஸ்ய குத:ஸுஷுப்தௌ ।

சித்³ரூப ஆத்மாऽஸ்தி ஹி தத்ர ஸத்யோ
யதீ³யபா⁴ஸா மநஸோ மநஸ்த்வம் ॥ 126॥

Quote - Vivekachudamani

யதி³ஸத்யம் ப⁴வேத்³விஶ்வம் ஸுஷுப்தாவுபலப்⁴யதாம் ।
யந்நோப்லப்⁴யதே கிஞ்சித³தோऽஸத் ஸ்வப்நவந்ம்ரு’ஷா ॥

யதா³ மநஶ்சேஷ்டிதமஸ்தி பும்ஸாம்
ததை³வ விஶ்வம் க²லு பா⁴தி தேஷாம் ।

மநோமயம் விஶ்வமித³ம் ஹி தஸ்மாத்
ஸ்வப்நே யதா² ஜாக³ரிதே ததை²வ ॥ 127॥

யதை²வ ஜாக்³ரஜ்ஜக³தே³வமேவ
ஸ்வாப்நம் ஸ்வகாலே ப்ரதிபா⁴தி ஸத்³வத் ।

ஜாக்³ரத்ப்ரபஞ்சோ வ்யவஹாரயோக்³யோ
யத்³வத் ததா²ஸ்வாப்ந உத ஸ்வகாலே ॥ 128॥

ஸ்வாப்நம் யதா² த்³ரு’ஶ்யமபி⁴ந்நமேவ
சித்தாத்³ ப⁴வேத் ஸ்வப்நத்³ரு’ஶோ நரஸ்ய ।

த்³ரு’ஶ்யம் ததா² ஜாக்³ரதி வீக்ஷகஸ்ய
சித்தாத்³ ப⁴வேத் ஸர்வமபி⁴ந்நமேவ ॥ 129॥

மநோமயத்வே ஜக³த:ஸுஸித்³தே⁴
ஸித்³த⁴ம் ம்ரு’ஷாத்வம் ப⁴வதீதி பீ⁴தா: ।

ப³ஹி:ஸ்தி²தத்வம் ஜக³தோऽஜ்ஞமர்த்யா
அநேகதா⁴ ஸாத⁴யிதும் யதந்தே ॥ 130॥

ஜக³ந்ம்ரு’ஷாத்வம் க³தி³தம் து பு³த்³தை: ⁴
ஸ்வாந்வேஷணாத் துர்யபத³ஸ்ய லிப்ஸோ: ।

நாந்யாந் ப்ரதீத³ம் ஹ்யுபதி³ஷ்டமஸ்தி
ததோ வ்ரு’தை²வேஹ ததீ³யவாதா:³ ॥ 131॥

ஸ்வாப்நஸ்ய விஶ்வஸ்ய ம்ரு’ஷாத்மகத்வம்
ஸ்வப்நே ந ஶக்நோதி ஹி கோऽபி போ³த்³து⁴ம் ।

ததை²வ ஜாக்³ரத்³ பு⁴வநம் ம்ரு’ஷேதி
ஶக்நோதி போ³த்³து⁴ம் ந ஹி ஜாக³ரேऽஸ்மிந் ॥ 132॥

ந தோ³ஷஹீநம் ப⁴வதி ப்ரமாணம்
ப³ஹி:ஸ்தி²தத்வே ஜக³தோऽஸ்ய கிஞ்சித் ।

ஸாத்⁴யம் ஸ்வபக்ஷம் ப³த ஸித்³த⁴வத்து
க்ரு’த்வைவ வாதா³ம்ஸ்த இமே வத³ந்தி ॥ 133॥

அந்தர்ஹி ஶப்³தா³தி³கபோ³த⁴ஜந்ம
ப³ஹிஸ்து தத்காரணமஸ்தி விஶ்வம் ।

இத்யுச்யதே சேத்³ வத³ஸந் கத²ம் ஸ்யா-
த³ந்தர்ப³ஹிஶ்சேதி விபா⁴க³ ஏஷ: ॥ 134॥

லோகேऽநுபூ⁴த:ஸகலோ விபா⁴கோ³
தே³ஹாஶ்ரயேணைவ ஹி பா⁴தி ஸத்³வத் ।

தே³ஹஸ்ய ஸத்தாம் ப்ரதி ந ப்ரமாணம்
ப்ரு’த²க் கிமப்யஸ்தி ஸமர்பிதம் தை: ॥ 135॥

அல்பம் மநோ விஶ்வமித³ம் விஶாலம்
ஸ்யாத³ந்தரேதந்மநஸ: கத²ம் நு ।

இத்யேஷ வாதோ³ऽப்யுத முக்³த⁴தைவ
விஶாலமுக்தம் மந ஏவ பு³த்³தை:⁴ ॥ 136॥

ஆகாஶதஶ்சாபி ப்³ரு’ஹந்மநோ ஹி
தஸ்மிந் ஹி கா²தீ³நி ப⁴வந்தி பஞ்ச ।

சிந்நிஶ்சலா ப்³ரஹ்ம சலா மநஶ்சே-
த்யேவம் மநோ ப்³ரஹ்மமயம் நிருக்தம் ॥ 137॥

ஸுப்தௌ தவாஸீத் கிமித³ம் ந வேதி
ஶங்காஸ்தி சேத் ப்ரு’ச்ச² நராநஸுப்தாந் ।

ஆஸீத³விச்சி²ந்நதயைவ விஶ்வ-
மித்யேவ தேஷாமவக³ச்ச² வாசா ॥ 138॥

ஏவம் ஸ்வபக்ஷம் ப³த ஸித்³த⁴வத்து
க்ரு’த்வைவ வாதோ³ऽயமுதீ³ர்யதேऽஜ்ஞை: ।

அந்தர்ப⁴வந்த்யேவ ஹி தேऽப்யஸுப்தா
நரா: ப்ரபஞ்சேऽத்ர விசார்யமாணே ॥ 139॥

வீக்ஷாமஹே தாந் மநுஜாநஸுப்தாந்
வயம் ப்ரபு³த்⁴யைவ ஹி நைவ ஸுப்தௌ ।

அஸுப்தபும்ஸாம் ந ஹி ஸத்யதாயா:
கிஞ்சித் ப்ரமாணம் ப்ரு’த²க³ஸ்தி த³த்தம் ॥ 140॥

தே சாப்யஸுப்தா மநஸைவ விஶ்வம்
ஜாநந்தி நோ தேந விநா கதா³ऽபி ।

ஸர்வஸ்ய தந்மாநஸமேவ விஶ்வம்
ஸ்வப்நே யதா² ஜாக³ரிதேऽபி தத்³வத் ॥ 141॥

பா⁴த்யேகரூபம் ஹி ஜக³த்³ ப³ஹூநா-
மித்யுச்யதே சாஸ்ய ப³ஹி:ஸ்தி²தத்வம் ।

நவீக்ஷகாணாம் ப³ஹுதா யதா²ர்தே²-
த்யுக்தைஷ வாதோ³கு³ருணா நிரஸ்த: ॥ 142॥

அநேகதைஷா மநஸா க்ரு’தைவ
ஸ்வப்நே யதா² ஜாக³ரிதேऽப்யபோ³தா⁴த் ।

நாநேகதா பா⁴தி ஹி வீக்ஷகாநாம்
ஸுஷுப்திபா⁴வே மநஸா விஹீநே ॥ 143॥

மந: ப்ரபஞ்சம் ஸ்ரு’ஜதி ஸ்வயம் ஹி
ஸ்வப்நே யதா² ஜாக³ரிதே ததை²வ ।

ஸ்வஸ்ரு’ஷ்டமேவேதி மநோ ந வேத்தி
ஸ்வப்நே யதா² ஜாக³ரிதேऽபி தத்³வத் ॥ 144॥

யதே²ப்ஸிதம் ஸ்ரஷ்டுமஶக்தமேவ
மநோऽவஶம் ஸத் ஸ்ரு’ஜதி ப்ரபஞ்சம் ।

அதோ ஹி விஶ்வம் ஸதி³தி ப்ரதீத்யா
ப்⁴ராந்தம் ப்⁴ரு’ஶம் ஸம்ஸரதி ஸ்வயம் ச ॥ 145॥

மநோரதே² நாடகவீக்ஷணே ச
ததா² கதா²ஸம்ஶ்ரவணேऽபி சித்தம் ।

ப்ரத்யேதி ஸத்யம் ஸகலம் ஸ்வஸ்ரு’ஷ்ட-
மேஷ ஸ்வபா⁴வோ மநஸோ ஹி நித்ய: ॥ 146॥

த்³ரு’ஷ்டேர்ந ஸ்ரு’ஷ்டி: ப்ரு’த²க³ஸ்தி காசித்³
த்³ரு’ஷ்டிஶ்ச ஸ்ரு’ஷ்டிர்த்³வயமேகமேவ ।

த்³ரு’ஷ்டேர்விராமோ நித⁴நம் ஹி நாந்ய-
ந்நஶ்யேத்³தி⁴ விஶ்வம் நிஜதத்த்வபோ³தா⁴த் ॥ 147॥

ஸித்³தே⁴ ப்ரபஞ்சஸ்ய மநோமயத்வே
ஸச்சேந்மந:ஸந் ப⁴விதா ப்ரபஞ்ச: ।

அஸந் ப்ரபஞ்சோऽபி மநஸ்த்வஸச்சேத்
ததோ விசார்யா மநஸோऽத²ஸத்தா ॥ 148॥

கைர்லக்ஷணை:ஸ்யாத் ஸத³ஸத்³விவேக
இத்யத்ர பூர்வம் பரிஶீலநீயம் ।

ஸல்லக்ஷணம் லௌகிகஸம்மதம் யத்
தந்ந ப்ரமாணம் க²லு ஸத்³விசாரே ॥ 149॥

கீரோ யதா² ஶால்மலிபூ⁴ருஹஸ்ய
லுப்³த: ⁴ ப²லே வஞ்சித ஏவ யாதி ।

ஏவம் ஸ்வயம் வஞ்சயத:ஸ்வமேவ
மதம் ப்ரமாணம் ப⁴விதா கத²ம் நு ॥ 150॥

தீ⁴ரிந்த்³ரியாண்யப்யுத மாநஸம் ச
ப⁴வந்த்யவித்³யாபரிசாரகாணி ।

அத: ப்ரமாணாநி ஹி லௌகிகாநி
நைவோபகுர்வந்தி விசாரணேऽஸ்மிந் ॥ 151॥

ஸல்லக்ஷணம் லௌகிகஸம்மதம் யத்
ததே³ததா³வித்³யகமித்யஸாது⁴ ।

ஸாதோ: ⁴ ப்ரமாணம் க³தி³தோ ஹி பு³த்³தை:⁴
ஸத்யத்வமித்²யத்வவிபா⁴க³ ஏவ ॥ 152॥

பா⁴ஸா ஸ்வயா யத்³விலஸத்யஜஸ்ரம்
விநா விகாரம் ச லயோத³யாப்⁴யாம் ।

ததே³வ ஸத்யம் ஹி ததோऽந்யதா² து
ஸர்வம் ம்ரு’ஷைவேதி வத³ந்தி பு³த்³தா:⁴ ॥ 153॥

கதா³ऽப்யஸத்யஸ்ய ப⁴வேந்ந ஸத்தா
ப⁴வேத³ஸத்தா ந ஸத: கதா³ऽபி ।

இத்யேவமூசே ஸத³ஸத்³விவேகம்
கீ³தாஸு க்ரு’ஷ்ணோ ப⁴க³வாந் ஸ்வயம் ஹி ॥ 154॥

ஆத்³யந்தயோர்பா⁴வவிவர்ஜிதம் யந்-

மத்⁴யேऽபி தத்³ பா⁴வவிஹீநமேவ ।
யத்³தே³ஶகாலப்ரமிதம் விபா⁴தி

தத்ஸத்யதாதீ⁴ர்ப³த முக்³த⁴தைவ ॥ 155॥
ஸத்யோபமாநம் க³தி³தம் ஸுவர்ணம்

மித்²யோபமாநாநி விபூ⁴ஷணாநி ।
ஸத்யம் ஸுவர்ணம் ருசகாந்யபேக்ஷ்ய

விநஶ்வரத்வாத்³ருசகாநி மித்²யா ॥ 156॥
ஸுவர்ணமாஸந் ருசகாநி பூர்வம்

ததே³வ மத்⁴யேऽபி ததே³வ சாந்தே ।
அஸந்தி ஸத்யே விலஸந்தி ஸத்³வத்

ஸ்வர்ணே யதா²ஸந்தி விபூ⁴ஷணாநி ॥ 157॥
ரீத்யாऽநயா விஶ்வமித³ம் மநஶ்ச

த்³வயம் ச மித்²யைவ பரீக்ஷமாணே ।
இத்யேவமர்தோ² ப⁴க³வத்தமேந

தி³ஷ்டோ யதா² தத்க்ரம உச்யதேऽத்ர ॥ 158॥
பா⁴ஸ்யம் ஜக³த்³ பா⁴ஸகமஸ்ய சேதோ

லயோத³யௌ த்³வே ப⁴ஜத:ஸஹைவ ।
ந பா⁴த்யவிச்சி²ந்நதயா த்³வயம் சே-
த்யதோ த்³வயம் சாபி ம்ரு’ஷேதி வித்³யாத் ॥ 159॥

ப⁴வேத் து யத்³யத்³ விரலப்ரகாஶம்
தத்தஜ்ஜட³த்வேந பரப்ரகாஶ்யம் ।

ஜட³ஸ்ய ஸர்வஸ்ய ச பா⁴ஸகம் யத்
ஸ்வயம்ப்ரப⁴ம் தத்³தி⁴ சிதிஸ்வபா⁴வம் ॥ 160॥

ஸ்வதத்த்வபோ³தா⁴த³ஹமாதி³நாஶே
யச்சி²ஷ்யதே ஶாந்தபதே³ பரஸ்மிந் ।

ஸத்யம் தத³ந்யந்நிகி²லம் ம்ரு’ஷேதி
ஜாநீமஹேऽஸ்மத்³கு³ருதே³வவாக்³பி: ⁴ ॥ 161॥

மநோऽபி மித்²யா யதி³ ஶூந்யதைவ
ப்ராப்தா ஸுஷுப்தௌ ந ஹி கிஞ்சித³ஸ்தி ।

யே வாத³மேவம் ஸமுதா³ஹரந்தி

ஸ்வாநேவ தேऽஜ்ஞா ப³த விஸ்மரந்தி ॥ 162॥
ஶூந்யத்வமேதத்³விதி³தம் கத²ம் நு

நைவாஸ்ய ஸாக்ஷீ யதி³ கஶ்சித³ஸ்தி ।
நிஸ்ஸாக்ஷிகா நைவ ஹி ஶூந்யதேய-
மதோ ந ஶூந்யத்வமித³ம் யதா²ர்த²ம் ॥ 163॥

ஶூந்யத்வவாதோ³ ப⁴க³வத்தமேந
நிஸ்ஸம்ஶயம் ஹ்யஸ்தி நிரஸ்த ஏவம் ।

நாஸ்மாகமத்ராஸ்தி ஹி காऽபி ஶங்கா
துர்யேऽஸ்தி ஶிஷ்ட: க²லு ஸத்ய ஆத்மா ॥ 164॥

ஆத்மா ஸ்வயஞ்ஜ்யோதிரஹம்ஸ்வரூபோ
பா⁴தி ஸ்வபா⁴ஸா ஹ்ரு’தி³ஸர்வஜந்தோ: ।

ஸர்வோऽப்யத:ஸ்வம் ஸமவைதி ஸந்தம்
நாஸ்மீதி கோ ந்வஸ்தி வத³ந்ந்ரு’லோகே ॥ 165॥

மந்யே ததோऽஸ்மீத்யநுமீயதே து
வ்ரு’த்த்யா தி⁴ய:கைஶ்சந நைஜஸத்தா ।

அமீ க³ஜம் யாந்தமுபேக்ஷ்ய மந்தா:³
பதா³நி வீக்ஷ்ய ப்ரதியந்தி பஶ்சாத் ॥ 166॥

ஸர்வாநுபூ⁴தாऽஸ்தி ஹி நைஜஸத்தா
ஸுஷுப்திபா⁴வே மநஸா விஹீநே ।

ஸுக²ம் மயா ஸுப்தமிதி ப்³ருவாண:

ஸுக²ஸ்ம்ரு’திம் ச ப்ரகடீகரோதி ॥ 167॥
அந்யாநுபூ⁴தஸ்மரணம் குத:ஸ்யாத்

ஸ்வேநாநுபூ⁴தம் ஹி ஸுக²ம் ஸுஷுப்தே: ।
அந்யோऽஹமந்ய: புருஷ:ஸுஷுப்தே:
பூர்வம் ய ஆஸீதி³தி கோ நு வக்தி ॥ 168॥

லயோத³யாப்⁴யாம் ரஹிதே ஹி தஸ்மிந்
மந:ஸவிஶ்வம் லயமேதி ஸுப்தௌ ।

உதே³தி தஸ்மாச்ச புந: ப்ரபோ³தே⁴
ஶூந்யத்வவாதோ³ऽயமதோ ம்ரு’ஷைவ ॥ 169॥

ஆதா⁴ரஸத்³வஸ்து விநா கத²ம் நு
விஶ்வம் மநஶ்சேத்யுப⁴யம் ச பா⁴யாத் ।

ரஜ்ஜும் விநா கோந்விஹ வீக்ஷதேऽஹிம்
ஶுக்திம் விநா பஶ்யதி கோ நு ரௌப்யம் ॥ 170॥

அஸ்தித்வபா⁴நே பு⁴வநஸ்ய யச்ச²-
த³ஸ்த்யேவ ஸத் கிஞ்சந சித்ஸ்வரூபம் ।

நோ சேத் கத²ம் தீ⁴ருதி³யாந்ம்ரு’ஷேத³-
மஸ்தீதி பா⁴தீத்யபி லௌகிகாநாம் ॥ 171॥

தத்³பா⁴ஸ்யமேவ த்³விதயம் ச யஸ்மாத்
ஸ்வயம்ப்ரப⁴ம் தச்சிதிரூபமேவ ।

நாத்மஸ்வரூபாத் ப்ரு’த²க³ஸ்தி ஸத்யம்
ஸ்வயம்ப்ரப⁴ம் கிஞ்சந குத்ரசித்³வா ॥ 172॥

போ³தோ⁴த³யே ஸ்வாத்மநி பா⁴ஸமாநே
நார்கேந்து³நக்ஷத்ரக³ணா விபா⁴ந்தி ।

தஸ்யைவ பா⁴ஸா க²லு பா⁴ந்தி தாநி
ப³ஹிர்முக²ஸ்யாஜ்ஞஜநஸ்ய லோகே ॥ 173॥

சிதா யயா பா⁴தி ஜக³த் ஸமஸ்தம்
பா⁴ஸாऽபி யஸ்யா மநஸோ மநஸ்த்வம் ।

ஸைவாத்மரூபம் ப⁴வதீதி ஹேதோ-
ராத்மாஸ்திதாயாம் ந ஹி காऽபி ஶங்கா ॥ 174॥

அஸ்மீதி போ³த⁴ம் ந ருணத்³த்⁴யவித்³யா
போ³தோ⁴ऽஹமஸ்மீதி து போ³த⁴மேவ ।

ஸ்வம் வேத்தி ஸந்தம் க²லு ஸர்வ ஏவ
விஹாய வைஜ்ஞாநிகவாத³முக்³தா⁴ந் ॥ 175॥

நித்யோऽவ்யய:ஸந்ததபா⁴நக:ஸ்வ:
ஸர்வாஸ்வவஸ்தா²ஸ்வபி ஸத்ய ஆஸ்தே ।

தஸ்மிந்நதி⁴ஷ்டா²நஸதி ஹ்யஶேஷ-

மாரோபிதம் விஶ்வமித³ம் விபா⁴தி ॥ 176॥
பூர்ணஸ்ய தஸ்யைவ சிதா³த்மகஸ்ய

ஸத்யஸ்ய ஸத்தாமுபஜீவ்ய ஸத்³வத் ।

ஸமாநஸம் விஶ்வமித³ம் விபா⁴தி
ஸ்வாவித்³யயா மோஹிதமாநஸாநாம் ॥ 177॥

ப்³ரஹ்மைககம் ஸத் ஸகலஸ்ய ஜந்தோ:
ஸ்வயம் ஸதை³வாஹமஹந்தயாऽந்த: ।

பா⁴த்யாத்மரூபேண நி நாந்ய ஆத்மே-
த்யேஷாऽஸ்தி வாணீ ப⁴க³வத்தமஸ்ய ॥ 178॥

சைதந்யமஸ்மீதி மதீ³யரூப-
மிதி ஶ்ருதா மோஸஸநாமகேந ।

யா தே³வவாணீ ப்ரதி²தாऽஸ்தி தஸ்யா
பா⁴வோऽயமேவேத்யபி ஸோऽயமூசே ॥ 179॥

விஜ்ஞாய ஸத்யாத்மதயா தமேவ
ப்³ரஹ்மாத்மகம் துர்யபதே³லஸந்தம் ।

லப்³த்⁴வேவ காமாநகி²லாந் ஸஹைவ
ஸதை³வ த்ரு’ப்தா ஹி லஸந்தி பு³த்³தா⁴ ॥ 180॥

ஸைஷா விஶுத்³தா⁴ சிதிராத்மரூபா
ஸ்வாஜ்ஞஸ்ய விஶ்வாக்ரு’திகா ஹி பா⁴தி ।

ஸத்யாத்மநீத்த²ம் விபரீதபு³த்³தி⁴-
ர்நிஜஸ்வரூபாநவபோ³த⁴மூலா ॥ 181॥

ஆவித்³யகம் விஶ்வமித³ம் ஸதை³வ
ஸமாவ்ரு’ணோத்யேவ ஹி தத்ஸ்வரூபம் ।

தீ⁴ரிந்த்³ரியாண்யப்யுத மாநஸம் ச
ப⁴வந்த்யவித்³யாபரிசாரகாணி ॥ 182॥

அத: ப்ரமாணாநி ஹி லௌகிகாநி
ப்ரத்யக்ஷமைதிஹ்யமுதாநுமாநம் ।

ப்ரதாரணாயைவ ப⁴வந்தி ஜந்தோ-
ர்நைவோபகுர்வந்தி ஹி போ³த⁴லப்³த்⁴யை ॥ 183॥

அத: கிமாஶ்சர்யமித³ம் யத³ஜ்ஞா
மத்வா ஸ்வத:ஸத்யமிமம் ப்ரபஞ்சம் ।

ஸம்ஸாரிணம் ச ப்ரதியந்தி பூர்ணம்
ஶிவம் ஸதா³த்மாநமஸங்க³மேகம் ॥ 184॥

நிருக்தமேவம் ஜக³தோ ம்ரு’ஷாத்வம்
நைகோபமாநேந ஸுபோ³த⁴மஸ்தி ।

அத:ஸ்பு²டீகர்துமித³ம் முமுக்ஷோ-
ஸ்திஸ்ரோ கு³ருர்வக்த்யுபமா: க்ரமேண ॥ 185॥

ப்⁴ரம: ப்ரபஞ்சஸ்ய ஸதா³த்மரூபே
ரஜ்ஜ்வாம் யதா²ऽஹேரிதி த³ர்ஶிதேऽர்தே² ।

உக்தோபமாயா விஷமத்வபு³த்³த்⁴யா
ஶிஷ்யஸ்ய ஶங்கா ஸமுதே³தி காசித் ॥ 186॥

ஸர்பப்⁴ரம: ஶாம்யதி ரஜ்ஜுபோ³தா⁴-
ந்நைவம் ஜக³த்³ ப்⁴ராந்திரபைதி ஸாதோ: ⁴ ।

ஶ்ருத்யாऽபி யுக்த்யா விதி³தேऽபி தத்த்வே
பூர்வம் யதா² த்³ரு’ஶ்யத ஏவ விஶ்வம் ॥ 187॥

ஜக³த்³ப்⁴ரமோ நைதி பரோக்ஷபோ³தா⁴-
ந்நிராஸ்பதே³யம் க²லு தேந ஶங்கா ।

ததா²ऽபி ஸந்தே³ஹநிவாரணாய
கு³ருர்த்³விதீயாமுபமாம் ப்³ரவீதி ॥ 188॥

பூ⁴யோऽபி வீக்ஷா ம்ரு’க³த்ரு’ஷ்ணிகாயா
அஸ்த்யேவ தத்த்வே விதி³தேऽபி தஸ்யா: ।

ஏவம் நிரஸ்தேऽபி ச ஸம்ஶயேऽஸ்மி-

ந்நுதே³தி பூ⁴யோऽபி ச ஸம்ஶயோऽத்ர ॥ 189॥
கார்யோபயோகீ³நி ஹி ஜாக³தாநி

வஸ்தூநி நைவம் து மரீசிகாம்ப: ⁴ ।
அத்ரோச்யதே ஸ்வப்நஸமீக்ஷிதாநி

கார்யோபயோகீ³நி ததா²ऽபி மித்²யா ॥ 190॥
கார்யோபயோகீ³ந்யபி தத்³வதே³வ

மித்²யைவ வஸ்தூந்யபி ஜாக³தாநி ।
ஸ்வப்நோ ஹ்யயம் ஜாக³ரிதாபி⁴தா⁴ந:
ஸ்வாஜ்ஞாநநித்³ராவஶக³ஸ்ய ஜந்தோ: ॥ 191॥

நித்³ரேயமஜ்ஞாநமயீ ந யாவத்³

வ்யபைதி ஸாதோ⁴ரபரோக்ஷபோ³தா⁴த் ।
ஸ்வப்நோऽநுவர்தேத ஹி ஜாக³ராக்²யோ

யஸ்மிஞ்ஜக³த்ஸத்யவதே³வ பா⁴தி ॥ 192॥
ஜ்ஞேயம் ஹி ஸத்யத்வமபா³தி⁴தத்வம்

பா³த்⁴யத்வமேவாத்ர ம்ரு’ஷாத்வலிங்க³ம் ।
ஆத்மைவ ஸந்நித்யமபா³தி⁴தத்வா-
ந்ம்ரு’ஷா ஜக³த்³ பா³த்⁴யதயாऽऽத்மபோ³தே⁴ ॥ 193॥

ஆத்மந்யதி⁴ஷ்டா²நஸதி ஹ்யஶேஷ-

மாரோபிதம் விஶ்வமித³ம் விபா⁴தி ।
அதோ ந விஶ்வம் நரஶ‍்ரு’ங்க³துல்யம்

ஸத்யம் ஸ்வதோ நேத்யுபதி³ஶ்யதே து ॥ 194॥
பே⁴தை³ரநந்தை: ப்ரவிப⁴க்தமேவ

ப்ரதீயதே விஶ்வமித³ம் ஹி ஸர்வம் ।
பே⁴தா³இமே சாபி ப⁴வந்தி மித்²யே-
த்யர்த²ம் கு³ருர்நோ விஶதீ³கரோதி ॥ 195॥

பே⁴த³ம் ச ஜீவேஶ்வரயோஸ்ததா²ऽந்யாந்
ப்ரத்யேதி பே⁴தா³ந் மந ஏவ ஸர்வாந் ।

பே⁴த³ப்ரதீதிர்மநஸோ ஹி த⁴ர்மோ
பா⁴வேऽமநஸ்கே ந ஹி ஸந்தி பே⁴தா:³ ॥ 196॥

மந: ப்ரதீத்யாமகமேவ தஸ்மா-
த³ஜ்ஞாநுபூ⁴தம் ப³த பே⁴த³ஜாதம் ।

ஸர்வப்ரதீதேர்மநஸஸ்து மூலம்
ப⁴வத்யநாத்மாத்மபி⁴தா³ப்ரதீதி: ॥ 197॥

ஸைஷா ஶரீரோऽஹமிதி ப்ரதீதி:
ஸம்ஸாரவ்ரு’க்ஷஸ்ய நிதா³நபூ⁴தா ।

ப்ரதீதிரேஷா க³தி³தாஜ்ஞதைவே-
த்யாவித்³யகா ஏவ ஸமஸ்தபே⁴தா:³ ॥ 198॥

ஜீவாபி⁴தா⁴நம் மந ஏவ பே⁴தா³-
நவித்³யயா கல்பயதீக்ஷதே ச ।

ஸுஷுப்திபா⁴வேऽபி துரீயபா⁴வே

ஜீவேஶ்வராத்³யா ந ஹி ஸந்தி பே⁴தா:³ ॥ 199॥
த்³வந்த்³வாநி ஸர்வாண்யபி ச த்ரிபுட்யோ

ப⁴வந்த்யஸத்யாந்யத ஏவ ஹேதோ: ।
ஸத்யாத்மபா⁴வே ந ஹி ஸந்தி தாநி

ந பா³த்⁴யதே துர்யபத³ஸ்த² ஏதை: ॥ 200॥
அந்தர்ப³ஹிர்ஜந்மம்ரு’தீ ஸமஷ்டி-
ர்வ்யஷ்டிர்ஜக³த்ஸ்ரு’ஷ்டிலயௌ தமோ பா:⁴ ।

ஆத்மாऽப்யநாத்மாऽப்யுத ப³ந்த⁴முக்தீ
ஜ்ஞாதாஜ்ஞதே ஜீவ உதேஶ்வரஶ்ச ॥ 201॥

ஸ்வேச்சா² ச தை³வம் ச ஸுக²ம் ச து:³க²ம்
தோ³ஷா கு³ணாஶ்சாப்யுத புண்யபாபே ।

இத்யாத்³யஹங்காரநிதா³நகத்வாத்
ஸ்வப்நோபமம் வக்தி கு³ரு:ஸமஸ்தம் ॥ 202॥

ஜ்ஞாதாऽபி தஜ்ஜ்ஞேயமநாத்மஸம்ஜ்ஞம்
ஜ்ஞாநம் ததா²வைஷயிகம் ததீ³யம் ।

ஸமஸ்தமேவம் த்ரிபுடிப்ரகாரம்
சாவித்³யகம் ஸ்வப்நஸமம் நிருக்தம் ॥ 203॥

ஆத்மந்யவித்³யாபரிகல்பிதௌ த்³வௌ
ஜீவேஶ்வராக்²யௌ ப⁴வதோ ந பி⁴ந்நௌ ।

உபாதி⁴ஸம்ப³ந்த⁴தி⁴யா பி⁴தே³யம்
ப்ரதீயதே ஸத்யவத³ஜ்ஞதாயாம் ॥ 204॥

ஈஶஸ்ய மாயா க³தி³தாऽஸ்த்யுபாதி⁴-
ர்ஜீவஸ்ய தூபாதி⁴ரபோ³த⁴ ஏவ ।

மாயாऽஸ்த்யதீ⁴நா பரமஸ்ய தஸ்ய
ஜீவஸ்த்வவித்³யாபரதந்த்ர ஏவ ॥ 205॥

மாயாऽப்யவித்³யா க³தி³தே து ஶாஸ்த்ரே
ஜீவேஶயோர்பே⁴த³நிரூபணாய ।

மித்²யைவ பே⁴தோ³ऽயமபோ³த⁴மூல-
ஸ்ததா²ऽபி ஸத்யோ வ்யவஹாரத்³ரு’ஷ்ட்யா ॥ 206॥

த்³வைதம் ப⁴வேத் ஸத்யவதே³வ தாவத்³
யாவந்ந ஜீவத்வமபைதி போ³தா⁴த் ।

அதோ ப⁴வேத் ஸத்யவதே³வ பும்ஸாம்
பே⁴தோ³ஹ்யயம் யத்³வதி³ஹாந்யபே⁴தா:³ ॥ 207॥

விஶ்வம் பரோ ஜீவ இதி த்ரயஸ்ய
ம்ரு’ஷாத்வமுக்தம் ஹ்யவிப⁴க்தமேவ ।

ந குக்குடீ கல்பயிதும் ஹி ஶக்யா
பாகாய சார்த⁴ம் ப்ரஸவாய சார்த⁴ம் ॥ 208॥

ஸ்வம் தே³ஹிநம் சாப்யுத ஜீவபூ⁴தம்
யோ மந்யதேऽஜ்ஞாதநிஜஸ்வரூப: ।

ஆத்மைவ தஸ்மை ப⁴ஜதீஶபா⁴வம்
தமேவ ப⁴க்த்யா ஸ ப⁴ஜேத்³விமுக்த்யை ॥ 209॥

ஸத்யாம் விதி³த்வாऽத்³வயதாம் தி⁴யைவ
லப்³து⁴ம் ஸ்வரூபாநுப⁴வம் த்வஶக்த: ।

குர்யாத் ப்ரயத்நம் ப⁴வப³ந்த⁴முக்த்யை
ப⁴க்த்யா பரஸ்மிந்நபி ச ப்ரபத்த்யா ॥ 210॥

தீ⁴ரஸ்ய பும்ஸோ நிஜமார்க³ணம் ச
பீ⁴ரோ: ப்ரபத்தி: புருஷே பரஸ்மிந் ।

த்³வாவேவ மார்கௌ³ க³தி³தௌ முமுக்ஷோ-
ரந்தர்ப⁴வந்த்யத்ர ஸமஸ்தமார்கா:³ ॥ 211॥

அந்வேஷயாஹங்க்ரு’திமூலமந்த-
ர்நாஶாய தாமர்பய வா பரஸ்மை ।

மார்கோ³ த்³விதை⁴வம் ப⁴க³வத்தமேந
முமுக்ஷுபும்ஸாம் ரமணேந தி³ஷ்ட: ॥ 212॥

அத்³வைதிநம் ஸ்வம் க³ணயந்நதீ⁴ரோ
ப⁴க்திம் பரஸ்மிந்நவராம் ச மத்வா ।

வ்ரு’தை²வ ஜீவத்யப⁴ஜந் ய ஈஶம்
முக்³த: ⁴ ஸ மர்த்யோ மலிநந்தரங்க:³ ॥ 213॥

கூபே யதா² ரஜ்ஜுநிப³த்³த⁴கும்போ⁴
ப⁴க்தோ ப⁴வேऽஸ்மிந் ப⁴விதா ததை²வ ।

ரஜ்ஜும் விநா கூபநிமக்³நகும்போ⁴
யதா² ததா² ப⁴க்திவிஹீநமர்த்ய: ॥ 214॥

ய ஆஸுரீம் ஸம்பத³மாஶ்ரயந்தே
ந ப⁴க்திரச்சா² ப⁴விதா ஹே தேஷாம் ।

தை³வீமத:ஸம்பத³மாஶ்ரித:ஸந்
ப⁴க்திம் பரஸ்மிந் வித³தீ⁴த ஸாது:⁴ ॥ 215॥

லோகப்ரஸித்³தா⁴ பரமஸ்ய பும்ஸ:

க்ரு’பேதி ஶக்திர்ப⁴வதி த்ரிரூபா ।
ஈஶஸ்வரூபா கு³ருரூபிணீ ச

ஸத்யாத்மரூபா ச துரீயபா⁴வே ॥ 216॥
க்ரு’பா து ஸேயம் ஸ்தி²திரேவ தஸ்ய

பரஸ்ய ஸத்யாத்மதயா ஹ்ரு’த³ந்த: ।
க்ரு’பா ஸ்வரூபம் ஹி பரஸ்ய தஸ்ய

க்ரு’பாம் விநா நாஸ்தி ஹி தஸ்ய ஸத்தா ॥ 217॥
ஸதை³வ ஜாக³ர்தி க்ரு’பா பரஸ்ய

காலோ ந கோऽப்யஸ்தி யதா³ ந ஸா ஸ்யாத் ।
ஜீவத்யஹந்தா து நரஸ்ய யாவ-
த³பேக்ஷதே ஸா புருஷஸ்ய யத்நம் ॥ 218॥

த்யஜேந்ந கஞ்சித் கருணா பரஸ்ய
ஸர்வாந் நயேத் ஸா ஹி விமுக்திமேவ ।

முச்யந்த ஏகே த்வசிரேண ப³ந்தா⁴-
த³ந்யே து காலேந சிரேண ஜீவா: ॥ 219॥

மந்யேத ப⁴க்த:ஸ்வயமேவ ப⁴க்த்யா
பரம் ப⁴ஜாமீதி ந தத்³யதா²ர்த²ம் ।

தா⁴வந்தமஜ்ஞம் ப⁴வகாநநேऽஸ்மிந்
பரோ ஹி க்³ரு’ஹ்ணாத்யநுதா⁴வ்ய முக்³த⁴ம் ॥ 220॥

த³யாலுரேவம் ஹி புமாந் பரோऽஸௌ
ஸ்வமேவ யத்³யச்ச²தி ப⁴க்திபா⁴ஜாம் ।

நாஶேऽஹமஸ்தத்க்ரு’பயா ஹி ஸாது⁴-
ஸ்தஸ்மிந்ந பே⁴தே³ந லபே⁴த நிஷ்டா²ம் ॥ 221॥

காந்தாசலோऽஸௌ ஹி விக்ரு’ஷ்ய ஜீவாந்
க்ரு’த்வாऽசலாம்ஸ்தாநபி ப⁴க்ஷயித்வா ।

ஸ்வஸ்மிந் பதே³ நித்யஸுகே² பரஸ்மிந்
ப்ரேம்ணா ஸதா³ ரக்ஷதி துர்யபா⁴வே ॥ 222॥

யதா²ऽர்ணவோத்தா²ம்பு³த³வ்ரு’ஷ்டிஜாதா
பூ⁴யோऽர்ணவம் யாதி நதீ³ஸ்வயோநிம் ।

ப்⁴ராந்த்வா யதா² கே²ஸுசிரம் ச பக்ஷீ
விஶ்ராந்திமாப்நோத்யவநிம் நிவ்ரு’த்ய ॥ 223॥

ஏவம் பரஸ்மாது³தி³தோऽபி ஜீவோ
ப்⁴ராந்த்வா ப⁴வேऽஸ்மிந் ஸுசிரம் கதா³சித் ।

யதா² ப்ரவ்ரு’த்தோ விநிவ்ரு’த்ய பூ⁴ய:
ஸங்க³ச்ச²தே தம் புருஷம் ஸ்வயோநிம் ॥ 224॥

ப⁴க்தி: பரஸ்மிந் த்³விவிதோ⁴ऽபதி³ஷ்டா
சித்தஸ்ய பும்ஸ: பரிபாகபே⁴தா³த் ।

ஆதௌ³ து கீஶார்ப⁴கரீதிப⁴க்தி:
பஶ்சாச்சமார்ஜாரகிஶோரப⁴க்தி: ॥ 225॥

அப்⁴யஸ்ய கீஶார்ப⁴கப⁴க்திமேவ
ப⁴வேஷ்வநேகேஷு கத²ஞ்சித³ந்தே ।

க்ஷீணே த்வஹங்காரப³லே நிதாந்தம்
ப⁴க்திம் பி³டா³லார்ப⁴கவத் கரோதி ॥ 226॥

மார்ஜாரடி³ம்போ⁴பமப⁴க்திரேவ
ப்ரபத்திரப்யாத்மநிவேத³நம் ச ।

ஸேயம் விஶுத்³தா⁴ மநஸ: ப்ரஸாதா³த்
காலேந போ³தே⁴ந ப⁴வேத் ஸமாநா ॥ 227॥

பும்ஸ: பரஸ்மை ஸ்வநிவேத³நம் து
பும்ஸா ப⁴வேத் தேந க்ரு’தம் யதா²ர்த²ம் ।

ஜாநாதி ய:ஸ்வம் நிஜமார்க³ணேநே-
த்யுக்தாऽஸ்தி வாணீ ப⁴க³வத்தமேந ॥ 228॥

ப்ரு’த²க்த்வமத்யாऽப்யப்ரு’த²க்த்வமத்யாऽ-

ப்யேவம் ச ப⁴க்திர்க³தி³தா த்³விரூபா ।
அஸம்ஸ்க்ரு’தாநாம் ப்ரத²மோபதி³ஷ்டா

ஸுஸம்ஸ்க்ரு’தாநாமிதரா ப்ரஶஸ்தா ॥ 229॥
தமாத்மபூ⁴தம் ப்ரு’த²கே³வ மத்வா

ரூபேऽபி நாம்நாऽபி ச தம் ப்ரபூஜ்ய ।
பு³த்³தி⁴ப்ரஸாதா³த் பரமம் ச தா⁴ம

காலேந யாத்யேவ ந தத்ர ஶங்கா ॥ 230॥
நாம்நாऽபி ரூபேண விஹீநமீஶம்

நாம்நாऽபி ரூபே ப⁴ஜதே நரஶ்சேத் ।
ஸ நாமரூபோத்³ப⁴வப³ந்த⁴முக்திம்

ப⁴ஜேதி³தி ஶ்ரீரமணோபதே³ஶ: ॥ 231॥
யாமேவ நிஷ்டா²ம் லப⁴தே முமுக்ஷு-
ர்த்⁴யாநாத³ரூபஸ்ய ஸத: பரஸ்ய ।

லபே⁴த தாமேவ ஹி தை³வஸம்ப-
த்³யுக்த:ஸரூபம் தமுபாஸ்ய ப⁴க்த்யா ॥ 232॥

ப⁴ஜேத் தமேகம் புருஷம் யதே²ஷ்டம்
கேநாபி நாம்நா க்வசநாபி ரூபே ।

பரஸ்ய ரூபேஷு ந தாரதம்யம்
வீக்ஷேத தீ⁴மாந் பரிஶுத்³த⁴சேதா: ॥ 233॥

ஏகைவ மூர்திர்பி³பி⁴தே³ த்ரிதா⁴ ஸா
ஸாமாந்யமேஷாம் ப்ரத²மாவரத்வம் ।

ஏவம் ஸ்பு²டம் மூர்திபி⁴தா³ம்ரு’ஷாத்வ-
மூசே கவீந்த்³ர: கில காலிதா³ஸ: ॥ 234॥

ஸர்வோத்தமம் ரூபமமுஷ்ய பு³த்³த: ⁴
ஸ்வஸ்மாந்ந யஸ்தம் ஸமவைதி பி⁴ந்நம் ।

பராத்மஶக்தே: கருணாபி⁴தா⁴யா
ரூபம் த்³விதீயம் ஹி கு³ரு: ப்ரபு³த்³த: ⁴ ॥ 235॥

அஹம் ஸ்வயம் பு³த்³த⁴ இதி ப்³ரவீதி
கீ³தாஸு க்ரு’ஷ்ணோ ப⁴க³வாந் ஸ்வயம் யத் ।

ஈஶாத³பி⁴ந்நம் க³ணயேத் ப்ரபு³த்³த⁴ம்

ஶாஸ்த்ரோதி³தம் தத்த்வமமுஷ்ய ஜாநந் ॥ 236॥
அப்⁴யர்சயேதா³த்மவித³ம் முமுக்ஷு-
ரித்யஸ்தி வாணீ ஶ்ருதிமஸ்தகேஷு ।

மந்வீத சேத்³ பி⁴ந்நமமும் பரஸ்மாத்
ஸா தீ⁴ர்முமுக்ஷோ: ப்ரதிஹந்தி மார்க³ம் ॥ 237॥

தே³வம் த்வநாத்மாநமுபாஸதே யே
தே ஸாமரஸ்யேந ப⁴வந்தி ஹீநா: ।

சிரேண காலேந மதிப்ரஸாதா³-
த³பைதி கேஷாஞ்சந தோ³ஷ ஏஷ: ॥ 238॥

யதா² மதம் ஸ்வேந பரஸ்ய ரூபம்
ரூபம் ததே³வேக்ஷிதுமீஹதேऽஸௌ ।

கதா³சிதீ³க்ஷேத ச ரூபமேவம்
வீக்ஷா த்வநித்யேயமதோ ம்ரு’ஷைவ ॥ 239॥

ஸ ஏவ ஸாக்ஷாத் புருஷ: பர:ஸந்
ஸ்வத: ப்ரு’த²க் தம் க³ணயந்நபோ³தா⁴த் ।

ப⁴க்த்யா ததீ³க்ஷாம் யததே ச லப்³து⁴-
மிதோऽந்யதா³ஶ்சர்யதரம் கிமஸ்தி ॥ 240॥

ரூபேக்ஷணம் ரூபவிவர்ஜிதஸ்ய
கத²ம் ப⁴வேத் தஸ்ய யதா²ர்த²வீக்ஷா ।

தஸ்யாத்மநோऽநாத்மவதீ³க்ஷணம் ச
ஸத்யேக்ஷணம் தஸ்ய ப⁴வேத் கத²ம் நு ॥ 241॥

ரூபம் ஸமஸ்தம் ச மநோமயம் ய-
த³ந்தர்ப⁴வேத்³ த்³ரஷ்டரி த்³ரு’ஶ்யரூபம் ।

த்³ரஷ்டு:ஸ்வரூபம் ஹி க³வேஷணீயம்
ததே³வ தத்த்வம் ஹி பரஸ்ய பும்ஸ: ॥ 242॥

த்³ரஷ்டு:ஸ்வரூபம் ய உபேக்ஷ்ய தே³வம்
ஸ்வதோऽந்யவத் பஶ்யதி ப⁴க்தியோகா³த் ।

ஸ வீக்ஷதே மாநஸரூபமேவே-
த்யேஷாऽஸ்தி வாணீ ப⁴க³வத்தமஸ்ய ॥ 243॥

த்³ரஷ்டு:ஸ்வரூபஸ்ய க³வேஷணேந
த்³ரஷ்டுர்விநாஶாத் பரிஶிஷ்யதே யத் ।

ததே³கமேவ ஸ்வயமாத்மரூபம்
ரூபம் ச ஸத்யம் பரமஸ்ய பும்ஸ: ॥ 244॥

ஜீவாபி⁴த⁴ம் யத்ர மநோ நிகீ³ர்ணம்
தேநாந்நவத்³யாதி ததா³த்மபா⁴வம் ।

ஸைவாத்மவீக்ஷாऽபி பரஸ்ய வீக்ஷே-

த்யேஷா கு³ரோ:ஶ்ரீரமணஸ்ய வாணீ ॥ 245॥
உபாஸநம் ஸ்வாத்மதயைவ தஸ்ய

ஶ்ருதேர்வசோபி⁴ர்விஹிதம் முமுக்ஷோ: ।
மத்வா ஸ்வதோऽந்யம் தமுபாஸதே யே

ஶ்ருதி: பஶூம்ஸ்தாந் ப³த வக்தி பும்ஸ: ॥ 246॥
ஹித்வாऽऽத்மதே³வம் ப⁴ஜதே ஸ்வதோऽந்யம்

ய ஏஷ ஹஸ்தஸ்தி²தகௌஸ்துப⁴ம் ஸ: ।
அபாஸ்ய ரத்நம் விசிநோதி கிஞ்சி-
தி³த்யேவமூசே ப⁴க³வாந் வஸிஷ்ட:² ॥ 247॥

வபுஷ்யஹந்தைவ ஹி பாபமாத்³யம்
நிரூபிதம் யத்³ ப⁴க³வத்தமேந ।

பாபாத³முஷ்மாது³தி³தா பரஸ்ய
ஸ்வதோऽந்யதாதீ⁴ரபி பாபமேவ ॥ 248॥

பூர்ணத்வமுக்தம் ஶ்ருதிபி: ⁴ பரஸ்ய
ஸத்யம் ப⁴வத்யாத்மதயைவ தஸ்ய ।

தத்பூர்ணதாயா ப³த ப⁴ங்க³ ஏவ
ப்ரு’த²க்த்வமத்யா க்ரியதே ஹி மூடை: ⁴ ॥ 249॥

அபே⁴த³மத்யா ரசிதா து ப⁴க்தி-
ஸ்தத்பூர்ணதாங்கீ³கரணஸ்ய ரீதி: ।

ஸுப⁴க்திமேதாமதிபாவநீம் ச
ப்³ரூதே முமுக்ஷோர்ப⁴க³வாந் கு³ருர்ந: ॥ 250॥

ப்ரதீ³பமாதா³ய தமோऽநுதா⁴வந்
நரோ யதா² தத்³வது³பாஸகோऽபி ।

ப்ரு’த²க்த்வயோபாஸ்ய பரம் ந யாதீ-
த்யேவம் ச தி³ஷ்டம் ப⁴க³வத்தமேந ॥ 251॥

பி⁴தா³ஹமந்தாரசிதாம் ம்ரு’ஷேதி
பு³த்³த்⁴வா ப⁴ஜத்யாத்மதயா யதீ³ஶம் ।

அதோ முமுக்ஷோரநயைவ ப⁴க்த்யா
ஸித்³த்⁴யேத³ஹந்தாநித⁴நம் ஜவேந ॥ 252॥

ஸ்வதோऽந்யமீஶம் ப³த மந்யதே யோ
ம்ரு’ஷைவ தேநாத்மஸமர்பணம் ஹி ।

ம்ரு’ஷைவ சோலேஷு யதா² விவாஹே
ஸ்யாந்நாரிகேலஸ்ய ப²லஸ்ய தா³நம் ॥ 253॥

அநாத்மதாயாம் பரமஸ்ய பும்ஸ:

ப்ரேஷ்டே²தரத்வம் ப³த தஸ்ய ஸித்³த⁴ம் ।
ஆத்மைவ ஹி ப்ரேஷ்ட²இதி ப்ரஸித்³த: ⁴

ஶ்ருத்யாऽநுபூ⁴த்யாऽபி ஹி ஸர்வஜந்தோ: ॥ 254॥
பரம் ப்ரபத்³யேத விஹாய த⁴ர்மா-
நாரோபிதாநாத்மநி ஜீவதாத்³யாந் ।

அவோசதே³வம் ப⁴க³வாந் கு³ருர்நோ
கீ³தாந்திமஶ்லோகநிகூ³ட⁴மர்த²ம் ॥ 255॥

பும்ஸே பரஸ்மை ஸ்வநிவேத³நம் யத்
ஸா ப⁴க்தியோக³ஸ்ய பரா ஹி நிஷ்டா² ।

க்ஷீணே த்வஹங்காரப³லே ததே³தத்³
விஶுத்³த⁴சித்தேந ப⁴வேத் து ஸாத்⁴யம் ॥ 256॥

லக்⁴வீ யதா² காந்தஶிலா மஹத்யா
விபி⁴ந்நகோட்யாஶ்ரயணாத் ததை²வ ।

ஜீவோऽல்பகோ மஸ்தகபாத³யோகா³-
தை³க்யம் ப⁴ஜேத் தேந பரேண பும்ஸா ॥ 257॥

இஷ்டம் யதா² தே ப⁴வதாத் ததை²வ
ஸர்வாத்மநாऽஹம் த்வத³தீ⁴ந ஏவ ।

ஏவம் தி⁴யா திஷ்ட²தி ய:ஸதை³வ
தேநார்பணம் ஸ்வஸ்ய ப⁴வேத்³யதா²ர்த²ம் ॥ 258॥

பூ⁴பா⁴ரவோடா⁴ ஸ இதி ப்ரபந்ந-
ஸ்தஸ்மிந் ப⁴ரம் ந்யஸ்ய ப⁴ஜேத் ப்ரஶாந்திம் ।

வஹந் ஸ்வயம் கோ³புரதா⁴ரிபி³ம்போ³
யதா² ததா²ஸ்யாத் பரிஹாஸபாத்ரம் ॥ 259॥

யாநே யதா²ஸ்வீயப⁴ரம் நிவேஶ்ய
கரோதி யாத்ராமுபவிஶ்ய தத்ர ।

ஏவம் பரஸ்மிந் ஸ்வப⁴ரம் நிவேஶ்ய
ஸமாபயேத் ஸ்வாமிஹ லோகயாத்ராம் ॥ 260॥

யதா² நிஜாம் தே³ஹகுடும்ப³சிந்தாம்
த்யஜேத்³ப⁴ரம் ந்யஸ்ய பு³த: ⁴ பரஸ்மிந் ।

த்யஜேத்ததா² லோகஹிதார்த²சிந்தாம்
தஸ்மிந் ஸமஸ்தம் ச ப⁴ரம் நிவேஶ்ய ॥ 261॥

அநிஷ்டமிஷ்டம் ச ஸுக²ம் ச து:³க²ம்
காலோபநீதம் ஸஹமாந ஏவ ।

ஶோகம் முத³ம் சாப்யப⁴ஜந் ஸுப⁴க்த:
காலம் நயேத் தத்பரவாதி⁴யைவ ॥ 262॥

யதா³ நிகீ³ர்ணா க்ரு’பயா பரஸ்ய
நஶ்யேத³ஹந்தா ஸஹஜாத்மபா⁴வே ।

நிவேத³நம் ஸ்வஸ்ய ததா³ பரஸ்மை
ஸத்யம் ச பூர்ணம் ச ப⁴வேத்³தி⁴ ஸாதோ: ⁴ ॥ 263॥

க³ணேஶமூர்தேர்கு³ட³நிர்மிதஸ்ய
யதா²ऽம்ஶமாதா³ய நிவேத³நம் ஸ்யாத் ।

ததா² பரஸ்மை ஸ்வநிவேத³நம் ஸ்யாத்
ஸ்வோ நாம தஸ்மாந்ந ஹி கஶ்சித³ந்ய: ॥ 264॥

ஆத்மா ஸ்வயம் யத் பரம:ஸ ஏவ
நிவேத³நம் கேந கத²ம் ச கஸ்மை ।

யேநாஹமா பே⁴த³மவைதி தஸ்மாத்
தந்நாஶ ஏவாத்மநிவேத³நம் ஹி ॥ 265॥

பும்ஸே பரஸ்மை யதி³ தி³த்ஸஸி ஸ்வ-

மந்விஷ்ய பூர்வம் ஸ்வமவேஹி ஸாக்ஷாத் ।
ஏவம் ஸ்வதா³நம் க்ரு’தமேவ தஸ்மா

இத்யஸ்தி வாணீ ப⁴க³வத்தமஸ்ய ॥ 266॥
அஹங்க்ரு’தேரேவ நிதாந்தஹாநம்

நமஸ்க்ரு’தேஸ்தத்த்வமுதீ³ர்யதே ச ।
ஜ்ஞாநம் ப்ரபத்திஶ்ச நமஸ்க்ரு’திஶ்சே-
த்யேதத் த்ரயம் தத்த்வத ஏகமேவ ॥ 267॥

யதா² ந வீக்ஷாவிஷய: பராத்மா
போ³த⁴ஸ்ய தத்³வத்³விஷயோ ந ஸோऽயம் ।

அகோ³சரத்வாந்மநஸ: பரஸ்ய
வித்³யாந்மநஸ்தம் ஹ்யயதா²வதே³வ ॥ 268॥

சித்³ரூப ஆத்மைவ ஹி ஸந் பரோ ய-
ந்நைவாஸ்தி சித் காசந தத்³விபி⁴ந்நா ।

ஜ்ஞாதா ந தஸ்யாஸ்தி ஹி கஶ்சித³ந்யோ
ஜ்ஞாநஸ்ய நாஸௌ விஷயோ ஹி தஸ்மாத் ॥ 269॥

சைதந்யதீ³ப்திர்மநஸோ ப⁴வேத்³யா
தஸ்யா நிதா³நம் ஸ ஹி ஸத்ய ஆத்மா ।

அதோ விபி⁴ந்நம் ப⁴விதா ந தஸ்மாத்
கிஞ்சிந்மநோநாமகமத்ர ஸத்யம் ॥ 270॥

சைதந்யமாத்மாக்ரு’திகம் ஹ்ரு’த³ந்த-
ர்பா⁴ஸா ஸ்வயா பா⁴ஸ்கரவத்³விபா⁴தி ।

பா⁴ஸாऽऽத்மநஸ்தஸ்ய ஶஶாங்கவத்து
ஜட³ம் மநஶ்சேதநவத்³விபா⁴தி ॥ 271॥

சிதிஸ்வபா⁴வம் ந மநோऽஸ்தி யஸ்மாத்
ததோ மநோ யாதி லயம் ஸுஷுப்தௌ ।

சிதிஸ்வபா⁴வ: க²லு ஸத்ய ஆத்மா
ந யாத்யஸௌ தேந லயம் கதா³ऽபி ॥ 272॥

நிமீலயத்யேவ மநோ ஹி நித்யம்
ஸ்வப்நேऽபி ஜாக்³ரத்யபி தத்ஸ்வரூபம் ।

லீநம் ஸுஷுப்தௌ ச ம்ரு’தம் துரீயே

மநோ விபு³த்⁴யேத கத²ம் தமேகம் ॥ 273॥
ஸ்வமூலமந்விஷ்ய மந: பரஸ்மிந்

யாத்யேகதாம் யத் ஸஹஜாத்மபா⁴வே ।
ஸ ஏவ ஸத்ய: பரமஸ்ய போ³த⁴

இத்யஸ்தி வாணீ ப⁴க³வத்தமஸ்ய ॥ 274॥
பி⁴ந்நௌ ப⁴வேதாம் ந ஹி தத்த்வத்³ரு’ஷ்ட்யா

ஜீவேஶ்வரௌ த்³வாவிதி நிஶ்சயேந ।
ப⁴க்த்யாऽத²வா ஸ்வாத்மக³வேஷயோகா³த்

தஸ்மிந்நபே⁴தே³ந லபே⁴த நிஷ்டா²ம் ॥ 275॥
ஜ்ஞாநாஜ்ஞதே பி⁴ந்நபதே³ऽஜ்ஞதே த்³வே

ஸாம்ஸாரிகே ஸ்வாஜ்ஞஜநாநுபூ⁴தே ।
த்³வாப்⁴யாம் விமுக்தோ ப⁴வதி ப்ரபு³த்³தோ⁴

த்³வந்த்³வம் ம்ரு’ஷேத³ம் க²லு யத்³வத³ந்யத் ॥ 276॥
உபே⁴ऽபி சைதே ப⁴வத:ஸஹைவ

நைகம் விநாऽந்யேந ப⁴வேத் கதா³ऽபி ।
ஸ்வாஜ்ஞாநமூலம் த்³வயமித்யதஶ்சா-
ப்யஜ்ஞாநமேவ த்³விதயம் ஸமாநம் ॥ 277॥

ஜ்ஞாத்ரு’ஸ்வரூபாவக³திம் விநைவ
ஜ்ஞாதும் ஸ்வதோऽந்யத்³யததே ஹி ஸர்வ: ।

அஜ்ஞாநஜம் ஜ்ஞாநமித³ம் ஹி தஸ்மா-
த³ஜ்ஞாநமேவேதி கு³ரூபதே³ஶ: ॥ 278॥

ஜ்ஞாதாऽஹமஸ்மீத்யுதி³யாத்³ய ஏஷ
ததீ³யதத்த்வாவக³திம் விநைவ ।

யத்³யத்³விஜாநாதி தி⁴யேந்த்³ரியைர்வா
தத்தத்³விஜாநாத்யயதா²வதே³வ ॥ 279॥

அவித்³யமாநம் ப³த விஶ்வமேதத்
ஸத்³வத்³விஜாநாதி ஹி போ³த⁴ஹீந: ।

அலௌகிகம் சாபி நிஜம் ஸ்வரூபம்
ஜாநாதி லோகே ப³த ஜீவபூ⁴தம் ॥ 280॥

தீ⁴ரிந்த்³ரியாண்யப்யபி மாநஸம் ச
ப⁴வந்த்யவித்³யாபரிசாரகாணி ।

அத: ப்ரமாணாநி ஹி லௌகிகாநி
ஸம்மோஹநாயைவ ப⁴வந்தி ஜந்தோ: ॥ 281॥

ஜ்ஞாதாஜ்ஞதே த்³வே ப⁴வதோऽநுபூ⁴தே
யேநாஹமா தஸ்ய குதோ நு ஜந்ம ।

இதி ஸ்வதத்த்வஸ்ய க³வேஷணேந
நஷ்டேऽஹமாக்²யே த்³விதயம் ச நஶ்யேத் ॥ 282॥

ஜ்ஞாநம் யதா²ர்த²ம் த்வஹமோ விநாஶோ
நிஜஸ்வரூபே ஸஹஜா ஸ்தி²திர்ஹி ।

ஶிஷ்டே ந தஸ்யாம் ப⁴வதோऽஜ்ஞதே த்³வே
ஸாம்ஸாரிகே த்³வைதவிவர்ஜிதாயாம் ॥ 283॥

தாம் ஜ்ஞாநநிஷ்டா²ம் நிக³த³ந்தி பு³த்³தா⁴
ஜ்ஞாநாஜ்ஞதே த்³வே ப⁴வதோ ந யஸ்யாம் ।

நிஷ்டா² பரா ஸா விது³ஷோ ஹி யஸ்யாம்
நாஸ்தி ஸ்வதோऽந்யச்சித³சித்ஸ்வரூபம் ॥ 284॥

அபண்டி³த: பண்டி³த ஆத்மவிச்ச
த்ரயோऽபி சாஜ்ஞா ஹி ஸமாநமேவ ।

அஜ்ஞஸ்த்ரு’தீயோऽபி யதோ ந தஸ்ய
ஸ்வஸ்மாத் ப்ரு’த²க்கிஞ்சந வேத்³யமஸ்தி ॥ 285॥

நிஷ்டா²ம் க³தோऽஸௌ நிஜதா⁴ம்நி ஸத்யே
வந்த்³ய:ஸமஸ்தைர்மநுஜை:ஸுரைஶ்ச ।

பும்ஸ: பரஸ்மாத³ப்ரு’த²க்தயாऽஸௌ
முமுக்ஷுபும்ஸாம் ப⁴ஜநீய ஏவ ॥ 286॥

அஜ்ஞாநமந்தம் ப⁴ஜதாம் துரீயே
நஶ்யேத் குதோ ஜ்ஞாநமுதேதி கேசித் ।

ப்ரு’ச்ச²ந்த்யபோ³தா⁴த்மகதாமபு³த்³த்⁴வா
ஜ்ஞாநாபி⁴த⁴ஸ்யாஸ்ய ஹி லௌகிகஸ்ய ॥ 287॥

நைவாஸ்தி போ³த்⁴யம் ந ச கோऽபி போ³த்³தா⁴
ந சாஸ்தி போ³தோ⁴ऽபி துரீயபா⁴வே ।

த்³வந்த்³வாநி யத்³வந்ந ப⁴வந்தி துர்யே
ததா² த்ரிபுட்யோऽபி ந தத்ர ஸந்தி ॥ 288॥

ஏக:ஸ ஆத்மைவ ஹி துர்யபா⁴வே
ஜ்ஞாநாஜ்ஞதாப்⁴யாம் ரஹிதஶ்சகாஸ்தி ।

ஜ்ஞாநஸ்வரூப:ஸ்வயமவ்யயோ ய-
ச்சூ²ந்யம் கத²ம் தத் பரமம் பத³ம் ஸ்யாத் ॥ 289॥

சைதந்யபா⁴ஸா நிஜயைவ தஸ்மிந்
பா⁴த்யாத்மரூபம் ஶிவமத்³விதீயம் ।

ந பா⁴ஸகம் தஸ்ய ந தேந பா⁴ஸ்யம்
ஸத்யம் கிமப்யஸ்தி துரீயபா⁴வே ॥ 290॥

நோதே³தி நாப்யஸ்தமுதே³தி தஸ்ய
சைதந்யதீ³ப்தி:ஸததைகரூபா ।

ஆதா³ய தஸ்யைவ சித³ம்ஶலேஶம்
ப்ரதீயதே சேதநவந்மநோ ஹி ॥ 291॥

மத்வாऽऽத்மநாஶஸ்ய பத³ம் துரீயம்
பி³ப்⁴யத்யமுஷ்மாத³விவேகிநோ யே ।

வாஞ்ச²ந்தி தே நித்யஸுகா²ய க³ந்தும்
லோகாந்தரம் தி³வ்யமபு³த்³த⁴ஶிஷ்யா: ॥ 292॥

லோகோ யதா²ऽயம் ப⁴விதா ம்ரு’ஷைவ
ததை²வ லோகா அந்ரு’தா: பரே ச ।

ஆத்மைவ லோக: க²லு பு³த்³த⁴பும்ஸ:

ஸ ஏவ தஸ்மாத்³ க³தி³த:ஸ்வயம் ஸந் ॥ 293॥
கிம் நோ த⁴நேந ப்ரஜயாऽபி யேஷாம்

ஆத்மைவ லோகோ ப⁴வதீதி பு³த்³தா:⁴ ।
நாபி ப்ரவ்ரு’த்திம் ந ச வா நிவ்ரு’த்திம்

வாஞ்ச²ந்தி ஸம்ஶாந்தஸமஸ்தகாமா: ॥ 294॥
ஏக:ஸ போ³தா⁴த்மக ஏவ ஸத்யோ

போ³த: ⁴ ப்ரபஞ்சாக்ரு’திரஜ்ஞதைவ ।
போ³தா⁴த் ப்ரபஞ்சாக்ரு’திகாத் ப்ரபஞ்சோ

பி⁴ந்நோ யதோ நாஸ்த்யத ஏவ மித்²யா ॥ 295॥

அஜ்ஞாநமேதத் தமஸா ஸமாநம்
ந ஶக்யமஸ்தீதி து வக்துமேதத் ।

தமோ ந யத்³வத் ஸஹதே ப்ரகாஶ-
மஜ்ஞாநமேவம் ஸஹதே ந போ³த⁴ம் ॥ 296॥

ப்ரதீயதேऽஜ்ஞாநமித³ம் பரஸ்மிந்
ப்ரபஞ்சரூபம் ஸதி³வாஜ்ஞமர்த்யை: ।

ஸத்யே ஸுவர்ணே ருசகாந்யஸந்தி
ஸத்³வத் ப்ரதீதாநி யதா² ப⁴வந்தி ॥ 297॥

ஸத்யம் ஸுவர்ணம் ருசகாந்யஸந்தீ-
த்யேதத் கத²ம் ஸ்யாதி³தி சேத்³கு³ரோர்ந: ।

தா³ர்ஷ்டாந்திகம் விஶ்வமித³ம் ம்ரு’ஷேதி
ஸந்த³ர்ஶநாயாத்ர பத³ப்ரயோக:³ ॥ 298॥

தா³ர்ஷ்டாந்திகஸ்ய ஸ்பு²டபோ³த⁴நாய
ஸர்வோऽபி த்³ரு’ஷ்டாந்த உதீ³ர்யதே யத் ।

விவக்ஷிதார்தா²வக³திர்யதா²ஸ்யாத்
ததை²வ த்³ரு’ஷ்டாந்தநிவேத³நாநி ॥ 299॥

ஸுவர்ணமாஸந் ருசகாநி பூர்வம்
ததே³வ மத்⁴யேऽபி ததே³வ சாந்தே ।

ஸத்யம் ஸுவர்ணம் ருசகாந்யபேக்ஷ்ய
விநஶ்வரத்வாத்³ருசகாநி மித்²யா ॥ 300॥

அநித்யதைவாத்ர ம்ரு’ஷாத்வலிங்க³ம்
ஸத்யத்வமுக்தம் க²லு நித்யதைவ ।

அதோऽஜ்ஞதா தஜ்ஜமித³ம் ச விஶ்வம்
ரஜ்ஜ்வாமஹிர்யத்³வத³ஸத்யமேவ ॥ 301॥

படே ப்ரகாஶேந யுதே யதா² வா
ம்ரு’ஷைவ சித்ராண்யசலே சலந்தி ।

தத்³வஜ்ஜக³ச்சித்ரததிஶ்ச ஸேய-
மாயாதி ஸம்யாதி ம்ரு’ஷைவ ஸத்யே ॥ 302॥

த்³ரஷ்டா சலச்சித்ரததேர்விபி⁴ந்நோ

த்³ரஷ்டா ஜக³ச்சித்ரததாவபி⁴ந்ந: ।
விஶேஷ ஏவம் ஜக³தோऽஸ்தி யஸ்மாத்

ஸத்³ரஷ்ட்ரு’கஸ்யாஸ்ய ம்ரு’ஷாத்வஸித்³தி: ⁴ ॥ 303॥
யதா² சலச்சித்ரததேர்விராமே

படப்ரகாஶோऽஸ்தி விஶுத்³த⁴ ஏவம் ।
ம்ரு’ஷா ஜக³ச்சித்ரததேர்விராமே

ஶிஷ்யேத ஶுத்³தா⁴ சிதிராத்மரூபா ॥ 304॥
ப்ரதிக்ஷணம் நூதநமேவ சித்ரம்

வீக்ஷ்யாபி ஸர்வம் மநுதே யதை²கம் ।
ததை²கமஜ்ஞோ மநுதே ஹி வீக்ஷ்ய

ப்ரதிக்ஷணம் நூதநமேவ விஶ்வம் ॥ 305॥
ஆதா⁴ரவஸ்த்ரேऽபி ததீ³யபா⁴ஸா

யதா² சலச்சித்ரததிர்விபா⁴தி ।
ஏவம் ப்ரபஞ்சோऽபி ஸதா³த்மரூபே

ததீ³யஸம்வித்ப்ரப⁴யைவ பா⁴தி ॥ 306॥
ஆத்மா ஸ்வத:ஸந்நத ஏவ ஹேதோ-
ர்நைவ ஸ்வத:ஸத்யமித³ம் ஹி விஶ்வம் ।

விஜ்ஞேயமேவம் ஜக³தோ ம்ரு’ஷாத்வம்
ஸத்தாऽऽத்மநஶ்சாபி சிதா³த்மகஸ்ய ॥ 307॥

தே³ஶேந காலேந விப⁴க்தமேவ
ஸ்வப்நே மநோ ஜாக³ரிதே ஸமாநம் ।

அவைதி தே³ஹாதி³ஸமஸ்தத்³ரு’ஶ்ய-
மதோ விசார்யாऽஸ்த்யநயோஶ்ச ஸத்தா ॥ 308॥

த்ரயம் மநோமாத்ரமித³ம் ப்ரதி³ஷ்டம்
தே³ஶோऽபி காலோऽபி நிமித்தயோக:³ ।

பாஶ்சாத்யதே³ஶீயவிபஶ்சிதாऽஸ்தி
காந்தாபி⁴தா⁴நேந ஸுயுக்திவாதை:³ ॥ 309॥

ஸர்வாநுபூ⁴த்யாऽபி ஸுஷுப்திபா⁴வே
பு³த்³தா⁴நுபூ⁴த்யாऽபி துரீயபா⁴வே ।

ம்ரு’ஷாத்வமேதத் ப்ரகடீகரோதி

ஸ்பு²டம் முமுக்ஷோர்ப⁴க³வாந் கு³ருர்ந: ॥ 310॥
ஸுஷுப்திபா⁴வே மநஸி ப்ரலீநே

துரீயபா⁴வே மநஸி ப்ரணஷ்டே ।
ந கோऽபி ஜாநாதி ஹி தே³ஶகாலௌ

மநோமயம் தத்³த்³விதயம் ஹி தஸ்மாத் ॥ 311॥
மந:ஸவிஶ்வம் ஸ்ரு’ஜதி த்³வயம் ச

ஸ்வப்நே யதா² ஜாக³ரிதே ததை²வ ।
தாப்⁴யாம் விநா வேத்தி மநோ ந கிஞ்சி-
தே³ஷ ஸ்வபா⁴வோ மநஸோ ஹி நித்ய: ॥ 312॥

தே³ஹோऽஹமித்யஜ்ஞதயைவ மர்த்யோ
தே³ஶேऽபி காலேऽஸ்ம்யஹமித்யவைதி ।

தே³ஶே ப⁴வாமோ ந ஹி நாபி காலே
தே³ஹா வயம் சேது³ப⁴யோர்ப⁴வேம ॥ 313॥

தே³ஹா வயம் நோ ந ச தே³ஹிநோ வா
ஜீவா வயம் நைவ கதா³ऽப்யபூ⁴ம ।

அஸ்மாஸு தௌ த்³வௌ மநஸோபக்ல்ரு’ப்தௌ
ஹ்யவித்³யயா யத்³வதி³த³ம் ஸமஸ்தம் ॥ 314॥

மநோऽஹமோ ஜந்மபு⁴வம் விம்ரு’க்³ய
லபே⁴த ஶாந்திம் யதி³ துர்யபா⁴வே ।

ததா³ நிகீ³ர்யேத ஸதா³த்மநைவ
ஸஹாஹமா தத்³த்³விதயம் ஸவிஶ்வம் ॥ 315॥

மாயாமயம் காரணகார்யரூபம்
ஸதே³ஶகாலம் ப³த விஶ்வமேதத் ।

ந விக்ரியாமேதி கதா³சிதா³த்மா
தே³ஶேந காலேந நிமித்ததோ வா ॥ 316॥

ஸதை³கதை⁴வாச்யுத ஏக ஆத்மா
காலாதிகோ³ தே³ஶவிவர்ஜிதஶ்ச ।

பூர்ண: ப்ரபு³த்³தை⁴ரநுபூ⁴யதே யத்
ஸ ஏவ ஸத்யோ ந து கிஞ்சித³ந்யத் ॥ 317॥

பூ⁴தோऽபி பா⁴வீ ச ப⁴வந்நிதீமே
காலஸ்ய பே⁴தா³அபி நைவ ஸத்யா: ।

பூ⁴தோऽபி பா⁴வீ ப⁴வதா³ஶ்ரயௌ ச
ப⁴வந் ஸ்வகாலே ப⁴வதோ ஹ்யுபௌ⁴ ச ॥ 318॥

அதோ ப⁴வந்நேவ ஸமஸ்தகாலோ
வாசைவ குர்வந்தி விபா⁴க³மேவம் ।

ஆத்மஸ்வரூபம் க²லு நித்யஸத்ய-
மதோ ப⁴வந்நாம ததே³வ நாந்யத் ॥ 319॥

இச்சே²த³தஸ்தத்த்வமமுஷ்ய போ³த்³து⁴ம்
துரீயபா⁴வாதி⁴க³மேந ஸாது: ⁴ ।

சர்சேஹ பூ⁴தஸ்ய ச பா⁴விநோऽபி
விநைகஸங்க்²யாம் க³ணநேதி தி³ஷ்டா ॥ 320॥

அஸ்த்யேகஸங்க்²யைவ ந காசித³ந்யா
ஸங்க்²யா:ஸமஸ்தாஶ்ச ததா³த்மிகா ஹி ,

அஸ்த்யேவமாத்மாக்ரு’திகா சிதே³வ
ததா³த்மகம் ஸர்வமித³ம் ச விஶ்வம் ॥ 321॥

யதை²கஸங்க்²யாமவக³ம்ய ஸம்யக்
ஸங்க்²யாம் ஸமஸ்தாமவக³ந்துமீஷ்டே ।

ஜ்ஞாத்வைவமேகம் நிஜதத்த்வமேவ
ஜாநந்தி பு³த்³தா⁴ ஜக³தோऽபி தத்த்வம் ॥ 322॥

போ³த: ⁴ ஸ்வதோऽந்யஸ்ய விநா ஸ்வபோ³த⁴-
மபோ³த⁴ ஏவேதி கு³ருர்ப்³ரவீதி ।

ஸ்வஸ்மிந்நபு³த்³தே⁴ ஸதி வேத்தி யத்³யத்
தத்தத்³விஜாநாத்யயதா²வதே³வ ॥ 323॥

ஸ்வஸ்மிந் விபு³த்³தே⁴ நிஜமார்க³ணேந
போ³த்³து⁴ம் ஸ்வதோऽந்யந்ந ஹி கிஞ்சித³ஸ்தி ।

பு³த்³த⁴ஸ்ய பா⁴த்யாத்மதயைவ ஸர்வ-
மாத்மா தத:ஸர்வ இதி ப்ரஸித்³த: ⁴ ॥ 324॥

ஸத்யாத்மபா⁴வே ஸ்தி²திமேவ தஸ்மாத்
ஸர்வஜ்ஞதாம் ஶ்ரீரமணோ ப்³ரவீதி ।

ஸர்வஜ்ஞதாம் யாம் க³ணயந்த்யபு³த்³தா: ⁴
ஸைஷாஜ்ஞதைவேத்யபி வக்தி ஸோऽயம் ॥ 325॥

நேத³ம் ஶரீராத் ப்ரு’த²க³ஸ்தி விஶ்வம்
நேத³ம் ஶரீரம் மநஸோऽஸ்தி பி⁴ந்நம் ।

ஸத்யாத்மநோ நாஸ்தி மநோ விபி⁴ந்ந-
மாத்மைவ தஸ்மாத³கி²லம் ச விஶ்வம் ॥ 326॥

அஹம் புரா ஜந்மநி கீத்³ரு’கா³ஸ-

மித: பரம் சாபி கத²ம் ப⁴வேயம் ।
ஈத்³ரு’க்³விசாரா ப³த முக்³த⁴தைவ

ந ஜந்ம லேபே⁴ ஹி கதா³சிதா³த்மா ॥ 327॥
வ்யஷ்டே:ஸமஷ்டேரபி சிந்தநாநி

நிரர்த²காந்யேவ முமுக்ஷுபும்ஸாம் ।
சிந்தா:ஸமஸ்தா: ப்ரப⁴வந்தி யஸ்ய

தந்மூலசிந்தைவ ஹி முக்திதா³த்ரீ ॥ 328॥
ப்ரஶ்நா: க்ரியந்தேऽத்ர முதை⁴வ மர்த்யை:
ஸ்ரு’ஷ்டம் ஜக³த் கேந கத²ம் ச பூர்வம் ।

கா நாம மாயா கத²மாऽப்யவித்³யா
கத²ம் ந்வபூ⁴ஜ்ஜீவ இதி ப்ரமாதா³த் ॥ 329॥

த்³ரு’ஷ்டேர்ந ஸ்ரு’ஷ்டி: ப்ரு’த²க³ஸ்தி காசித்³
த்³ரு’ஷ்டிஶ்ச ஸ்ரு’ஷ்டிர்த்³வயமேகமேவ ।

ஸா த்³ரு’ஷ்டிரஜ்ஞாநமயீதி ஹேதோ-
ஸ்தஸ்யா: ப்ரஹாணம் நித⁴நம் ஹி ஸத்யம் ॥ 330॥

மாயாபி⁴தா⁴நா பரஶக்திரேவ
மநஸ்ஸு பு³த்³தீ⁴ந்த்³ரியபோ³த⁴ரூபம் ।

விசித்ரமேதம் ஸ்ரு’ஜதி ப்ரபஞ்சம்
ஸ ஸத்யவத்³ க்³ரு’ஹ்யத ஏவ முக்³தை: ⁴ ॥ 331॥

ஸத்³வத்³விசாரேண ம்ரு’ஷாத்மகஸ்ய
ஸத்யாத் ப்ரமாதோ³ ப⁴விதா த்⁴ருவம் ஹி ।

ந ச ப்ரமாதா³த³பரோऽஸ்தி ம்ரு’த்யு:
ஸ்வோ நஷ்டகல்போऽஸ்தி ஹி தேந ஸாதோ:⁴ ॥ 332॥

அஸ்மிந்நவேதீ³த்³யதி³ ஜந்மநி ஸ்வம்
ததை³வ ஸத்யம் புருஷஸ்ய ஸத்யம் ।

ந சேத³வேதீ³தி³ஹ ஜந்மநி ஸ்வம்
தஸ்யாவ்ரு’தம் ஸ்யாத³ந்ரு’தேந ஸத்யம் ॥ 333॥

தத்³தே³ஶகாலவந்ரு’தௌ விதி³த்வா
விஹாய விஶ்வம் ச ஸமஸ்தமேவ ।

இச்சே²த³தி⁴ஷ்டா²நஸதே³வ போ³த்³து⁴ம்
ஸ்வாத்மஸ்வரூபம் நிஜமார்க³ணேந ॥ 334॥

கர்தாऽஸ்ம்யஹம் கர்மப²லஸ்ய போ⁴க்தே-
த்யேவம் நரோ யோ மநுதே ஸ ஏவ ।

தீ⁴தை³வயோர்பே⁴த³மவைதி ஸத்யம்
கர்தாऽபி போ⁴க்தா ந து ஸத்ய ஆத்மா ॥ 335॥

இஷ்டம் யதா³ கர்மப²லம் ததா³நீம்
ப³லீயஸீம் பு³த்³தி⁴மவைதி தை³வாத் ।

யத்³யந்யதா² கர்மப²லம் ப⁴வேத்து
தை³வம் ப³லீயோ மநுதே ததா³நீம் ॥ 336॥

தை³வம் ப⁴வேத் பூர்வக்ரு’தம் ஹி கர்ம
தி⁴யா க்ரு’தம் கர்ம ஸமஸ்தமேவ ।

தீ⁴தை³வயோர்த்³வந்த்³வமதோ ம்ரு’ஷைவ
தயோர்விரோத:⁴ கத²மஸ்து ஸத்ய: ॥ 337॥

தீ⁴தை³வயோர்மூலமஹங்க்ரு’திர்யத்
ஸ்வாந்வேஷணாத் ஸா யதி³ நாஶமீயாத் ।

தீ⁴தை³வயோர்த்³வந்த்³வமித³ம் விநஶ்யே-
ந்ந வேத்தி தீ⁴தை³வபி⁴த³ம் ப்ரபு³த்³த: ⁴ ॥ 338॥

பு³த்³தோ⁴ऽமநஸ்கோ க³லிதாபி⁴மாந:
ஸங்கல்பஶூந்யோऽபி ப⁴வேந்ந கர்தா ।

போ⁴க்தாऽபி நாஸௌ ப⁴விதா கதா³ऽபி
ந வேத்தி தீ⁴தை³வபி⁴தா³மதோऽஸௌ ॥ 339॥

ஸ்வோऽபு³த்³த⁴மர்த்யஸ்ய ச நித்யபு³த்³தோ⁴

ந ஸஜ்ஜதே கர்மஸு நைதி மோஹம் ।
தத்ஸந்நிதா⁴நேந து லப்³த⁴ஸம்ஜ்ஞா

ப்ரவர்ததே தீ: ⁴ ஸ்வகு³ணாநுரூபம் ॥ 340 „

சிந்தாமதோ தை³வதி⁴யோர்விஹாய
ஸாம்ஸாரிகீம் சாபி ஸமஸ்தசிந்தாம் ।

ப்³ரஹ்மாத்மகம் கேவலமாத்மதத்த்வம்
யதேத போ³த்³து⁴ம் நிஜமார்க³ணேந ॥ 341॥

ஜீவாபி⁴தா⁴நோ ஜக³தீ³க்ஷகோ ய-
ஸ்தஸ்மிந்நிகூ³ட⁴ம் ஜக³தோऽஸ்ய தத்த்வம் ।

உதே³த்யயம் சேது³தி³யாச்ச விஶ்வம்
லீயேத விஶ்வம் லயமேத்யயம் சேத் ॥ 342॥

தத்தத்த்வமஸ்யைவ நிஜாநுபூ⁴த்யா
ஜாநந் ப்ரபு³த்³த: ⁴ ஸமவைதி விஶ்வம் ।

அந்யே து தே³ஹாத்மதி⁴யாऽபி⁴பூ⁴தா
விஶ்வம் விஜாநந்த்யயதா²வதே³வ ॥ 343॥

ஜீவோऽஜ்ஞதாயா: ப்ரத²மம் ஸ்வரூபம்
ஜீவோऽங்குர:ஸம்ஸ்ரு’திது³ர்த்³ருமஸ்ய ।

விபூ⁴திரஸ்யைவ ஜக³த் ஸமஸ்தம்
நாஶோऽந்ததஶ்சாஸ்ய விமுக்தி பா⁴வ: ॥ 344॥

தமேநமர்த²ம் ஸுக³தோ கு³ருஶ்சா-
ப்யூசே ததா² ஶங்கரதே³ஶிகேந்த்³ர: ।

ப்³ரூதேऽபி சாஸ்மத்³கு³ருரர்த²மேநம்
வேதா³ந்தஸாரோऽப்யயமர்த² ஏவ ॥ 345॥

விஶ்வம் ஸ்வத்³ரு’ஶ்யம் ந விநா கதா³ऽபி
த்³ரஷ்டாऽஸ்ய ஜீவோ ப⁴வதி ப்ரதீத: ।

ஜீவோ ந கோऽப்யஸ்தி ஸுஷுப்திபா⁴வே
மநோமநோऽயம் ஹி யதா²ऽஸ்ய த்³ரு’ஶ்யம் ॥ 346॥

ஸஹைவ தே³ஹேந ப⁴வேத் ப்ரதீதோ
ஜீவாபி⁴தோ⁴ऽயம் க²லு ஸர்வதா³ऽபி ।

ம்ரு’தௌ ச தே³ஹஸ்ய ந பூர்வதே³ஹம்

ஜஹாத்யநாதா³ய ஹி தே³ஹமந்யம் ॥ 347 ।
ஜீவோऽயமேவம் வபுஷோऽப்ரு’த²க்த்வா-
த³ந்தர்ப⁴வத்யேவ ஜக³த்ஸ்வரூபே ।

நித்யத்வமஸ்யைவ து கல்பயந்தி
ஶிஷ்யா அபு³த்³த⁴ஸ்ய கு³ரோரபு³த்³தா:⁴ ॥ 348॥

விநா விசாரம் ப³த ஜீவமேநம்
தே³ஹீதி சாத்மேத்யபி மந்யமாநா: ।

ஸம்ஸாரிதாத்³யாநபி சாஸ்ய த⁴ர்மா-
நாரோபயந்த்யாத்மநி நித்யமுக்தே ॥ 349॥

அதோ மதாநி ப்ரப⁴வந்தி நாநா
ஸத்யாத்மந:ஸர்வமதாதிக³ஸ்ய ।

ப³த்³த⁴ம் தமேநம் ப³த மந்யமாநா-
ஶ்சரந்த்யநேகாநபி யோக³மார்கா³ந் ॥ 350॥

கர்த்ரு’த்வபோ⁴க்த்ரு’த்வஶரீரிதாத்³யா:
ஸம்ஸாரிதா சாப்யுத ஜீவத⁴ர்மா: ।

த⁴ர்மா ந தே ஶுத்³த⁴சிதா³த்மகஸ்ய
ஸத்யாத்மந:ஸங்க³விவர்ஜிதஸ்ய ॥ 351॥

ஸ்வம் ஜீவபூ⁴தம் ப³த மந்யதே யோ
தே³ஹாத்மபா⁴வோ ந ஹி தஸ்ய நஷ்ட: ।

போ³தா⁴த்மதாம் ஸ்வஸ்ய ந பு³த்⁴யதே ய-
ஸ்தஸ்யாநிவார்யோ வபுராத்மபா⁴வ: ॥ 352॥

ஆத்மா ஸுஷுப்தோ ச ஸுக²ஸ்வரூபோ
லோகை:ஸமஸ்தைரநுபூ⁴யதே யத் ।

தே³ஹாத் ப்ரு’த²க் ஸ்வோ ப⁴வதீதி போ³த்³து⁴ம்
ஶக்நோதி தீ⁴மாந் க²லு ஸூக்ஷ்மபு³த்³த்⁴யா ॥ 353॥

நாங்கீ³கரோதி ஹ்யத ஏவ தீ⁴மாந்
தே³ஹாத்மதாம் ஸ்வஸ்ய விசாரணாயாம் ।

ததா²ऽப்யவிஜ்ஞாதநிஜஸ்வரூபோ
பூ⁴யோऽபி தே³ஹாத்மமதிம் கரோதி ॥ 354॥

யாவந்ந ஜீவத்வமதிவ்யபைதி

தே³ஹாத்மதீ⁴ர்நைவ விநாஶமீயாத் ।
நஶ்யேத்து ஸா துர்யபத³ஸ்வ லாபா⁴-
த்³யத்ராநுபூ⁴யேத பரம் ஸ்வதத்த்வம் ॥ 355॥

ஜாநாதி ய:ஸ்வம் பரமத்³விதீயம்
துரீயபா⁴வே ஸ்தி²திமேத்ய நித்யாம் ।

ந தஸ்ய ஜீவோऽஹமிதி ப்ரதீதி:
ஸ ஏவ தே³ஹாத்மதி⁴யா விமுக்த: ॥ 356॥

தே³ஹாத்மபா⁴வம் மந ஆத்மபா⁴வம்
ஜீவாத்மபா⁴வம் ச ம்ரு’ஷேதி பு³த்³த்⁴வா ।

போ³தா⁴த்மதாம் ஸ்வாமவக³ந்துமிச்ச²ந்
யதேத ஸாதூ⁴ ரமணோக்தரீத்யா ॥ 357॥

விசார்யமாணே ஸதி ஜீவதத்த்வே
பு³த்³தோ⁴பதே³ஶை: பரிஶுத்³த⁴பு³த்³த்⁴யா ।

ஆவித்³யகோऽயம் ப³த ஜீவநாமா
ந தத்த்வதோऽஸ்தீதி ஸுபோ³த⁴மேவ ॥ 358॥

மந்யந்த ஆத்மத்³விதயம் ச கேசித்³
பே⁴தே³ந ஜீவாத்மபராத்மநஶ்ச ।

ஜீவஸ்ய சாத்மேதி பரம் வத³ந்தி
ஜீவ: ஶரீரம் பரமஸ்ய சேதி ॥ 359॥

ஜீவாத்மதைவம் சலமத்⁴ருவம் ய-
தா³த்மா யதா²ர்த:² பர ஏவ நாந்ய: ।

ஜீவாபி⁴தோ⁴ऽஸந் பர ஏவ ஸத்ய
இத்யுச்யதேऽஸ்மத்³கு³ருணா ஸ்பு²டம் ச ॥ 360॥

ம்ரு’ஷாத்வவாசீ க²லு ஜீவஶப்³த:³
ஸத்யத்வவாசீ பரஶப்³த³ ஏவ ।

ஜீவோ ம்ரு’ஷேத்யேவமவேத்ய ஸாது⁴-
ர்ஜீவாத்மபா⁴வம் ப்ரயதேத ஹாதும் ॥ 361॥

ஜைவேந ரூபேண தமேவ தே³ஹே-

ஷ்வநுப்ரவிஷ்டம் ஶ்ருதயோ வத³ந்தி ।
அதோ ந ஜீவோऽஸ்தி ப்ரு’த²க் பரஸ்மா-

தி³த்யேவமர்தோ² ப⁴வதி ஸ்பு²டம் ந: ॥ 362॥
உதே³தி ஜீவோ ந விலீயதே ச

ஸத்யாத்மநோ நைவ லயோத³யௌ ஸ்த: ।
ஜீவா அநேகே ச ஸ ஏக ஏவ

ஸத்யேவமாத்மா கத²மஸ்து ஜீவ: ॥ 363॥
விஶுத்³த⁴சிந்மாத்ரதயா ஸ்வத:ஸந்

ந லீயதே ஸ்வோ ஹி ஸுஷுப்திபா⁴வே ।
அஸந் ஸ்வதோऽஜ்ஞாநஸமுத்தி²தோऽயம்

ப்ரயாதி ஜீவஸ்து லயம் ஸுஷுப்தௌ ॥ 364॥
ஸுஷுப்திபா⁴வே ஸுக²ரூபகோ யோ

லோகை:ஸமஸ்தைரநுபூ⁴யதே ச ।
துரீயபா⁴வே பரிஶிஷ்யதே ச

ஶுத்³தோ⁴ऽத்³வய:ஸந் ஸ ஹி ஸத்ய ஆத்மா ॥ 365॥
ஸுஷுப்திபா⁴வேऽப்யஹமி ப்ரலீநே

துரீயபா⁴வேऽப்யஹமி ப்ரணஷ்டே ।
விபா⁴த்யவிச்சி²ந்நதயேத்யஸௌ ஸ்வோ

நிக³த்³யதேऽஹம்பத³லக்ஷிதார்த:² ॥ 366॥
ப்³ரஹ்மாத்மகோऽஸாவஹமித்யஜஸ்ரம்

ஸ்வயம் விபா⁴த்யாத்மதயா ஹ்ரு’த³ந்த: ।
வபுர்மிதம் ஜீவமிமம் து தஸ்மிந்

பூர்ணே பரேऽத்⁴யஸ்யதி ஹந்த மோஹாத் ॥ 367॥
அஸ்மீதி போ³த⁴ம் ந ருணத்³த்⁴யவித்³யா

போ³தோ⁴ऽஹமஸ்மீதி து போ³த⁴மேவ ।
ஜாநாதி ஸர்வோऽபி ஹி நைஜஸத்தாம்

ஜாநாதி ந ஸ்வம் நிருபாதி⁴கம் தத் ॥ 368॥
நாஹந்தயோதே³தி சிதா³த்மக:ஸ்வோ

ஜடோ³ ந தே³ஹோऽஹமிதி ப்³ரவீதி ।
மத்⁴யே தயோ: கஶ்சிது³தே³த்யபோ³தே⁴

வபு: ப்ரமாணஸ்த்வஹமித்யஸத்ய: ॥ 369॥

அஹம்ஸ்வரூபா சிதிராத்மநோ யா
ஜட³ம் வபுஶ்சேத்யுப⁴யோஶ்ச யோகா³த் ।

உதே³தி தே³ஹோऽஹமிதி ப்ரதீதி:
ப்ரதீதிரேஷைவ ஹி ஜீவரூபம் ॥ 370॥

தே³ஹாத்மநோரேகதயாऽவக³த்யா
ப்ரதீயதே ஸத்யவதே³ஷ யஸ்மாத் ।

தச்சிஜ்ஜட³க்³ரந்தி²ரிதி ப்ரதா²ऽஸ்ய
ப⁴வத்யவித்³யாபரிகல்பிதஸ்ய ॥ 371॥

ஜடே³ந தே³ஹேந கதா³ऽபி ஸங்க:³
ஸத்யாத்மநோ நாஸ்தி யதா²ர்த²தஸ்து ।

நைவோத³பூ⁴த் கஶ்சந ஜீவநாமா
நைவாப ஜீவத்வமஸௌ ச பூர்ண: ॥ 372॥

ஸ்வயம்ப்ரகாஶம் நிரபேக்ஷமேகம்
சைதந்யமாத்மாக்ரு’திகம் ஹி ஸத்யம் ।

சைதந்யமந்யந்ந ஹி கிஞ்சி-
த³ஸ்தீத்யசித்ஸ்வரூப: க²லு ஜீவ ஏஷ: ॥ 373॥

ப்ரதீயதே சேதநவத்து ஜீவ
ஆத்மஸ்வரூபஸ்ய சித³ம்ஶயோகா³த் ।

அதோ ஹி வேதா³ந்திந ஆஹுரேநம்
ஜீவம் சிதா³பா⁴ஸமஸத்ஸ்வரூபம் ॥ 374॥

ஸ்வயம் ஸமாக³த்ய யதா² விவாஹே
வத³ந் வரஸ்யாஸ்மி ஸகே²தி மித்²யா ।

வதூ⁴க்³ரு’ஹிப்⁴யோ லப⁴தே ஸபர்யாம்
ஜீவோऽயமங்கீ³க்ரியதே தயாऽஜ்ஞை: ॥ 375॥

கோऽயம் குதோ வேதி விசார்யமாணோ
வதூ⁴க்³ரு’ஹிப்⁴ய:ஸ்வயமேஷ தா⁴வேத் ।

தா⁴வேத் ததை²வ ஸ்வயமேஷ ஜீவ:
கோऽயம் குதோ வேதி விசார்யமாண: ॥ 376॥

ந ரூபமஸ்யாஸ்தி யதா²ர்த²தோ யத்
பிஶாசவத்³ தே³ஹக்³ரு’ஹே ஸ்தி²தஸ்ய ।

தத்³ தே³ஹரக்ஷார்த²மயம் நியுக்த:
பிஶாச ஏவேதி கு³ருர்ப்³ரவீதி ॥ 377॥

ந ஶிஷ்யதே கிஞ்சந ரூபமஸ்ய
துரீயபா⁴வாதி⁴க³மே க³வேஷாத் ।

ஏவம் ப்ரபு³த்³தோ⁴ ப⁴க³வாந் கு³ருர்நோ
ம்ரு’ஷாத்வமஸ்ய ப்ரகடீகரோதி ॥ 378॥

ஆத்³யா மநோவ்ரு’த்திரியம் ஹ்யஹந்தீ⁴-
ரதோऽந்யதீ⁴வ்ரு’த்தய உத்³ப⁴வந்தி ।

அதோ மந:ஸூக்ஷ்மவபு: ப்ரபஞ்சோ
ப⁴வோऽபி ப³ந்தோ⁴ऽப்யமேவ நாந்யத் ॥ 379॥

ப³ந்தோ⁴ऽபி ப³த்³தோ⁴ऽப்யயமேக ஏவ
ப³த்³தோ⁴ऽஸ்தி நாஸ்மாதி³தரோऽத்ர கஶ்சித் ।

ஸ்வோ நித்யமுக்தப்ரக்ரு’திர்ஹி ஸத்ய:
ஸ ப³ந்த⁴மாபேதி கத²ம் நு வாச்யம் ॥ 380॥

அஸ்மிந்நஹந்நாமநி ஜாதமாத்ரே
ஸஞ்ஜாயதே விஶ்வமித³ம் ஸஹைவ ।

அஸ்மிந் விலீநே லயமேதி விஶ்வம்
தத்³விஶ்வமஸ்யைவ ஹி ரூபமுக்தம் ॥ 381॥

நித்யாபரோக்ஷோऽபி ஸதை³வ பும்ஸ
ஆத்மா மஹாந் ப்ரேஷ்ட² உருப்ரகாஶ: ।

து³ராத்மநாऽஹங்க்ரு’திரூபகேண
ஹ்ரு’தப்ரபோ⁴ யத்³வத³லம் ந பா⁴தி ॥ 382॥

ஆச்சா²த³யத்யேஷ ம்ரு’ஷாத்மகோऽபி
ஸத்யாத்மரூபம் க²லு ஜீவநாமா ।

அதோऽஜ்ஞபும்ஸா ப³ஹுபி⁴ர்விகல்பை-
ர்விகல்பித:ஸ்வோऽஸ்தி ஹி நஷ்டகல்ப: ॥ 383॥

பா⁴நுப்ரபா⁴ஸஞ்ஜநிதாப்⁴ரபங்க்தி-
ஸ்திரோத³தா⁴த்யேவ ஹி பா⁴நுரூபம் ।

திரோத³தா⁴த்யேவ ததா²ऽऽத்மரூபம்
தஸ்யைவ ஸம்வித்ப்ரப⁴யோதி³தோऽயம் ॥ 384॥

கிம் தேந சோரேண க்ரு’தம் ந பாப-
மாத்மாபஹர்த்ரேத்யபி வேத³வாணீ ।

நிந்த³த்யஹந்தீ⁴முஷிதாத்மதத்த்வம்
பாபேந தேநைவ ச தூ³யமாநம் ॥ 385॥

யதா³தி³மம் பாபமூதீ³ரயந்தி
க்ரீஸ்தாநுகா³ ம்ரு’த்யுகரம் நராணாம் ।

கர்மாத்³யபும்ஸோ ந ஹி தத் பரம் து
வபுஷ்யஹந்தேதி கு³ருர்ப்³ரவீதி ॥ 386॥

இத³ம் நரஸ்யைவ ஹி பாபமுக்தம்
ந ஹ்யஸ்தி பும்ஸாம் நரதா ஸுஷுப்தௌ ।

தே³ஹாத்மமத்யைவ நரத்வதீ⁴ர்யத்
தே³ஹாத்மதீ⁴ரேவ ஹி பாபமாத்³யம் ॥ 387॥

நஷ்டி:ஸமஸ்தாऽப்யகு³ண:ஸமஸ்தோ
து:³க²ம் ஸமஸ்தம் ச வபுஷ்யஹந்தீ: ⁴ ।

லாப: ⁴ ஸமஸ்தோऽபி கு³ண:ஸமஸ்த:
ஸுக²ம் ஸமஸ்தம் ச ததீ³யநாஶ: ॥ 388॥

ஆத்மாऽஜ்ஞபும்ஸோऽப்யஹமா விநஷ்டோ
லப்³த்⁴வாऽபி ஸர்வம் க்ரு’பணோ ஹி ஸோऽயம் ।

ஸ்வமேவ லப்³த்⁴வா த்வஹமோ விநாஶா-
ல்லப்³த⁴வ்யமந்யந்ந ஹி வீக்ஷதே ஜ்ஞ: ॥ 389॥

ஸத்யம் ஶரீரம் ப³த மந்யமாநா
ஆத்மேதி மத்வாऽப்யுத ஜீவமேவ ।

வேதா³ந்தவாக்யாநயதா²வதே³வ
பு³த்³த்⁴வாऽऽத்மநாநாத்வமுதீ³ரயந்தி ॥ 390॥

யத்³யேக ஆத்மா த்³விவிதோ⁴ऽஸ்தி தோ³ஷ
ஏகஸ்ய முக்தௌ ஸகலஸ்ய முக்தி: ।

முச்யேத நோ கோऽப்யத²வேதி முக்³தா⁴
முதா⁴ வத³ந்த்யஶ்ருததுர்யதத்த்வா: ॥ 391॥

ஜீவா ப⁴வேऽஸ்மிந் ப³ஹவோ ப⁴வந்து

ஸத்யாத்மநோ நைவ ப³ஹுத்வமிஷ்டம் ।
நாநா ம்ரு’ஷைவாப்யுத ஜீவரூப-
மேகம் ச ஸத்யம் ஶிவமாத்மரூபம் ॥ 392॥

அம்ஶாம் ந ஸத்யா ஹி சித: பரஸ்ய
அவித்³யயாऽம்ஶா: பரிகல்பிதா ஹி ।

பதே³ துரீயே விது³ஷோ விபா⁴தி
பூர்ணாऽவிப⁴க்தா ச நிரம்ஶகா ஸா ॥ 393॥

சிதே³ககா ஸர்வக³தா ஸமா ச
தஸ்யா விபா⁴கோ³ விஷமோऽஜ்ஞதைவ ।

தே³ஶோ ந ஸத்யோ ஹ்யத ஏவ தஸ்யா:
ஸமோ விபா⁴கோ³ऽபி ச நாஸ்தி ஸத்ய: ॥ 394॥

விஸ்பஷ்டமேவம் கு³ருணோபதி³ஷ்டா
சித: பரஸ்யா அவிப⁴க்ததைவ ।

முஹ்யந்த்வபு³த்³த⁴ஸ்ய கு³ரோஸ்து ஶிஷ்யா
அஸ்மாகமத்ராஸ்து கத²ம் நு மோஹ: ॥ 395॥

ஸித்³தே⁴ ம்ரு’ஷாத்வே ஸதி ஜீவநாம்ந-
ஶ்சிந்த்யே கத²ம் ப³ந்த⁴விமோசநேऽஸ்ய ।

ந ப³ந்த⁴முக்தீ ப⁴வதோऽச்யுதஸ்ய
பூர்ணஸ்ய ஸத்யாத்மந ஏககஸ்ய ॥ 396॥

தே³ஹஸ்ய தி³க்காலமிதஸ்ய சாஸ்ய
தயோரதீதஸ்ய சிதா³த்மநஶ்ச ।

பரஸ்பராத்⁴யாஸக்ரு’தாவிவேகாத்
ப்ரதீயதே ஸத்யவதே³ஷ ஜீவ: ॥ 397॥

க்வசிச்ச²ரீரேऽஹமிதி ப்ரதீத்யா
தத்ஸத்யமேவேத்யபி நிஶ்சயேந ।

பஶ்யந்நநேகாநி வபூம்ஶி ஸத்³வ-
ஜ்ஜீவாந் ப்ரு’த²க் பஶ்யதி தத்ர தத்ர ॥ 398॥

ஏக: ஶரீரேஷ்வந்ரு’தேஷு ஸத்யோ
விப⁴க்தவத்³பா⁴த்யவிப⁴க்த ஆத்மா ।

பூர்ணம் தமாத்மாநமரூபமஜ்ஞோ

மத்வா ஸரூபம் ஸமவைத்யநேகம் ॥ 399॥
ப்ரதிக்ஷணம் நூதநமேவ சித்ரம்

பஶ்யந் யதை²கம் மநுதே ததை²வ ।
ப்ரதிக்ஷணம் வீக்ஷ்ய நவம் ஶரீரம்

தத்ஸர்வமேகம் மநுதேऽஜ்ஞமர்த்ய: ॥ 400॥
ஏவம் ஸதா³நூதந ஏவ தே³ஹே

ஜீவம் நவம் கல்பயதேऽஸ்ய சித்தம் ।
அதோ ஹி பு³த்³தா⁴ நிக³த³ந்தி ஜீவம்

தமேநமேவ க்ஷணிகம் ச மித்²யா ॥ 401॥
தே³ஹோऽஹமித்யுத்தமபூருஷம் ச

தே³ஹாந்தரே மத்⁴யமபூருஷம் ச ।
அந்யத்ர தே³ஹே ப்ரத²மம் புமாம்ஸம்

பஶ்யத்யவிஜ்ஞாதநிஜஸ்வரூப: ॥ 402॥
பி⁴ந்நாஸ்த்ரிதை⁴வம் புருஷா ந ஸத்யா

தே³ஹோऽஹமித்யஜ்ஞதயா ப்ரதீதா: ।
நஷ்டேऽஹமி ஸ்வாத்மக³வேஷணேந

சித்³ரூப ஆத்மைகக ஏவ பா⁴யாத் ॥ 403॥
ப்ரத்யேதி ய:ஸ்வம் ப³த ஜீவபூ⁴தம்

ஜீவா அநேகே விலஸந்தி தஸ்ய ।
ஏவம்விதா⁴ ஜ்ஞாநவிவர்ஜிதஸ்ய

பா⁴யாந்ந பு³த்³த⁴ஸ்ய து கோऽபி ஜீவ: ॥ 404॥
ஸ்த்ரிய: புமாம்ஸோ ப³ஹவஶ்சரந்தி

படப்ரகாஶே க²லு சித்ரமாத்ரா: ।
ஏவம் சரந்த்யாத்மநி சித்ஸ்வரூபே

ஜீவா அநேகே ப³த சித்தமாத்ரா: ॥ 405॥
படப்ரகாஶோபமமாத்மதத்த்வம்

சித்ரோபமா ஏவ ப⁴வந்தி ஜீவா: ।
ஆத்மாத்³வயத்வம் பரமார்த²மேவம்

ந பா³த்⁴யதே ஜீவப³ஹுத்வபா⁴நாத் ॥ 406॥

ஆத்மேதி ஜீவஸ்ய விநிஶ்சயேந
ப்ரத்யேதி நாநாத்வமிஹாத்மநாம் ச ।

ஸத்யம் து நாத்மாநமவைதி பூர்ணம்
முஹ்யத்யதோ பே⁴த³தி⁴யாऽபக்ரு’ஷ்ட: ॥ 407॥

யதா² ஶராவேஷு ப்ரு’த²க்³ ஜலேஷு
விபா⁴ந்த்யநேகே ப்ரதிபி³ம்ப³சந்த்³ரா: ।

ததை²வ தே³ஹேஷு மநஸ்ஸு பா⁴ந்தி
ஜீவா அநேகே ப்ரதிபி³ம்ப³மாத்ரா: ॥ 408॥

யதா²ர்த² சந்த்³ரோ ப⁴விதா யதை²க
ஆத்மா யதா²ர்தோ²ऽபி ததை²க ஏவ ।

யதா² ச நாநா ப்ரதிபி³ம்ப³சந்த்³ரா:
விபா⁴ந்தி நாநேவ ததை²வ ஜீவா: ॥ 409॥

ப்ரு’த²க்³ ஜலேந்தோ³ர்நித⁴நே விபா⁴ந்தி
யதை²வ பூர்வம் ஹி ஜலேந்த³வோऽந்யே ।

ப்ரு’த²க் சிதா³பா⁴ஸம்ரு’தௌ ததா²ந்யே
பூர்வம் யதா² பா⁴ந்தி ம்ரு’ஷைவ ஸந்த: ॥ 410॥

யோ யோ விஜாநாதி நிஜம் ஸ்வரூபம்
தஸ்மை ப⁴வோऽயம் விரதிம் ப்ரயாதி ।

அந்யே யதா²பூர்வமிஹ ப்⁴ரமந்தி
யாவத்³விஜாநந்தி நிஜம் ந தத்த்வம் ॥ 411॥

ஏஷோபமா மந்த³மதிப்⁴ய உக்தா
தேஷாம் ம்ரு’ஷாஜ்ஞாநமநூத்³ய பு³த்³தை: ⁴ ।

ஜீவோ ம்ரு’ஷைவேத்யவயந்தி யே து
நிரர்த²கோऽயம் ப⁴விதா விவாத:³ ॥ 412॥

ஸ்வப்நே யதா² மாநஸமோஹஜாதா
ஜீவா அநேகே விலஸந்தி ஸத்³வத் ।

ததா²ऽஜ்ஞபும்ஸாம் விலஸந்த்யநேகே
ஜீவா இமே ஜாக³ரிதேऽப்யஸந்த: ॥ 413॥

ஸ்வாநாம் ப³ஹுத்வம் வத³தாம் ப்ரமாணம்
நிரஸ்ததோ³ஷம் ந ஹி கிஞ்சித³ஸ்தி ।

ஆத்மாத்³வயத்வேऽஸ்த்யுப⁴யம் ப்ரமாணம்
பு³த்³தா⁴நுபூ⁴திஶ்ச தது³க்தயுக்தி: ॥ 414॥

அஹம்ஸ்வரூபேண ஸதை³கதா⁴ऽந்த-
ராத்மா ஶரீரேஷு விபா⁴தி யஸ்மாத் ।

தத் ஸர்வதே³ஹேஷு ஸ ஏக ஏவே-
த்யஸ்மத்³கு³ரு:ஶ்ரீரமணோ ப்³ரவீதி ॥ 415॥

த்⁴யேயா ஸதை³வாத்³வயதா ப்ரயத்நாத்³
வர்தேத நாத்³வைததி⁴யா க்ரியாஸு ।

மந்யேத லோகத்ரிதயேऽத்³வயத்வம்
மந்வீத நைவம் கு³ருணா து ஸாகம் ॥ 416॥

யதா²ऽஜ்ஞபும்ஸாம் பு⁴வநம் விபா⁴தி
பா⁴யாத் ததே²த³ம் விது³ஷ: கத²ம் நு ।

யேந ப்ரகாரேண விபா⁴தி விஶ்வம்
பு³த்³த⁴ஸ்ய தம் சாபி கு³ருர்ப்³ரவீதி ॥ 417॥

ஈஶோऽபி ஜீவா ஜட³வஸ்துஜாத-
மிதி ப்ரதீதம் ஜக³த³ஜ்ஞமர்த்யை: ।

பு³த்³த⁴ஸ்ய பா⁴த்யாத்மதயா ஸமஸ்தம்
ஹ்யாரோபிதாம்ஶப்ரவிலாபநேந ॥ 418॥

தத் துர்யநிஷ்டா²ம் ஸஹஜாமவாப்ய
ஜீவந் விமுக்தோ விநிவ்ரு’த்தமோஹ: ।

நாத்மேதரத் கிஞ்சந வீக்ஷதே யத்
கிமப்யஸத் தஸ்ய ப⁴வேத் கத²ம் நு ॥ 419॥

தத் ஸ்வம் ஶரீரம் பு⁴வநம் ச ஸத்யம்
வதே³த் ப்ரபு³த்³தோ⁴ऽபி ச யத்³வத³ஜ்ஞ: ।

பா⁴வே த்³வயோரஸ்தி மஹாம்ஸ்து பே⁴தோ³
நாரோபிதாம்ஶோ விது³ஷோ ஹி பா⁴தி ॥ 420॥

முமுக்ஷுபும்ஸே ஹி விவேகத்³ரு’ஷ்டி-
ர்விதீ⁴யதே நைவ விமுக்தபும்ஸ: ।

ப⁴வேந்முமுக்ஷோரவிவேகத்³ரு’ஷ்டி-
ர்ந ஸம்ப⁴வேத் ஸா க²லு பு³த்³த⁴பும்ஸ: ॥ 421॥

தே³ஹாத்மமத்யாऽஜ்ஞஜந:ஸரூபம்
வபுர்மிதம் சாபி ஹி மந்யதே ஸ்வம் ।

ஜ்ஞோ வேத்த்யநந்தம் ஸ்வமரூபமேகம்
பா⁴வே பி⁴தை³வம் ப⁴வதி த்³வயோஶ்ச ॥ 422॥

ஶரீரமித்யஜ்ஞஜநேக்ஷிதம் யத்³
பு³த்³த⁴ஸ்ய பா⁴த்யத்மதயைவ தத்³தி⁴ ।

ததே³வ பு³த்³தோ⁴ऽஹமிதி ப்³ரவீதி
ஹ்யுபேக்ஷ்ய போ³தே⁴ந ஶரீரரூபம் ॥ 423॥

ஸத்யம் ப்ரபஞ்சம் வத³தோர்த்³வயோஶ்ச
வாக்யே ஸமாநேऽபி பி⁴தா³ऽஸ்தி பா⁴வே ।

அஜ்ஞஸ்ய பே⁴தை³ர்ஹி நிமீலிதம் ஸத்
ஸத்யம் யதா²வத்³விது³ஷஸ்ய பா⁴தி ॥ 424॥

ஆதா⁴ரஸத்யம் ஜக³தோऽவிதி³த்வா
ஸமீக்ஷ்ய சாரோபிதவஸ்துஜாதம் ।

மந்வாந ஏதத் ஸ்வத ஏவ ஸத்யம்
ப்³ரவீதி ஸத்யம் ஜக³தி³த்யவித்³வாந் ॥ 425॥

விபா⁴த்யதி⁴ஷ்டா²நஸதே³வ ஶுத்³த⁴-
மநாமரூபம் விது³ஷோ ஹி ஸாக்ஷாத் ।

நாரோபிதம் பா⁴தி ஹி தஸ்ய ஸத்³வத்
வதே³ந்ம்ரு’ஷா விஶ்வமஸௌ கத²ம் நு ॥ 426॥

ஆச்சா²த³கம் விஶ்வமித³ம் பரஸ்ய
ஸ்வாஜ்ஞாநஸந்தூ³ஷிதலோசநஸ்ய ।

ஆச்சா²த்³யதே தேந ஸதா பரேண
ஸ்வஜ்ஞாநஸம்ஶோதி⁴தலோசநஸ்ய ॥ 427॥

தத்த்வம் விஜாநந் ம்ரு’க³த்ரு’ஷ்ணிகாயா
பூ⁴யோ யதா² பஶ்யதி தாமமூட:⁴ ।

பஶ்யம்ஸ்ததா² விஶ்வமித³ம் ப்ரபு³த்³தோ⁴
ந மந்யதே ஸத்யமித³ம் யதா²ऽஜ்ஞ: ॥ 428॥

விஶ்வம் யதா²ऽஜ்ஞை:ஸதி³தி ப்ரதீதம்

நைவம் ஹி ஸத்யம் ததி³த³ம் கத²ஞ்சித் ।
ஸத்யம் யதே²த³ம் விது³ஷோ விபா⁴தி

ஜநந்த்யபு³த்³தா⁴ ந ஹி தம் ப்ரகாரம் ॥ 429॥
யத³ஜ்ஞபும்ஸாம் ப³ஹுபே⁴த³பி⁴ந்நம்

ஸரூபகம் ஸ்வாந்யதி³வாவபா⁴தி ।
ததே³ததா³த்மைவ ஹி பு³த்³த⁴பும்ஸோ

நிரஸ்தபே⁴தோ³ऽப்யுத ரூபஹீந: ॥ 430॥
அத்யந்தமித்²யா ந ஹி விஶ்வமுக்தம்

நேத³ம் நராஶ்வாதி³விஷாணதுல்யம் ।
அத்யந்தமித்²யா யதி³நைவ பா⁴யாத்³
பா⁴தி த்வதி⁴ஷ்டா²நஸத³ம்ஶயோகா³த் ॥ 431॥

மித்²யா ஹ்யதி⁴ஷ்டா²நஸதா விஹீநம்
வந்த்⁴யாஸுதாத்³யம் ந விபா⁴தி கிஞ்சித் ।

மித்²ய த்வதி⁴ஷ்டா²நஸதி ப்ரதீதம்
ரஜ்ஜ்வாம் யதா²ऽஹி:ஸதி³வாவபா⁴தி ॥ 432॥

ஸத்தாऽப்யஸத்தாऽப்யுப⁴யம் ச வாச்யம்
விஶ்வஸ்ய நாஸ்த்யத்ர விரோத⁴லேஶ: ।

ஸத்தாऽஸ்த்யதி⁴ஷ்டா²நஸத³ம்ஶயோகா³-
ந்மித்²யாத்வமாரோபிதநாமரூபை: ॥ 433॥

ஸத்யத்வமங்கீ³க்ரு’தமேவமஸ்ய
கிம் த்வேதத³ஸ்தீத்யுசிதம் ந வக்தும் ।

ஸத்தாஸ்திதே த்³வே ப⁴வதோ விபி⁴ந்நே
தது³ச்யதேऽஸ்தீதி யத் ஸ்வத:ஸத் ॥ 434॥

வத³ந்தி விஶ்வம் வ்யவஹாரஸத்யம்
ப்ராதீதிகம் ஸ்வப்நஸமீக்ஷிதம் ச ।

ப்³ரஹ்மாத்³விதீயம் பரமார்த²ஸத்யம்
முதா⁴ விகல்பாஸ்த இமே ஹி பே⁴தா:³ ॥ 435॥

ஏகஸ்வரூபைவ ஹி ஸத்யதாऽஸ்தி
ந ஸந்தி பே⁴தா:³ க²லு ஸத்யதாயாம் ।

அதோ ஹ்யஸத்யம் த்³விதயம் ஸமாநம்

ஸ்வப்நேக்ஷிதம் ஜாக³ரிதேக்ஷிதம் ச ॥ 436॥
விஶ்வஸ்ய மித்²யாத்வமிஹோபதி³ஷ்டம்

ஸ்வாந்வேஷணாத் துர்யபத³ஸ்யலிப்ஸோ: ।
ஸத்யம் ப்ரபஞ்சம் ப³த மந்யமாநோ

வித்³யாத் கத²ம் ஸ்வம் பரமார்த²ஸத்யம் ॥ 437॥
யத் ஸத்யவத் ஸ்யாத³ந்ரு’தஸ்ய பா⁴நம்

ஜ்ஞாநேந தஸ்யஸ்தி விராம ஏவ ।
ஸம்வித்³தி⁴வஸ்வாந் க²லு ஸத்ய ஆத்மா

தத்ஸந்நிதா⁴நே கத²மஸ்த்வவித்³யா ॥ 438॥
அஸ்த்யஜ்ஞதா சேத³த² கஸ்ய ஸேதி

ப்ரஶ்நோऽத்ர ஜாக³ர்தி ஹி ஸாத⁴கஸ்ய ।
தேநாத்மதத்த்வம் பரிம்ரு’க்³யதே சே-
த³ஜ்ஞோऽஜ்ஞதா த்³வே வ்ரஜதோ விநாஶம் ॥ 439॥

அஜ்ஞாநமங்கீ³க்ரியதேऽத்ர ஶாஸ்த்ரே
ஜீவாபி⁴த⁴ஸ்யைவ ஹி கல்பிதஸ்ய ।

நைவாத்மநோऽங்கீ³க்ரு’தமேதத³ஸ்தி
ஸ நித்யபு³த்³த⁴ப்ரக்ரு’திர்ஹி துர்ய: ॥ 440॥

ஸம்ப³த்⁴யதே நைவ ஸஹாந்ரு’தேந
த்³வைதப்ரபஞ்சேந கதா³சிதா³த்மா ।

தே³ஶேந காலேந நிமித்ததோ வா
யதே²ஹ ரஜ்ஜுர்பு⁴ஜகே³ந ஸாகம் ॥ 441॥

உக்தா ஜக³த்காரணதா பரஸ்ய
ப⁴வத்யஸத்யைவ ஹி தத்த்வத்³ரு’ஷ்ட்யா ।

பரஸ்ய ஶக்திஸ்த்ரிகு³ணாத்மிகா யா
மாயாபி⁴தா⁴ காரணமுச்யதே ஸா ॥ 442॥

த்³வே ப்³ரஹ்மணீ ஹி ஶ்ருதிஷு ப்ரஸித்³தே⁴
நிர்பீ³ஜகம் சாபி ஸபீ³ஜகம் ச ।

நிர்பீ³ஜகம் ப்³ரஹ்ம துரீயஸம்ஜ்ஞம்
ஸபீ³ஜகம் ஶக்திமதீ³ஶரூபம் ॥ 443॥

ஸ்வபா⁴வதோ நிஶ்சல ஏக ஆத்மா
ந்ரு’த்யம் கரோதீவ தயாऽऽத்மஶக்த்யா ।

லீநா யதா³ஸா த்வசலஸ்வரூபே
பா⁴யாத³ஸௌ நிஶ்சல ஏகக:ஸந் ॥ 444॥

மாயேயமுக்தா வ்யவஹாரத்³ரு’ஷ்ட்யா
மித்²யாஜக³த்காரணப்ரு’ச்ச²காநாம் ।

மாயாऽபி தத்கார்யமித³ம் ஜக³ச்ச
த்³வயம் ச மித்²யா பரமார்த²த்³ரு’ஷ்ட்யா ॥ 445॥

கா நாம மாயா கதமாऽஸ்த்யவித்³யா
ஸ்ரு’ஷ்டம் ஜக³த்கேந கத²ம் ச பூர்வம் ।

கத²ம் ந்வபூ⁴ஜ்ஜீவ இதி ஸ்ம மோஹாத்
ப்ரஶ்நா: க்ரியந்தேऽத்ர முதை⁴வ மர்த்யை: ॥ 446॥

மாயேத்³ரு’ஶீ யந்நித⁴நாந்முமுக்ஷு-
ர்லபே⁴த நிஷ்டா²ம் நிஜஸத்ஸ்வரூபே ।

ந வேத்தி பு³த்³தோ⁴ऽபி ததீ³யரூபம்
ஸா ப்ரேக்ஷ்யமாணைவ ஹி நாஶமேதி ॥ 447॥

Quote - Yoga Vasishtha

ஈத்³ரு’ஶீ ராம மாயேயம் யா ஸ்வநாஶேந ஹர்ஷதா³ ।
ந லக்ஷ்யதே ஸ்வபா⁴வோऽஸ்யா: ப்ரேக்ஷ்யமாணைவ நஶ்யதி ॥

மநஸ்தயா ப்³ரஹ்ம ந பர்யணம்ஸீத்
ஜக³த்தயா ப்³ரஹ்ம ந ப்ரயணம்ஸீத் ।

ப்³ரஹ்மாஸ்தி நைஜாமலசித்ஸ்வரூபா-
த³ப்ரச்யுதம் காலதி³கா³த்³யதீதம் ॥ 448॥

நாபூ⁴ஜ்ஜக³ந்ந ப்ரலயம் வ்ரஜேத்³வா
நைவோத³பூ⁴த் கஶ்சந ஜீவநாமா ।

ந ப³த்³த⁴முக்தௌ ந ச ஸாத⁴கோ வா
ஸர்வோத்தமம் ஸத்யமித³ம் நிருக்தம் ॥ 449॥

யதா² சலச்சித்ரதிப்ரஸ்ரு’த்யா
நாதா⁴ரவஸ்த்ரம் ப⁴ஜதே விகாரம் ।

ந விக்ரியாமேதி ததா² பராத்மா

ப்ரதீயமாநே ஸதி ச ப்ரபஞ்சே ॥ 450॥
ஶ்ரீஶங்கராசார்யவரேண ஸோऽயம்

ஸித்³தா⁴ந்த உக்தோऽஸ்த்யஸக்ரு’த் ஸ்பு²டம் ச ।
அநேகதா⁴ ஸ்பஷ்டமிமம் ப்³ரவீதி பு³த்³தோ⁴

கு³ரு:ஶ்ரீரமணோऽபி ஸாதோ:⁴ ॥ 451॥
உக்தம் ஹி நேதாஸ்தி துரீயமேவ

ஸத்யம் தத³ந்யத் த்ரிதயம் ம்ரு’ஷேதி ।
உக்தம் ச ஸத்யஸ்ய ஸதா³த்³வயத்வம்

த்³வைதம் ச நித்யம் ச ம்ரு’ஷாத்வமேவ ॥ 452॥
ந கிஞ்சநேஹ த்வத்³ரு’தேऽஸ்தி ஸத்யம்

த்வமேகக: காலதி³கா³த்³யதீத: ।
அபாஸ்ய மித்²யாப்⁴ரமமாஸ்ஸ்வ ஶாந்த

இத்யாத்மநிஷ்டா² க³தி³தாऽஸ்தி தேந ॥ 453॥
மத்ஸ்தா²நி பூ⁴தாநி ந தத்த்வத்³ரு’ஷ்ட்யா

மதீ³யமாயைவ ஸமஸ்தமேதத் ।
இத்யாத்மநோऽஜாதிமுவாச ஸத்யாம்

கீ³தாஸு க்ரு’ஷ்ணோ ப⁴க³வாந் ஸ்வயம் ச ॥ 454॥
பூர்ணாத்மதாம் ஸ்வாமஜஹத் பரம் ஸத்

ஸ்வமாயயா பூர்ணமித³ம் ப³பூ⁴வ ।
பு³த்³த⁴ஸ்ய பூர்ணாத்மதயைவ பா⁴தீ-
த்யஜாதிருக்தா ஶ்ருதிஶீர்ஷவாசா ॥ 455॥

விஸ்ம்ரு’த்ய யத் ஸ்வம் வபுராத்மமத்யா
ப்⁴ராந்த்வாऽப்யஸங்க்²யேஷு ப⁴வேஷு சாந்தே ।

ஸ்வதத்த்வபோ³தா⁴த் ப⁴வதி ஸ்வ ஏவ
ஸ ஸ்வப்நலோகாடநத: ப்ரபோ³த: ⁴ ॥ 456॥

யதா² மநுஷ்யோ மது⁴பாநமத்த:
கோऽஹம் நு குத்ராஹமிதி பப்ரு’ச்ச²ந் ।

ஆத்மைவ ஸந்நேவமிஹாஜ்ஞமர்த்ய:
கோऽஹம் குதோऽஹம் ந்விதி ப்ரு’ச்ச²தி ஸ்வம் ॥ 457॥

அஸ்த்யாத்மநோऽந்தர்வபுரித்யபு³த்³த்⁴வா
தஸ்மிஞ்ஜடே³ऽஸ்மீத்யபி⁴மந்யதே ய: ।

மந்யேத சித்ரஸ்த²மஸௌ ததீ³ய-
மாதா⁴ரபூ⁴தம் ப³த வஸ்த்ரமேவ ॥ 458॥

ஸ்வர்ணாத் ப்ரு’த²க்³ பூ⁴ஷணமஸ்தி கிம் நு
ஸ்வஸ்மாத் ப்ரு’த²க் கிம் நு ஶரீரமஸ்தி ।

ஶரீரமேவ ஸ்வமவைத்யபு³த்³த: ⁴
ஶுத்³த⁴ம் ஸ்வமேவ ஸ்வமவைதி பு³த்³த:⁴ ॥ 459॥

தமேகமாத்மாநமநாதி³ஸத்யம்
மௌநோபதே³ஶாத்³கு³ருராதி³மோऽபி ।

நிபோ³த⁴யாமாஸ கத²ம் நு கோऽபி
வாசா வத³ந் போ³த⁴யிதும் ஸமர்த:² ॥ 460॥

இத்யாத்மதத்த்வம் ப³ஹுதோ⁴தி³தம் சா-
ப்யநுக்தமேவாநு ப⁴வைகவேத்³யம் ।

தாம் ஸ்வாநுபூ⁴திம் நிருணத்³தி⁴ சித்தம்
நிரூட⁴தே³ஹாத்மதி⁴யா முமுக்ஷோ: ॥ 461॥

ஶ்ருத்யைவ சைவம் விமலாந்தரங்கா:³
ஸத்³யோऽபி நிஷ்டா²ம் ஸஹஜாம் லபே⁴ரந் ।

அந்யைஸ்த்வஹங்காரவிநாஶநாய
ஸுஸாத⁴நம் கிஞ்சித³நுஷ்டி²தவ்யம் ॥ 462॥

அந்தர்ஹ்ரு’தி³ஸ்வம் விமலம் விஶோகம்
ஜிஜ்ஞாஸயாऽந்விஷ்ய லபே⁴த ஶாந்திம் ।

இதி ஶ்ருதிர்வக்தி கு³ருஶ்ச மார்க³ம்
ரு’ஜும் ஸ்வரூபாநுப⁴வாய ஸாதோ: ⁴ ॥ 463॥

ஜிஜ்ஞாஸநம் நாம நிக³த்³யதேऽத்ர
நிஜஸ்வரூபாநுப⁴வஸ்ய லிப்ஸா ।

தயைவ ஹி ஸ்வாத்மக³வேஷணேऽஸ்மி-

ந்நந்தர்முக²த்வம் ப⁴விதா முமுக்ஷோ: ॥ 464॥
ஶ்ருதிப்ரஸித்³த⁴ம் ப⁴வநம் பரஸ்ய

ஸத்யாத்மபூ⁴தஸ்ய ஹ்ரு’தா³க்²யமஸ்தி ।

ஸ ஏவ ஸர்வம் ஹி கத²ம் நு தஸ்ய
நிர்தி³ஶ்யதே ஸ்தா²நமித³ம் ஹ்ரு’தா³க்²யம் ॥ 465॥

ப்ரஜ்ஞாஸ்வரூபம் ஹ்ரு’த³யம் ஹி ஸத்யம்
ப்ரஜ்ஞாஸ்வரூப:ஸ ச ஸத்ய ஆத்மா ।

அத:ஸ ஆத்மா ஹ்ரு’த³யம் ஹி ஸத்யம்
ப்ரதிஷ்டி²தம் ஸர்வமித³ம் ஹி தஸ்மிந் ॥ 466॥

ததா²ऽபி பு³த்³தா⁴ நிக³மாந்தவாசோ
விதா⁴துமந்தர்முக²தாம் க³வேஷே ।

அந்த: ஶரீரே நிலயம் ஹ்ரு’தா³க்²யம்
தி³ஶந்தி தஸ்யாநிலயஸ்ய பும்ஸ: ॥ 467॥

ப³ஹுர்முகா²ந்யேவ கிலேந்த்³ரியாணி
யத: ப்ரபஞ்சேந நிமீல்யதே ஸ்வ: ।

உபாய உந்மீலயிதும் ஸ்வரூபம்
ஸ்வாந்வேஷணேऽந்தர்முக²தைவ ஸாதோ: ⁴ ॥ 468॥

Quote - Katha Upanishad

பராஞ்சி கா²நி வ்யத்ரு’ணத் ஸ்வயம்பூ⁴ஸ்தஸ்மாத் பராங் பஶ்யதி ।
கஶ்சித்³தீ⁴ர: ப்ரத்யகா³த்மாநமைக்ஷதா³வ்ரு’த்தசக்ஷுரம்ரு’தத்வமிச்ச²ந் ॥

ப³ந்த⁴ஸ்ய முக்தேரித³மந்தரம் ஹி
ஸந்த³ர்ஶிதம் ஸ்வாநுப⁴வேந பு³த்³தை: ⁴ ।

ப³த்³த⁴ஸ்ய பும்ஸ:ஸமுதே³த்யஹந்தா
நோதே³த்யஹந்தா து விமுக்தபும்ஸ: ॥ 469॥

நித்யாபரோக்ஷோऽபி ஸதை³வ ஜந்தோ-
ராத்மா மஹாந் ப்ரேஷ்ட² உருப்ரகாஶ: ।

து³ராத்மநாऽஹங்க்ரு’திரூபகேண
ஹ்ரு’தப்ரபோ⁴ யத்³வத³லம் ந பா⁴தி ॥ 470॥

தே³ஹோऽஹமஸ்மீத்யநுபூ⁴திரூபோ
ப⁴வத்யபோ³த: ⁴ க²லு ப³ந்த⁴ரூப: ।

போ³தோ⁴ऽஹமஸ்மீதி விநாऽநுபூ⁴திம்
கத²ம் நு நீயேத விநாஶமேஷ: ॥ 471॥

தே³ஹோऽஹமஸ்மீதி ஸமுத்³ப⁴வந்தீ
தீ⁴ரேவரூபம் க²லு ஜீவநாம்ந: ।

ஸத்யாம்ஶமஸ்யைவ விவிச்ய ஸாது⁴-
ர்க³வேஷயேஜ்ஜந்மபு⁴வம் ததீ³யம் ॥ 472॥

நாத்யந்தமித்²யா க²லு ஜீவ ஏஷ
நாயம் ஹி வந்த்⁴யாதநயஸ்ய துல்ய: ।

ஆத்மாஹ்யதி⁴ஷ்டா²நதயாऽஸ்தி தஸ்மா-
ந்ம்ரு’ஷாऽபி ஸந் ஸத்யவதே³வ பா⁴தி ॥ 473॥

ஸத்யாம்ஶ ஏதஸ்ய ஹி ஜீவநாம்ந:
ஸத்யாத்மசைதந்யமஹம்ஸ்வரூபம் ।

ஆதா³ய ஸத்யாம்ஶமிமம் முமுக்ஷு:-
ர்ப⁴வேத் ஸமர்தோ² நிஜமார்க³ணாய ॥ 474॥

அஸ்யாஸத³ம்ஶம் வபுராதி³ஸர்வம்
விஹாய ஶிஷ்டாம் நிருபாதி⁴காம் தாம் ।

ஸத்யாத்மநோ தீ³தி⁴திவத் ஸுஸூக்ஷ்மா-
மஹம்ஸ்வரூபாம் சிதிமாத³தா³ந: ॥ 475॥

ஶ்வா ஸ்வாமிநம் ஸ்வம் ஸமுபைதி யத்³வத்
தத்³க³ந்த⁴மாதா³ய க³வேஷயித்வா ।

லபே⁴த யத்கிஞ்சந மக்³நவஸ்து
நிமஜ்ஜ்ய யத்³வத் ஸலிலே ததா² வா ॥ 476॥

அஸ்யாஹமோ ஜந்மபு⁴வம் ஸ்வதத்த்வம்
விம்ரு’க்³ய கோऽஹம் நு குதோऽஹமேஷ: ।

இதி ஸ்வதத்த்வாநுபு³பூ⁴ஷயாऽந்த-
ர்நிமஜ்ஜ்ய நிஷ்டா²ம் ஸஹஜாம் லபே⁴த ॥ 477॥

ப³ஹிர்முக²த்வம் நிஜமார்க³ணேऽஸ்மிந்
வ்ரஜேந்மநஶ்சேத்³விஷயாபி⁴முக்²யாத் ।

புநர்மநோऽந்தர்முக²மேவ குர்யாத்
ஸாது: ⁴ ப்ரயத்நாத் ப்ரவிலாபத்³ரு’ஷ்ட்யா ॥ 478॥

தரங்க³பே²நாதி³கமப்³தி⁴மாத்ரம்
ஸ்வாப்நம் ஜக³த் ஸ்வப்நத்³ரு’கே³வ யத்³வத் ।

66 sanskritdocuments.org



ஶ்ரீரமண பரவித்³யோபநிஷத்

ஸர்வம் ஜக³ச்சாப்யஹமேவ நாந்ய-
தி³தி ப்ரதீதி: ப்ரவிலாபத்³ரு’ஷ்டி: ॥ 479॥

கஸ்யேத³மேவம் விஷயாபி⁴முக்²ய-
மிதி ஸ்வதத்த்வஸ்ய தி³த்³ரு’க்ஷயா வா ।

அந்தர்முகீ²க்ரு’த்ய புந: புநஶ்ச
மநோ நியுஞ்ஜீத க³வேஷயோகே³ ॥ 480॥

கதா³ நு நிஷ்டா²ம் ஸஹஜாம் லபே⁴யே-
த்யேவம் நிருத்ஸாஹமநா விஷீத³ந் ।

ப⁴க்தோऽத²வா ஸ்வாத்மக³வேஷயோகீ³
ஸ்வயம் விமுக்தேர்நிருணத்³தி⁴ மார்க³ம் ॥ 481॥

உத்ஸாஹஸந்தோஷயுதேந பா⁴வ்யம்
முமுக்ஷுணா ஸாத்த்விகமாநஸேந ।

அநுஸ்மரந் காலம்ரு’ஷாத்வமுக்தம்
மநோ நியுஞ்ஜீத க³வேஷயோகே³ ॥ 482॥

ப்ரஶ்நஸ்ய கோऽஸ்மீதி ஸதை³வ ஸாதோ⁴-
ர்த்³வாராணி ஸர்வத்ர ச ஸம்ப⁴வந்தி ।

த்³வாரேண கேநாபி க³வேஷணேऽஸ்மிந்
மநோ நியுஞ்ஜீத புந: புநஶ்ச ॥ 483॥

நாஸ்யோத்தரம் காசநபு³த்³தி⁴வ்ரு’த்தி-
ர்ந வேத்தி தீ⁴ஸ்தம் க²லு துர்யஸத்யம் ।

அஸ்யோத்தரம் ஸ்வாநுப⁴வஸ்துரீயே
நஷ்டேऽஹமி ப்ரஷ்டரி ஜீவநாம்நி ॥ 484॥

யோ நிர்விகல்ப:ஸஹஜ:ஸமாதி⁴-
ஸ்தத்ரைவ பா⁴யாத் ஸ்பு²டமாத்மதத்த்வம் ।

அந்யத்ர தீ⁴வ்ரு’த்திவிமிஶ்ரிதத்வாத்³
பா⁴யாத்³யதா²வந்ந ஹி ஸத்ய ஆத்மா ॥ 485॥

நியுக்தமேவம் து மநோ க³வேஷே
லீயேத சேந்நிஷ்ப²ல ஏவ யத்ந: ।

லயாத் ப்ரபோ³த்⁴யாத² புநஶ்ச ஸாது⁴-
ர்மநோ நியுஞ்ஜீத மநோக³வேஷே ॥ 486॥

நாஶோ லயஶ்சேத்யுப⁴யப்ரகாரோ
மநோநிரோதோ⁴ கு³ருணாऽஸ்தி தி³ஷ்ட: ।

மநோலயஸ்யாநிலரோத⁴நாத்³யா
ப⁴வந்த்யுபாயா ஹட²யோக³மார்கே³ ॥ 487॥

மநோ விலீநம் ஸஹ வாஸநாபி⁴-
ர்ப⁴வாய பஶ்சாத் புநருத்³ப⁴வேத்³தி⁴ ।

நஷ்டம் மநஶ்சேந்நிஜமார்க³ணேந
நிர்வாஸநம் ப⁴ர்ஜிதபீ³ஜவத் ஸ்யாத் ॥ 488॥

ப³த்⁴நாத்யவித்³யா ப³த வாஸநாபி:⁴
ஸ்வாஜ்ஞம் ஹி தா ஏவ மந:ஸ்வரூபம் ।

க³வேஷணே ஸ்யாத்³யதி³ ஜாக³ரூகம்
மநஸ்து தாஸாம் ப⁴விதாऽத² நாஶ: ॥ 489॥

ஜ்ஞாநோத³ய:ஸ்யாந்மநஸோ விநாஶா-
ந்நஷ்டாஸு ஸர்வாஸ்யபி வாஸநாஸு ।

முக்திர்நிருக்தாऽகி²லவாஸநாநா-
மாத்யந்திகோ நாஶ இதி ப்ரபு³த்³தே: ⁴ ॥ 490॥

க்ஷுரஸ்ய தா⁴ரா நிஶிதா யதை²வம்
மார்கோ³ஹ்யயம் ஸ்வாத்மவிசாரநாமா ।

ராகோ³லயஶ்சேத்யுப⁴யம் விஹாய
திஷ்டே²த் ஸதை³காக்³ரதி⁴யா க³வேஷே ॥ 491॥

அந்யேஷு யோகே³ஷு ஹி ஜீவநாமா
ஸந் கோऽபி கர்மாதி³கதோ³ஷயுக்த: ।

அஸ்தீதி மத்வைவ ச தோ³ஷஹீநம்
விதா⁴துமேநம் யததே ஹி யோகீ³ ॥ 492॥

கர்மித்வநாஶாய ச கர்மயோகோ³
விப⁴க்திநாஶாய ச ப⁴க்தியோக:³ ।

வியோக³நாஶாய ச ராஜயோகோ³-
ऽப்யபோ³த⁴நாஶாய ச போ³த⁴யோக:³ ॥ 493॥

ஸ ஏவ ஸாக்ஷாத் புருஷ: பர:ஸந்

ஸ்வஸ்மாத் ப்ரு’த²க் ஸ்வம் க³ணயந்நபு³த்³த: ⁴ ।
தேநைக்யமிச்ச²ந் யததே ச யோகை³-
ர்ஹாஸ்யம் ஹி தஸ்மாதி³தரத் கிமஸ்தி ॥ 494॥

ஆதா³ய ஜீவஸ்ய சித³ம்ஶமேவ
தந்மூலபூ⁴தாத்மக³வேஷணேந ।

நிர்தோ³ஷ ஆத்மைவ ஹி பா⁴த்யநந்தோ
ந ஶிஷ்யதே கஶ்சந தத்ர ஜீவ: ॥ 495॥

அதோ மஹாயோக³ஸமாக்²யகோऽயம்
நாந்யோऽஸ்ய யோக³ஸ்ய ஸமோऽதி⁴கோ வா ।

அந்தர்ப⁴வந்த்யத்ர ஸமஸ்தயோகா³
அங்கா³நி தே ஹ்யஸ்ய யதோ²சிதம் ஸ்யு: ॥ 496॥

ஜீவோத³யஸ்தா²நக³வேஷணம் யத்
ஸ ஏக ஏவாகி²லயோக³மார்கா:³ ।

ஸ கர்மயோகோ³ऽப்யுத ப⁴க்தியோக:³
ஸ ராஜயோகோ³ऽப்யுத போ³த⁴யோக:³ ॥ 497॥

ப்ரஶ்நஸ்வரூபோ ஹி க³வேஷ ஏவ
ந த்⁴யாநவத் ஸாத⁴நமேதது³க்தம் ।

ஹ்ரு’ந்மஜ்ஜநம் ஸம்ப⁴வதி ஹ்யநேந
ப்ரஶ்நேந ந த்⁴யாநபரம்பராபி: ⁴ ॥ 498॥

கேசிந்நிதி³த்⁴யாஸநமாசரந்தி
ஶ்ருத்வாऽபி மத்வாऽபி நிஜம் ஸ்வரூபம் ।

அந்யோ ஹி மார்கோ³ऽயமுதாந்ய ஏவ
ஸ்வாந்வேஷரூபோ ரமணோபதி³ஷ்ட: ॥ 499॥

ப்³ரஹ்மாத்மநோஸ்தத் த்வமஸீத்யபே⁴த³-
ஶ்சா²ந்தோ³க்³யவேதா³ந்தநிரூபிதோऽஸ்தி ।

அபே⁴த³ ஏஷ ப்ரதிபாத்³யதே ச
வாச்யார்த²லக்ஷ்யார்த²விவேசநேந ॥ 500॥

வாக்யேऽத்ர தச்ச²ப்³த³நிவேதி³தஸ்ய
சர்சாம் விநா த்வம்பத³லக்ஷிதஸ்ய ।

ஸத்யாத்மநஸ்தத்த்வக³வேஷணஸ்ய

கர்தவ்யதாம் ஶ்ரீரமணோ ப்³ரவீதி ॥ 501॥
ஏவம் க³வேஷேண ப⁴வேந்முமுக்ஷோ-
ர்ஹ்ரு’ந்மஜ்ஜநாத் ஸ்வாநுப⁴வஸ்துரீயே ।

ந ஸ்யாந்நிதி³த்⁴யாஸநமஸ்ய கார்யம்
நாநேந கார்யம் மநநம் ச தீ³ர்க⁴ம் ॥ 502॥

ஶ்ருத்யோதி³தே தத்த்வமஸீதி வாக்யே
த்⁴யாநம் ந கிஞ்சித்³விஹிதம் ஹி ஸாதோ:⁴ ।

உக்தா பரஸ்யைவ துரீயபா⁴வே
பு³த்³தே⁴ந ஸத்யாத்மதயாऽநுபூ⁴தி: ॥ 503॥

தத்த்வம் ஸ்வகம் யந்நிருபாதி⁴கம் தத்³
ப்³ரஹ்மேதி வேதா³ந்தகி³ரா ஸுஸித்³தே⁴ ।

ப்³ரஹ்மாத்மநோரேகதயாऽநுபூ⁴த்யை
ஸ்வாந்வேஷணாத் கிம் கரணீயமந்யத் ॥ 504॥

விஹாய தே³ஹாத்மமதிம் விம்ரு’க்³ய
ஸ்வமேவ பு³த்³த்⁴வா ஹ்ரு’தி³ நிஷ்டி²தஸ்ய ।

பா⁴த்யாத்மரூப: பர ஏவ ஸாக்ஷா-
தி³த்யர்த²கோ ஹி ஶ்ருதிஶீர்ஷவாணீ ॥ 505॥

நிஜஸ்வரூபஸ்ய க³வேஷணம் யத்
ஸாக்ஷாத்³ ப⁴வேத் ஸாத⁴நமேததே³வ ।

உக்தம் நிதி³த்⁴யாஸநமங்க³ஸ்ய
தே³ஹாத்மதீ⁴நிர்மத²நாய ஸாதோ:⁴ ॥ 506॥

ஹ்ரு’ந்மஜ்ஜநம் ஸ்வாத்மக³வேஷணேऽஸ்மிந்
ந ஸம்ப⁴வேத்³ து³ர்ப³லமாநஸஸ்ய ।

வ்ரு’த்திஷ்வநேகாஸு விப⁴ஜ்யமாநம்
நிதாந்தமல்பம் மநஸோ ப³லம் ஹி ॥ 507॥

ஏகாக்³ரதா யா மநஸோ க³வேஷே
மநோப³லம் நாம ததே³வ நாந்யத் ।

ஈத்³ரு’க்³ ப³லம் யஸ்ய ப⁴வேத் ஸ ஏவ
தீ⁴ர:ஸ்வதீ⁴ரக்ஷணகௌஶலேந ॥ 508॥

த்⁴யாநேந வர்தே⁴த மநோப³லம் யத்
தத்³ த்⁴யாநமங்க³ம் நிஜமார்க³ணஸ்ய ।

த்⁴யாநாந்மநோ நிஶ்சலதாம் ப்ரஸாத்⁴ய
தத:ஸ்வதத்த்வம் ம்ரு’க³யேத தீ⁴ர: ॥ 509॥

அஹம்ஸ்வரூபா சிதிராத்மநோ யா
ஸர்வோத்தமம் த்⁴யேயமித³ம் முமுக்ஷோ: ।

மஜ்ஜேத³நேநைவ மநோ ஹ்ரு’த³ந்த
இத்யஸ்மதா³சர்யவரோபதே³ஶ: ॥ 510॥

ஶாந்திம் நயந் கேவலகும்ப⁴கேந
சித்தம் விநா பூரகரேசகாப்⁴யாம் ।

ஸஜ்ஜேத சேத் ஸ்வாத்மக³வேஷயோகே³
ஹ்ரு’ந்மஜ்ஜநம் ஸ்யாந்மநஸோ முமுக்ஷோ: ॥ 511॥

தே³ஹம் ப்ரு’த²க்க்ரு’த்ய நிஜஸ்வரூபே
விஶ்ரம்ய திஷ்டே²த்³யதி³ சித்ஸ்வரூபே ।

அஹம்மதிஸ்தஸ்ய விநாஶமேதீ-
த்யேவம் வஸிஷ்டோ² ப⁴க³வாநவோசத் ॥ 512॥

ஆத்மாநமந்விஷ்ய மந: கயாऽபி
ஶக்த்யா க்³ரு’ஹீதம் ஹ்ரு’த³யே நிமஜ்ஜேத் ।

தத்ராத்மநஶ்சித்ப்ரப⁴யா நிகீ³ர்ணம்
மநோऽஹமா ஸாகமுபைதி நாஶம் ॥ 513॥

ஶக்தி: க்ரு’பாக்²யா க²லு ஸா பரஸ்ய
ஸத்யாத்மபூ⁴தஸ்ய ஹ்ரு’தி³ஸ்தி²தஸ்ய ।

வித்³யாமயீ ஸா ஹி ஸமர்ப்ய தஸ்யை
ஸ்வமேவ ஸாது⁴ர்ப⁴விதா க்ரு’தார்த:² ॥ 514॥

ஜ்ஞாநாக்³நிநா விஶ்வமித³ம் ப்ரத³க்³த⁴ம்
ஸஹாஹமா யத்ர மஹாஶ்மஶாநே ।

சித்³வ்யோம்நி தத்ராஹமஹந்தயாऽऽத்மா
ஸதா³ஶிவோ ந்ரு’த்யதி கேவல:ஸந் ॥ 515॥

ததே³வ சித்³வ்யோம ஹி தத்ஸ்வரூபம்
ந்ரு’த்யேத³ஸௌ தத்ர கத²ம் ந்வரூப: ।

ஆநந்த³ரூபத்வமமுஷ்ய தி³ஷ்ட-
மேவம் ஹி தந்நிஶ்சலந்ரு’த்யமேவ ॥ 516॥

ந தத்ர மாயாऽஸ்தி ந காऽப்யவித்³யா
ந தே³ஶகாலௌ ந ச கோऽபி ஜீவ: ।

தஸ்மிந் பதே³ நிர்மலசித்ஸ்வரூப
ஆத்மைக ஏவாஸ்தி ந கிஞ்சித³ந்யத் ॥ 517॥

மாயாபி⁴தா⁴நா பரமேஶஶக்தி:
ஸர்வம் ஜக³த்³யத்பரிணாம ஏவ ।

நஷ்டைவ ஸேயம் ஹ்யசலே பரஸ்மிந்
ஸாகம் ஸ்வகார்யைரபி துர்யபா⁴வே ॥ 518॥

விபா⁴த்யதஸ்துர்யபதே³ ப்ரஶாந்தே
ஸத்யாத்மரூபம் ப்ரதிப³ந்த⁴ஹீநம் ।

தஸ்மிந் பதே³ஸ்வாத்மதயாऽவஶிஷ்டோ
நிக³த்³யதே முக்த இதி ப்ரபு³த்³தை: ⁴ ॥ 519॥

ஸுது:³கி²தா ஸ்த்ரீ ஶ்வஶுரஸ்ய கே³ஹே
மாதுர்க்³ரு’ஹே ஶாந்திமுபைதி யத்³வத் ।

ஏவம் மந:ஸம்ஸ்ரு’திது:³க²தப்தம்
நிவ்ரு’த்ய மூலம் நிஜமேவ ஶாந்தம் ॥ 520॥

யதா² நர:ஸ்வப்நஸமுத்தி²த:ஸந்
ஸ்வாப்நம் ஜநம் பஶ்யதி நைவ கஞ்சித் ।

அஜ்ஞாநநித்³ரோத்தி²த ஏவமேகோ
ந வீக்ஷதே கஞ்சித³பி ஸ்வதோऽந்யம் ॥ 521॥

யஸ்தந்மயாநந்த³நிமக்³ந ஆஸ்தே
ஸ்வாந்யஸ்ய போ³தே⁴ந விநாऽத்³வயத்வே ।

பத³ம் ததீ³யம் ஸஹஜம் ப்ரஶாந்தம்
தீ⁴கோ³சரத்வம் ப⁴ஜதாம் கத²ம் நு ॥ 522॥

விநஷ்டசித்தம் நிஜஸத்யபா⁴வே
விநஷ்டதே³ஹம் ச விநஷ்டலோகம் ।

ஜ்ஞாதும் ப்ரபு³த்³த⁴ம் ப⁴விதா ஸமர்த:²
ஸ்வபு³த்³தி⁴ஶக்த்யைவ கத²ம் நு மர்த்ய: ॥ 523॥

அலக்ஷணம் தந்ந மநோऽபி மந்தும்
ஶக்நோதி துர்யம் ந வசோऽபி வக்தும் ।

அதந்நிராஸேந து போ³த⁴யந்தி
வேதா³ந்தவாசோऽபி ஹி தத்ஸ்வரூபம் ॥ 524॥

வாசாऽபி வக்தும் மநஸாऽபி மந்தும்
ஶக்யம் யத³ல்பம் க²லு தத்ஸமஸ்தம் ।

அகோ³சரத்வாந்மநஸோ தி⁴யோऽபி
பூ⁴மேதி ஜாநந்தி தமாத்மநிஷ்டா:² ॥ 525॥

யத்³யத் ப்ரபு³த்³தை⁴ர்நிக³மாந்தவாக்யை:
ஸத்யம் பரம் ப்ரத்யுபதி³ஷ்டமஸ்தி ।

தத்தத்ப²லம் ஶிஷ்யம்ரு’ஷாக்³ரஹாணாம்
நிராஸ ஏவேதி வத³ந்தி பு³த்³தா: ⁴ ॥ 526॥

ஸீதா யதா² தா³ஶரதி²ம் தி³தே³ஶ
நிஷேத⁴நாத³ந்யந்ரு’பாத்மஜாநாம் ।

ததா²த்மநோ ரூபமதந்நிராஸை-

ர்வேதா³ந்தவாச: ப்ரதிபாத³யந்தி ॥ 527॥
அர்தோ² ந வேத்³யோ ந ச வேத³நீய:
ஸ்வயம்ப்ரப:⁴ கேவல ஏக ஆத்மா ।

தமோ நிராஸேந விநா ந கிஞ்சித்
கு³ரூபதே³ஶை: க்ரியதே ஹி ஸாதோ: ⁴ ॥ 528॥

ஜ்ஞாநாத்மக:ஸ்வோ ஹி திரோஹிதோऽஜ்ஞை:

ப்ராபஞ்சிகஜ்ஞாநமயைஸ்தமோபி: ⁴ ।
தமாம்ஸி தாந்யேவ கு³ரூபதே³ஶா

நிரஸ்ய ஸாது⁴ம் ஹி க்ரு’தார்த²யந்தி ॥ 529॥
யதா²ऽவகாஶம் ஜநயேந்ந கோऽபி

நிரோத⁴காபாகரணம் விஹாய ।
ததா²ऽऽத்மலாபா⁴ய ந கார்யமந்ய-
த்³தி⁴த்வா ம்ரு’ஷாஜ்ஞாநநிராஸமஸ்தி ॥ 530॥

லப்³த⁴வ்ய ஆத்மா ப⁴விதா கத²ம் நு

நாஸௌ விநஷ்ட: க²லு தத்த்வத்³ரு’ஷ்ட்யா ।
யேநாஹமாऽऽத்மாऽஸ்தி து நஷ்டகல்போ

நாஶஸ்ததீ³யோ ப⁴விதாऽऽத்மலாப:⁴ ॥ 531॥
பரா ச பஶ்யந்த்யுத மத்⁴யமா ச

வாக்³வைக²ரீ சேதி சது:ப்ரகாரா ।
ஸா வாக் பரா நாம து மௌநமேவ

ததே³வ ரூபம் ச ஸத: பரஸ்ய ॥ 532॥
வாக்³வைக²ரீ மத்⁴யமவாக்ப்ரஸூதா

வாக்³ வீக்ஷமாணாऽஸ்தி ததீ³யமாதா ।
தஸ்யா: பரா வாகி³தி ஸுப்ரஸித்³தா⁴

வாக் ஸைவ மௌநம் பர சித்ஸ்வரூபம் ॥ 533॥
வ்யாக்²யா யதா²ர்தா²ऽப்யுத மௌநமேவ

ஸ்தி²தஸ்ய பு³த்³த⁴ஸ்ய பதே³ துரீயே ।
வாக்³வைக²ரீ பே⁴த³மதிப்ரஸூதா

வதே³த் பரம் தம் கத²மஸ்தபே⁴த³ம் ॥ 534॥
அதோ ஹி மௌநேந தி³தே³ஶ ரூப-
மாத்மஸ்வரூபஸ்ய கு³ரு: புராண: ।

மௌநேந வாசோ மநஸோऽபி பூர்வே
ஶிஷ்யா அபு³த்⁴யந்த ததீ³யரூபம் ॥ 535॥

கு³ரோ: ப்ரபு³த்³த⁴ஸ்ய ஹி மௌநபா⁴வாத்
ஸ்வயம் ப்ரபு³த்³தா⁴ஶ்ச ப⁴வந்தி ஸந்த: ।

வாசோபதே³ஶா: ப்ரப⁴வந்தி நைவ
தத்த்வம் பரம் போ³த⁴யிதும் யதா²வத் ॥ 536॥

கு³ரோ: ப்ரபு³த்³த⁴ஸ்ய யத³ஸ்தி மௌநம்
ஶக்திஸ்ததீ³யா ந ஹி மாநமேதி ।

மௌநோபதே³ஶ: பரமோ ஹி தஸ்மாத்
தேநைவ ஸாதோ⁴ர்ஹி மந:ப்ரஶாந்தி: ॥ 537॥

தீ³க்ஷா த்ரிதோ⁴க்தா கு³ருணா ப்ரயோஜ்யா
நிரீக்ஷணத்⁴யாநகராபி⁴மர்ஶா: ।

கு³ரோஸ்து மௌநஸ்தி²திஸம்ப்ரயுக்தாம்

ப்³ரவீதி தீ³க்ஷாம் பரமாம் கு³ருர்ந: ॥ 538॥
மௌநோபதே³ஶாத³பி மௌநபா⁴வே

ஸ்தி²த்வைவ லப்⁴யா ப⁴வதீத்யதஶ்ச ।
மௌநம் பத³ம் தம் நிக³த³ந்தி பு³த்³தா⁴

மௌநீ வத³ந்நேவ ஸ ஸம்ப்ரபு³த்³த:⁴ ॥ 539॥
ஸக்ரு’த்³விபா⁴தம் பத³மவ்யம் த-
ச்சைதந்யபா⁴நோ: ப்ரப⁴யைவ தஸ்ய ।

அத: ப்ரமாதா³ச்ச்யுதிராத்மபா⁴வா-
ந்ந பு³த்³த⁴பும்ஸோ ப⁴விதா கதா³சித் ॥ 540॥

அத்தா ஸமஸ்தஸ்ய சராசரஸ்யா-
ப்யாத்மேதி வேதா³ந்தகி³ரா யது³க்தம் ।

நிர்தி³ஶ்யதே தேந ததீ³யபா⁴ஸா
க்³ராஸோऽஸ்ய விஶ்வஸ்ய தமோமயஸ்ய ॥ 541॥

நிகீ³ர்ய ஸர்வம் க⁴நவிஶ்வரூபம்
சைதந்யபா⁴ஸா நிஜயா பராத்மா ।

ஏகோऽத்³வயோ பா⁴த்யருணாசலேஶ
இதி ஸ்வரூபம் கு³ருணாऽஸ்தி கீ³தம் ॥ 542॥

ப்³ரஹ்மாத்மபா⁴வம் ப்ரதிபத்³ய துர்யே
விமுச்யதே ஸ்வோ ப⁴வப³ந்த⁴பாஶாத் ।

இத்யேஷ வாதோ³ ந ப⁴வேத்³யதா²ர்தோ²
நஹி ஸ்வரூபாச்ச்யுதிராத்மநோऽபூ⁴த் ॥ 543॥

ந ஶ்வேதிமாநம் நவமேதி தௌ⁴தம்
வஸ்த்ரம் ஸ்வபா⁴வோ ஹ்யயமஸ்ய யத்³வத் ।

ப்³ரஹ்மத்வமாத்மா நஹி யாதி போ³தா⁴த்³
ப்³ரஹ்மத்வமாத்மப்ரக்ரு’திர்ஹி நித்ய: ॥ 544॥

ப்³ரஹ்மஜ்ஞ ஆத்மஜ்ஞ இதி ப்ரஸித்³தே⁴
பு³த்³த⁴ஸ்ய பும்ஸோ ப⁴வதோऽபி⁴தே⁴ த்³வே ।

ப்³ரஹ்மைவ சாத்மைவ யத:ஸ பு³த்³தோ⁴
ஜ்ஞாதே உபே⁴ தேந கத²ம் ப⁴வேதாம் ॥ 545॥

அப்³ரஹ்மதாதீ⁴ரஹிதத்வமேவ
ப்³ரஹ்மஜ்ஞதோக்தா ந து காசித³ந்யா ।

ஆத்மஜ்ஞதா நாம ப⁴வேத³நாத்ம-
ந்யாத்மத்வமத்யா ரஹிதத்வமேவ ॥ 546॥

தத்த்வம் ஸ்வமந்விஷ்ய பரஸ்ய தஸ்ய
ஸத்யாத்மநோऽந்நத்வமுபேத்ய துர்யே ।

கத²ம் நு தஸ்மாந்நிஜஸத்ஸ்வரூபாத்
திஷ்டே²த் ப்ரு’த²க் கஶ்சந பு³த்³த⁴நாமா ॥ 547॥

அத்³வைதநிஷ்டா²மநுபூ⁴ய துர்யே
ஜீவேத் ப்ரு’த²க்த்வேந கத²ம் பரஸ்மாத் ।

தத்³ ப்³ரஹ்மநிர்வாணமுதீ³ரிதம் ஹி
க்ரு’ஷ்ணேந ஸாக்ஷாத் பரமேண பும்ஸா ॥ 548॥

நிர்தி³ஶ்யதே ப்³ரஹ்ம யதை²வ ஶாஸ்த்ரே
நிர்தி³ஶ்யதே பு³த்³த⁴புமாம்ஸ்ததை²வ ।

ப்³ரஹ்மஸ்வரூபம் க²லு ஸம்விதே³வ
பு³த்³த⁴ஸ்வரூபம் ந ததோऽஸ்தி பி⁴ந்நம் ॥ 549॥

நாத்மத்³வயம் கஸ்யசித³ஸ்தி யஸ்மாத்
தத்³ வேத்³மி மாமித்யபி நேதி ஹாஸ்யே ।

வேத்³யத்வமாத்மா ந கதா³ऽபி யாதீ-
த்யேஷாऽஸ்தி வாணீ ப⁴க³வத்தமஸ்ய ॥ 550॥

அத்³வைதநிஷ்டே²த்யுதி³தாऽஸ்தி ஸேய-
முபாதி⁴நிர்முக்தநிஜஸ்வரூபே ।

யதோ ந தஸ்மாத் ப்ரு’த²க³ஸ்தி பூர்ணம்
ப்³ரஹ்மாபி⁴தா⁴நம் பரஸத்யமேகம் ॥ 551॥

அத்³வைததா ஸா விது³ஷாऽநுபூ⁴தா
ஸத்யாத்மநஸ்துர்யபதா³தி⁴க³த்யா ।

ந ஸாத⁴நாப்⁴யாஸப³லேந ஸித்³தா⁴
ஸத்யாத்மந:ஸா க²லு நித்யஸித்³தா⁴ ॥ 552॥

த்³வைதம் ப⁴வேத் ஸத்யமித³ம் ஹி தாவத்³
யாவத்³ ப⁴வேத் ஸாத⁴நதத்பரத்வம் ।

ஸித்³தௌ⁴ ப⁴வேத³த்³வயதோத்³ப⁴வஸ்து
த்³வைதப்ரணாஶாதி³தி கேசிதா³ஹு: ॥ 553॥

நேமே விஜாநந்தி து துர்யதத்த்வம்
காலாதிக³ம் சாநுதி³தப்ரபஞ்சம் ।

அத்³வைதமாத்³யந்தவிவர்ஜிதம் ஹி
த்³வைதம் ஸதி³க்காலமஸத் ஸதை³வ ॥ 554॥

மித்²யாப்⁴ரமஸ்யைவ விராம உக்த:
ஶாஸ்த்ரே முமுக்ஷோரஹமோ விநாஶாத் ।

ஸத்யம் ந போ³தே⁴ந விநாஶமீயா-
ந்ந பா⁴ஸதே கிஞ்சித³ஸத் துரீயே ॥ 555॥

த்³வைதம் ப⁴வேத் ஸத்யமித³ம் ஸதை³வ
ஜ்ஞாநேऽபி நைவாஸ்ய ப⁴வேத்³விநாஶ: ।

அத்³வைதஸித்³தி⁴ர்ந ப⁴வேத் கதா³ऽபீ-
த்யேஷ மதிர்தூ³ரதரைவ ஸாதோ: ⁴ ॥ 556॥

ஸத்யா ஸதை³வாத்³வயதாऽऽத்மநோऽஸௌ
ஸ்வாந்வேஷணே ஸத்யபி சாத்மலாபே⁴ ।

லப்³த்⁴வோऽப⁴வத்³யோ த³ஶமோ க³வேஷாத்
பூர்வம் ச ஸோऽயம் த³ஶமோ ஹி நாந்ய: ॥ 557॥

ஜாநந்த்யஜாதிம் பரவஸ்துநோ யே
மாண்டூ³க்யவேதா³ந்தநிரூப்யமாணாம் ।

தத்த்வே பரே நிஶ்சிதபு³த்³த⁴யஸ்தே
முஹ்யந்தி நைதாத்³ரு’ஶமுக்³த⁴வாதை:³ ॥ 558॥

ந பீ⁴திகாமௌ ப⁴வதோऽத்³வயத்வே
ஸ்தி²தஸ்ய பு³த்³த⁴ஸ்ய யதா²ऽஜ்ஞபும்ஸ: ।

த்³வைதேக்ஷயா மோஹிதமாநஸாநாம்
ந்ரு’ணாமுபே⁴ காமப⁴யேऽநிவார்யே ॥ 559॥

பீ⁴திர்த்³விதீயாத்³தி⁴ ப⁴வேதி³தீத³ம்
பீ⁴த்யாஸ்பத³ம் த்³வைதமித³ம் ப்ரதி³ஷ்டம் ।

பே⁴த³ப்ரதீத்யா முஷிதாத்மபா⁴வோ
நாத்யேதி பீ⁴திம் க²லு கோऽபி ஜந்து: ॥ 560॥

வித்³வாநக³ம்யே மநஸோऽபி வாசா-
மாநந்த³ரூபாத்மநி மோத³மாந: ।

பி³பே⁴த்யஸௌ நைவ குதஶ்சநேதி
ஶ்ருத்யோதி³தா நிஶ்சலதா துரீயே ॥ 561॥

நோதே³தி காமோऽபி ஹி கோऽபி துர்யே
ம்ரு’தோ ஹ்யயம் காமயிதாऽஹமாக்²ய: ।

ஸர்வாம்ஶ்ச காமாந் ஸமகாலமேவ
லப்³த்⁴வேவ பு³த்³தோ⁴ऽஸ்தி ஹி நித்யத்ரு’ப்த: ॥ 562॥

ஆத்மைவ ஸர்வம் ஹி ததீ³யலாபே⁴
லப்³த⁴வ்யமந்யந்ந ஹி கிஞ்சித³ஸ்தி ।

ததா³ப்தகாமோ க³தி³தோऽப்யகாம:
ஶாஸ்த்ரே ப்ரபு³த்³தோ⁴ऽஸ்தி ஹி யத்³வதீ³ஶ: ॥ 563॥

ஸாக்ஷாத்க்ரு’தம் யேந நிஜம் ஸ்வரூபம்
ஸ கஸ்ய காமாய ச கிம் ஸமிச்ச²ந் ।

தப்யேத தே³ஹாத்மதி⁴யேதி வக்தி
பு³த்³த⁴ஸ்ய காமாநுத³யம் ஶ்ருதிர்ஹி ॥ 564॥

தே³ஹாத்மநா ஸம்ஸ்தி²த ஏவ காமீ
பு³த்³த⁴ஸ்து தே³ஹாத்மதி⁴யா விமுக்த: ।

ஸ்வகம் ஶரீரம் ஸமவைதி பு³த்³த: ⁴
ஶரீரமந்யஸ்ய யதா² ததை²வ ॥ 565॥

ஸுக²ஸ்ய நாஸ்வாத³நமஸ்தி துர்யே
ஸுகி²த்வது:³கி²த்வமதீ ந தத்ர ।

ஸுக²ஸ்ய து:³க²ஸ்ய விலக்ஷணம் தத்
துர்யம் பத³ம் த்³வந்த்³வவிவர்ஜிதத்வாத் ॥ 566॥

ந ஶிஷ்யதே கஶ்சந தத்ர கோஶ:
ஸ்வரூபஸங்கோசகரோऽஜ்ஞபும்ஸாம் ।

அக²ண்ட³ஆத்மா நிருபாதி⁴கோ ஹி
விராஜதே தத்ர வியத்ஸமாந: ॥ 567॥

நிர்வாணஸம்ஜ்ஞாம் ஸுக³தோ கு³ருர்யாம்

தி³தே³ஶ நிஷ்டா²ம் ப⁴வது:³க²ஹந்த்ரீம் ।
கோஶே ஸமஸ்தே க³லிதே துரீயே

பதே³ஸ்தி²தி: ஸேதி கு³ருர்ஜகா³த³ ॥ 568॥
ந ஸம்ஶயாநாமுத³யோऽஸ்தி தத்ர

புமாந் ப்ரபு³த்³த: ⁴ ஸ்தி²ததீ⁴ர்ஹி நித்யம் ।
ஆஸ்தே ஸ ஸங்கல்பவிகல்பஹீந:
ப்ரஶாந்தக³ம்பீ⁴ரதயாऽஸ்தசேதா: ॥ 569॥

Quote - Upanishad

பி⁴த்³யதே ஹ்ரு’த³யக்³ரந்தி:² சி²த்³யந்தே ஸர்வஸம்ஶயா: ।
க்ஷீயந்தே சாஸ்ய கர்மாணி தஸ்மிந் த்³ரு’ஷ்டே பராவரே ॥

ஆத்³யந்தஹீநம் ஸ்வமவேத்ய போ³தா⁴த்
ஸ ம்ரு’த்யுமத்யேத்யபி ஸம்ப்ரபு³த்³த: ⁴ ।

புமாநபு³த்³த்⁴வாऽம்ரு’தமாத்மதத்த்வம்
நாத்யேதி ம்ரு’த்யும் ப³த கோऽபி லோகே ॥ 570॥

லேபே⁴ ஜநிம் ய: பரமே ஸ்வமூலே
விசார்ய கஸ்மாத³ஹமித்யுதா³ர: ।

ஸ ஏவ ஜாத:ஸ ச நித்யஜாதோ
நவோ நவோऽயம் ஸததம் முநீந்த்³ர: ॥ 571॥

இத்யேவமாசார்யவரேண தி³ஷ்டா
ப்³ரஹ்மாத்மபா⁴வே ஸஹஜே ஸ்தி²தஸ்ய ।

நிஷ்டா² பரா ஸர்வவிகாரஹீநா
நிராமயா காலதி³கா³த்³யதீதா ॥ 572॥

அஜ்ஞஸ்ய லோகே மரணாய ஜந்ம
ம்ரு’திஸ்ததீ³யா ஜநநாய பூ⁴ய: ।

தஸ்மாதி³மே ஜந்மம்ரு’தீ ம்ரு’ஷைவே-
த்யஸ்மப்⁴யமுக்தம் ப⁴க³வத்தமேந ॥ 573॥

ம்ரு’திர்யதா²ர்தா² த்வஹமோ விநாஶோ
ஜநிர்யதா²ர்தா²ஸஹஜாத்மநிஷ்டா² ।

த்³வந்த்³வைர்விமுக்தம் பத³மவ்யம் தத்³
யத்ரைகதாம் ஜந்மம்ரு’தீ ப⁴ஜேதே ॥ 574॥

அத்³வைதபா⁴வே ஸ்தி²திமேத்ய நித்யாம்
பே⁴தா³ந் கத²ம் பஶ்யது ஸம்ப்ரபு³த்³த: ⁴ ।

பே⁴தா³குலம் பா⁴தி யத³ஜ்ஞபும்ஸாம்
விஶ்வம் ததா³த்மைவ ஹி பு³த்³த⁴பும்ஸ: ॥ 575॥

அபே⁴த³த்³ரு’ஷ்டி:ஸமத³ர்ஶநம் சே-
த்யேதத்³ த்³வயம் யத்³ விது³ஷோ வத³ந்தி ।

தத்³ பே⁴த³த்³ரு’ஷ்ட்யா ரஹிதத்வமேவ
ந கேவலத்வே க²லு வீக்ஷணாநி ॥ 576॥

ஸ்வமேவ ஸர்வத்ர ச நித்யபு³த்³த⁴ம்
பு³த்³த:⁴ புமாந் பஶ்யதி ந ஸ்வதோऽந்யம் ।

தந்மந்யதேऽஜ்ஞம் கமபீஹ நாஸௌ
ஸர்வே ப்ரபு³த்³தா⁴ ஹி ததீ³யத்³ரு’ஷ்ட்யா ॥ 577॥

யதா² சரேத் கஶ்சந ஸுப்த ஏவ
ததை²வ பு³த்³தோ⁴ ஜக³தி க்ரியாஸு ।

த்³ரு’ஶ்யேத ஜாநந்நிவ லோகபே⁴தா³ந்
பே⁴தா³நஜாநந்நபி ஸர்வதை³வ ॥ 578॥

பு³த்³த⁴ஸ்ய சாஜ்ஞஸ்ய பி⁴தா³ஸ்பு²டாஸ்யா-
ந்நிந்தா³ நுதிஶ்சேத்யுப⁴யோஶ்ச த்³ரு’ஶ்யா ।

த்³வயோர்ந பே⁴த³ம் ஸமவைதி பு³த்³தோ⁴
த்³வந்த்³வம் ம்ரு’ஷேத³ம் க²லு யத்³வத³ந்யத் ॥ 579॥

விஜ்ஞாய வேதா³ந்தநிகூ³ட⁴மர்த²ம்
விஹாய விஶ்வம் த்ரு’ணவத் ஸமஸ்தம் ।

அப்ராப்ய நிஷ்டா²ம் நிஜஸத்யபா⁴வே
ஸ்வஸ்யைவ தத்த்வஸ்ய க³வேஷணேந ॥ 580॥

அலுப்ததே³ஹாத்மமதிர்விமுஹ்யந்
ய:ஸத்யவஜ்ஜீவபி⁴தா³மவைதி ।

யாத்யேவ ஸோऽயம் ஹ்யவஶோऽபி தா³ஸ்யம்
வாராங்க³நாயா நுதிநாமிகாயா: ॥ 581॥

கமப்யஜாநந் புருஷம் ஸ்வதோऽந்ய-

மப்ரச்யுத:ஸ்வீயபதா³த் ப்ரபு³த்³த: ⁴ ।
நிந்தா³நுதிப்⁴யாம் ந விகாரமேதி

நிந்தா³ நுதிர்வா ஸ்வக்ரு’தேவ தஸ்மை ॥ 582॥
தே³ஹீவ மர்த்ய: பரித்³ரு’ஶ்யமாநோ

நாஸௌ ஶரீரீ நிரஹங்க்ரு’திர்யத் ।
ஸூக்ஷ்மம் வபுஸ்தஸ்ய ந தே³ஹபாதே

நிர்யாதி கிந்து ப்ரவிலீயதேऽத்ர ॥ 583॥
ஸத்யம் ப்ரபஞ்சம் ப³த மந்யமாநா

ரூபம் ப்ரபு³த்³த⁴ஸ்ய வத³ந்தி கேசித் ।
தஸ்யேச்ச²யாऽரூபிண ஏவ ரூபம்

கதா³சந ஸ்யாதி³தி கேசிதா³ஹு: ॥ 584॥
ரூபஸ்ய ஸர்வஸ்ய நிதா³நபூ⁴தா

நஷ்டா ஹ்யஹந்தா நிஜதத்த்வபோ³தா⁴த் ।
ரூபாண்யதோऽஸந்தி ஹி பு³த்³த⁴பும்ஸ-

ஸ்தந்முக்³த⁴தைஷா ப³த ரூபவார்தா ॥ 585॥
அபூ⁴தி³த³ம் பூர்வமத² ப்ரணஷ்ட-
மித்யேவமுக்திஶ்ச ந யுஜ்யதே யத் ।

ரூபீ ந கோऽப்யஸ்தி ஹி தத்த்வத்³ரு’ஷ்ட்யா
ரூபீ ப்ரபு³த்³தோ⁴ ப⁴விதா கத²ம் நு ॥ 586॥

பா⁴வே துரீயே ஸஹஜே ஸ்தி²தஸ்ய
பு³த்³த⁴ஸ்ய தே³ஹத்ரிதயம் விநைவ ।

இச்சா²ऽபி ரூபக்³ரஹணே கத²ம் ஸ்யாத்
ஸேயம் வ்ரு’தா² பாமரரஞ்ஜநீ வாக் ॥ 587॥

நதீ³ யதா² வாரிதி⁴மேத்ய தஸ்மிந்
ஹித்வா நதீ³ரூபமுபைத்யபே⁴த³ம் ।

ஏவம் ப்ரபு³த்³தோ⁴ऽபி விஹாய ரூபம்
பராத்பரே பும்ஸி ப⁴ஜத்யபே⁴த³ம் ॥ 588॥

ஏவம் ஶ்ருதிர்வக்தி ஹி ரூபஹாநா-
தை³க்யம் பரஸ்மிந் விது³ஷஸ்துரீயே ।

ஜீவந்விமுக்தோऽப்யஶரீர ஏவ

ஶரீரிணம் ஸ்வம் ந ஹி மந்யதேऽஸௌ ॥ 589॥
பு³த்³த⁴ஸ்ய ரூபம் ப்ரதி யோऽஹமாக்²யோ

வாதீ³ ப⁴வேத் தஸ்ய விநாஶ ஏவ ।
ப்³ரவீதி முக்திம் ப⁴க³வாந் கு³ருர்ய-
ந்நிரர்த²கோऽயம் ப³த ரூபவாத:³ ॥ 590॥

அதோ ந நிர்யாதி ஹி தே³ஹபாதே
ஸூக்ஷ்மம் வபுஸ்தஸ்ய யதா²ऽஜ்ஞபும்ஸாம் ।

விலீயதேऽத்ரைவ ஹி தத் ஸ்வமூலே
ந ஶிஷ்யதே கிஞ்சந நிர்க³மாய ॥ 591॥

ப்ரபு³த்³த⁴பும்ஸாம் ப³ஹுதாऽபி மர்த்யை:
ப்ரதீயமாநா ந ப⁴வேத்³யதா²ர்தா² ।

ப்ராபஞ்சிகா ஏவ ஹி ஸர்வபே⁴தா³
ந நிஷ்ப்ரபஞ்சே க²லு தே ப⁴வந்தி ॥ 592॥

பு³த்³த: ⁴ புமாநேஷ மயாऽத்³ய த்³ரு’ஷ்டோ
த்³ரக்ஷ்யாம்யதோऽந்யாநபி பு³த்³த⁴பும்ஸ: ।

இதி ப்³ருவாணோ விது³ஷாம் ஸ்வரூபம்
ந வேத்தி ஸச்சித்ஸுக²ரூபமேகம் ॥ 593॥

அஜாநத:ஸ்வம் ப³த பு³த்³த⁴மந்த-
ர்விபா⁴ந்தி பு³த்³தா⁴ ப³ஹவோ விபி⁴ந்நா: ।

தம் ஸ்வாத்மபூ⁴தம் ஸமவைதி யஸ்து
ந தஸ்ய நாநாத்வமித³ம் யதா²ர்த²ம் ॥ 594॥

ஆத்³யோ கு³ருர்யோ முநிஸத்தமாநாம்
தி³தே³ஶ மௌநேந பரம் பத³ம் ஸ்வம் ।

பஶ்சாச்ச ய: ஶங்கரதே³ஶிகேந்த்³ர:
ஸ ஏவ ஹி ஶ்ரீரமணோ கு³ருர்ந: ॥ 595॥

யந்நித்யஸித்³த⁴ம் நிஜதத்த்வமந்த-
ஸ்ததா³த்மநா ஸுஸ்தி²திரேவ துர்யே ।

ஸித்³தி⁴ர்யதா²ர்தா² ந து காசித³ந்யே-
த்யஸ்மத்³கு³ரு:ஶ்ரீரமணோ ப்³ரவீதி ॥ 596॥

லப்³த⁴வ்ய ஆத்மேதி மதிர்ந ஸத்யா
நாஸௌ விநஷ்ட: க²லு தத்த்வத்³ரு’ஷ்ட்யா ।

வத³ந்தி பு³த்³தா⁴ அத ஏவ ஸத்யம்
தம் நித்யஸித்³த⁴ம் நிகி²லஸ்ய ஜந்தோ: ॥ 597॥

பூ⁴மாநமாத்மாநமதோऽந்யத³ல்பம்
ஶ்ருதிர்வத³ந்தீ தி³ஶதீமமர்த²ம் ।

விக்ரீய தம் விஶ்வமித³ம் ஸமஸ்தம்
க்ரீத்வாऽபி மர்த்ய: க்ரு’பணோ ஹி ஶோச்ய: ॥ 598॥

அதோ ஹ்யகார்பண்யபத³ம் துரீயம்
கார்பண்யமந்யச்ச்²ருதயோ வத³ந்தி ।

பூர்ணோ ஹி ஸம்ராடி³வ ஸம்ப்ரபு³த்³தோ⁴
பி⁴க்ஷாமடம்ஶ்சாபி ந தை³ந்யமேதி ॥ 599॥

வத³ந்தி ஸித்³தீ⁴ரணிமாதி³காம்ஸ்து
ப³ஹிர்முகா² போ⁴க³பரா விமூடா: ⁴ ।

வக்திஶ்ருதிர்மந்த³தி⁴யாம் கத²ஞ்சித்
ப்ரரோசநார்த²ம் ப³த தாஶ்ச ஸித்³தீ: ⁴ ॥ 600॥

ஆவித்³யகா:ஸ்வப்நஸமா: யதஸ்தா
ந தாஸு மோஹம் ப⁴ஜதே விவேகீ ।

பூர்ணஸ்துரீயே ஸ்தி²திமேத்ய ஸத்யே
பு³த்³தோ⁴ ந முஹ்யேத³ந்ரு’தாஸு தாஸு ॥ 601 ।

இத்யாத்மலாப⁴ஸ்ய ஸமோऽந்யலாபோ⁴
நாஸ்தீதி பு³த்³தை:⁴ ப்ரகடீக்ரு’தேऽபி ।

மத்வாऽऽத்மநாஶஸ்ய பத³ம் துரீயம்
பி³ப்⁴யத்யமுஷ்மாத³விவேகிநஸ்து ॥ 602 ॥।

ப்ரயாந்தி வ்ரு’த்³தி⁴ம் விது³ஷஸ்துரீயே
ஸ்தி²தஸ்ய தேஜோ தி⁴ஷணா ப³லம் ச ।

யதா² வஸந்தஸ்ய ஸமாக³மேந
ஸௌந்த³ர்யமுக்²யா:ஸுகு³ணாஸ்தரூணாம் ॥ 603॥

ஶமாதி³கா யே ஸுகு³ணாமுமுக்ஷோ-
ர்யத்நேந ஸம்பாத்³ய ச ரக்ஷணீயா: ।

ஸ்வாபா⁴விகாஸ்தே விது³ஷோ ப⁴வந்தி
ஸ நிர்கு³ண:ஸத்³கு³ணஶேவதி⁴ஶ்ச ॥ 604॥

நாஶேऽஹமஸ்தந்ந ஹி காऽபி நஷ்டி-
ர்நைவாத்மநாஶஸ்ய பத³ம் துரீயம் ।

அஹந்தயாऽऽத்மாऽஸ்தி து நஷ்டகல்போ
நாஶேऽஹமோ நஶ்யதி நஷ்டிரேஷா ॥ 605॥

ஏஷோऽந்ததோऽஹங்க்ரு’திநாஶ ஏவ
த⁴ர்மார்த²காமா அபி ஸத்யவாணீ ।

ஸந்ந்யாஸமௌநே ச தபோऽபி யோக:³
ஸத்யம் பரஸ்மை ஸ்வநிவேத³நம் ச ॥ 606॥

ப⁴வந்த்யஸத்யாநி ததா³க்²யகாநி
வபுஷ்யஹந்தாமலிநீக்ரு’தாநி ।

ஸ்வாபா⁴விகாந்யேவ ப⁴வந்தி தாநி
ஸ்தி²தஸ்ய ஸத்யாத்மதயா துரீயே ॥ 607॥

அலங்க்ரு’தீ த்³வே விது³ஷோ நிருக்தே
கர்தவ்யஹாநி: க்ரு’தக்ரு’த்யதா ச ।

அஜ்ஞாநமூலம் ஹ்யுப⁴யம் நரஸ்ய
கர்தவ்யதா சாப்யக்ரு’தார்த²தா ச ॥ 608॥

ந கர்மஸாத்⁴யம் விது³ஷோऽஸ்தி யஸ்மாத்
கிஞ்சிந்ந கர்தவ்யமிஹாஸ்தி தஸ்ய ।

கர்தவ்யமத்ராஸ்தி து யஸ்ய கிஞ்சித்
ஸ மோஹபாஶைர்ப³த ப³த்³த⁴ ஏவ ॥ 609॥

ப்ரு’ச்ச²ந்தி கேசித் கிமு பு³த்³த⁴பும்ஸோ
த்⁴யாநம் ந கார்யம் ப⁴வதீதி முக்³தா: ⁴ ।

க³த்வா விதே³ஶாந் நநு ஶிக்ஷணீயா
பு³த்³தே⁴ந மர்த்யா இதி ப்ரு’ச்ச்²யதேऽந்யை: ॥ 610॥

அஹம் தத³ஸ்மீத்யநுஸந்த³தா⁴நோ
ப⁴வேந்ந பு³த்³த:⁴ க²லு ஸாத⁴கோऽஸௌ ।

த்⁴யாநம் தத³ஸ்மீதி து பு³த்³த⁴பும்ஸா
த்⁴யாநம் நரோऽஸ்மீதி யதா² நரேண ॥ 611॥

யத்³விஸ்ம்ரு’தம் தத்ஸ்ம்ரு’திரேவ யுக்தா
நாவிஸ்ம்ரு’தஸ்ய ஸ்ம்ரு’திரஸ்தி லோகே ।

ந விஸ்ம்ரு’தம் யத்³ விது³ஷாऽऽத்மதத்த்வம்
தஸ்ய ஸ்ம்ரு’திஸ்தேந கத²ம் க⁴டேத ॥ 612॥

த்⁴யாநம் யதா²ர்த²ம் து ஸத: பரஸ்ய
நிஷ்டை²வ சிந்தாரஹிதாத்மபா⁴வே ।

நிரந்தரம் த்⁴யாநமித³ம் ந ஹாதும்
ஶக்யம் ந கர்தும் விது³ஷா கதா³ऽபி ॥ 613॥

க்வசித் ப்ரதே³ஶே ஸ்தி²தவத் ப்ரபு³த்³த: ⁴
ஸந்த்³ரு’ஶ்யமாநோऽபி வியத்ஸமோऽஸௌ ।

திஷ்ட²ந் ஸதா³ஸ்வே ஸஹஜே ஸமாதௌ⁴
வ்யாப்நோதி ஶக்த்யா பு⁴வநம் ஸமஸ்தம் ॥ 614॥

அவத்யஸௌ ஸ்வாநதிதூ³ரதஶ்சா-
ப்யசிந்த்யஶக்த்யா நிஜயா ப்ரபு³த்³த:⁴ ।

விநைவ சிந்தாம் ஸஹஜே ஸமாதௌ⁴
ஸ்தி²தோऽபி ஸந் ஸந்ததமஸ்தசித்த: ॥ 615॥

கரோதி சிந்தாம் கிமு கோऽபி ந்ரூ’ணாம்
ஸ்வப்நேக்ஷிதாநாம் மநுஜ: ப்ரபு³த்⁴ய ।

ததா²ऽஜ்ஞந்ரூ’ணாம் ந கரோதி சிந்தாம்
ஸ்வாஜ்ஞாநநித்³ரோத்தி²த ஆத்மபோ³தா⁴த் ॥ 616॥

கு³ணாநஸௌ த்ரீநதிவர்ததே ய-
த³தோ ந தோ³ஷா: ப்ரப⁴வந்தி தஸ்மிந் ।

கர்மாத்ர யத்³யத் குருதே ப்ரபு³த்³த⁴-
ஸ்தத்தத்³ ப⁴விஷ்யத்யநவத்³யமேவ ॥ 617॥

அத்யேதி ஶாஸ்த்ராண்யத ஏவ பு³த்³தோ⁴
நிப³த்⁴யதே தைர்ந ஹி நிர்மநஸ்க: ।

ப⁴வந்த்யவித்³வத்³விஷயாணி தாநி
தே ஹ்யேவ கர்த்ரு’த்வதி⁴யா விதே⁴யா: ॥ 618॥

ப்ரதிஷ்டி²தோ யத்ர பதே³ ப்ரபு³த்³தோ⁴

ப⁴வந்த்யவேதா:³ க²லு தத்ர வேதா:³ ।
தே³வா அதே³வா இதி தஸ்ய பா⁴வோ

நிர்தி³ஶ்யதே ஹி ஶ்ருதிஶீர்ஷவாசா ॥ 619॥
பு³த்³தோ⁴பதே³ஶாந் மநுஜோऽநுதிஷ்டே²த்³
பு³த்³தை: ⁴ க்ரு’தம் கர்ம து நாநுதிஷ்டே²த் ।

பு³த்³தோ⁴பதே³ஶா: பரமம் ப்ரமாணம்
ந கர்ம தேஷாம் து ததா² ப்ரமாணம் ॥ 620॥

ஸர்வாம்ஶ்ச யோகா³நதிக³த்ய திஷ்ட²ந்
துர்யேऽச்யுதோ பு³த்³த⁴புமாந் ப⁴வேऽத்ர ।

யோகீ³வ வா போ⁴கி³வதே³வ வா ஸ்யாத்
தௌ யோக³போ⁴கௌ³ ப⁴வதோ ந ஸத்யௌ ॥ 621॥

ஶிஷ்யோபதே³ஶே ஸமுதீ³ரிதே த்³வே
ப³ந்தோ⁴ விமுக்திர்ப⁴வதோ ந ஸத்யே ।

த்³வந்த்³வாநி ஸர்வாணி ம்ரு’ஷேதி ஸித்³தே⁴
த்³வந்த்³வம் ததே³தத் கத²மஸ்து ஸத்யம் ॥ 622॥

ஆத்மா ஸ்வயம் நித்யவிமுக்த ஏவ
ப³த்³த⁴ஸ்த்வவித்³யோதி³த ஜீவ ஏவ ।

தத் தத்த்வதோ நாஸ்தி ஹி காऽபி முக்தி-
ர்ப³ந்த⁴ப்ரதீத்யைவ ஹி முக்திசிந்தா ॥ 623॥

கஸ்யாஸ்தி ப³ந்தோ⁴ऽயமிதி ஸ்வதத்த்வம்
முமுக்ஷுரந்விஷ்யதி சேத் தத³ந்தே ।

ஆத்மாऽநுபூ⁴யேத ஹி நித்யமுக்த
இத்யஸ்தி வாணீ ப⁴க³வத்தமஸ்ய ॥ 624॥

அஜாதிரேவ ப்ரகடீக்ரு’தா ஹி
ஶ்ருத்யாऽபி பு³த்³தை⁴ஶ்ச ஸத: பரஸ்ய ।

தஸ்யைவ ஸத்யாத்மதயா ஸ்தி²தத்வாத்
ஸ ப³ந்த⁴மாபேதி கத²ம் நு வாச்யம் ॥ 625॥

ஸத்யோ ஹி ப³ந்தோ⁴ யதி³ நாந்தமீயா-
த³நாதி³ரங்கீ³க்ரியதே ஹி ப³ந்த: ⁴ ।

ஸாந்தாதி³மத்வாச்ச ப⁴வேத்³விமுக்தி-

ர்ப³ந்த⁴ஸ்ய மித்²யாத்வமதோऽநிவார்யம் ॥ 626॥
ப³த்³தோ⁴ऽப⁴வம் பூர்வமதா²ஸ்மி முக்த

இத்யேவமுக்திம் ஶ‍்ரு’ணுமோ ந பு³த்³தா⁴த் ।
காலாதிகா³ஸா பத³வீ ஹி துர்யா

சிந்த்யம் ப⁴வேஜ்ஜந்ம கத²ம் ததீ³யம் ॥ 627॥
நைவாக³தம் கிஞ்சந மத்ஸ்வரூபே

ஸதை³கதை⁴வாஸ்மி விகாரஹீந: ।
இத்யேவமூசே ப⁴க³வாந் ஹி ப்ரு’ஷ்டோ

லப்³தா⁴ விமுக்திர்ப⁴வதா கதே³தி ॥ 628॥
புர்யாம் ஸதாம் பண்ட⁴ரிநாமிகாயாம்

யாம: கதா³ தாமிதி கீ³தமாதௌ³ ।
ப்ராப்தா வயம் தாமிதி கீ³தமந்தே

யத்³வத் ததை²வேஹ விமுக்திவார்தா ॥ 629॥
ஸ்வப்நே ப்⁴ரமித்வா ஸ்வக்³ரு’ஹம் நிவ்ரு’த்ய

பூ⁴யோऽபி தத்ரைவ க³த:ஸுஷுப்திம் ।
ப்ரபு³த்⁴ய பஶ்யேத் ஸ்வக்³ரு’ஹே யதா²ஸ்வம்

முக்திஸ்ததை²வேதி கு³ருர்ஜகா³த³ ॥ 630॥
நித்யாநுபூ⁴தே மம ஸத்ஸ்வரூபே

ஸ்தி²தோऽஸ்மி மித்²யா ஹ்யநுபூ⁴தயோऽந்யா: ।
இதி ப்ரபோ³தே⁴ந மதிப்ரஸாதோ³
ப⁴வேத்³விமுக்திர்ந கிமப்யபூர்வம் ॥ 631॥

பு³த்³த⁴ஸ்ய நித்யோ மஹிமாऽஸ்தி ஸோऽயம்
வ்ரு’த்³தி⁴க்ஷயௌ தஸ்ய ந கர்மணேதி ।

அநிஷ்டமிஷ்டம் ச ப²லம் க்ரு’தஸ்ய
ந கர்மண:ஸ்யாத்³விது³ஷ: கதா³ऽபி ॥ 632॥

யதா² கதா²ஸம்ஶ்ரவணே ஸுதூ³ரம்
தி⁴யா க³தோ நைவ கதா²ம் ஶ‍்ரு’ணோதி ।

கர்மாணி குர்வந்நபி பு³த்³த⁴ ஏவம்
நிர்வாஸநத்வாந்மநஸோ ந கர்தா ॥ 633॥

ஸவாஸநத்வாந்மநஸஸ்து கர்தா
ப⁴வத்யகுர்வந்நபி சாஜ்ஞமர்த்ய: ।

ஸ்வப்நே யதா²ऽத்³ரே: ஶிக²ராத³த⁴ஸ்தாத்
பதேச்ச²ரீரே ஸதி நிஶ்சலேऽபி ॥ 634॥

ஶரீரமாத்ரேண க்ரு’தம் ந கர்ம
மந:க்ரு’தம் யத் து ததே³வ கர்ம ।

நாசேதநம் கர்த்ரு’ ப⁴வேச்ச²ரீரம்
மநோ ப⁴வேத் கர்த்ரு’ து சேதநத்வாத் ॥ 635॥

ப்ராரப்³த⁴வேகே³ந சரந்தி கர்ம
தே³ஹேந்த்³ரியப்ராணமநாம்ஸி யத்³யத் ।

ந லிப்யதே தேந புமாந் ப்ரபு³த்³த⁴
இத்யுக்தவாந் ஶ்ரீப⁴க³வாந் கு³ருர்ந: ॥ 636॥

ந லிப்யதே ஸ்ரு’ஷ்ட்யவநாதி³ கர்ம
குர்வந்நபீஶ: க²லு தத்³வதே³வ ।

ந லிப்யதே கர்மபி⁴ரத்ர பு³த்³தோ⁴
பி⁴தா³ தயோர்நாஸ்தி ஹி தத்த்வத்³ரு’ஷ்ட்யா ॥ 637॥

அஶ்நம்ஶ்ச க³ச்ச²ம்ஶ்ச வத³ந் ஸ்மரம்ஶ்ச
கர்மாணி குர்வந்நிவ லக்ஷ்யதேऽஜ்ஞை: ।

கர்தாऽபி போ⁴க்தா ந து தத்த்வதோऽஸௌ
ஸ ஹீஶ்வராதீ⁴நஸமஸ்தவ்ரு’த்தி: ॥ 638॥

கர்தா யதி³ஸ்வ:ஸ ப⁴வேத்³தி⁴ போ⁴க்தா
கர்த்ரு’த்வநாஶே நிஜமார்க³ணேந ।

ஸாகம் விநஶ்யேத் த்ரிவித⁴ம் ச கர்ம
விமுக்திமேதாம் ஸமவேஹி நித்யாம் ॥ 639॥

பு⁴ங்க்தே யதா² நித்³ரிதபா³லகோऽந்நம்
ஸ்வமாத்ரு’த³த்தம் ந து வேத்தி பு⁴க்தம் ।

ஏவம் ப்ரபு³த்³தோ⁴ऽபி ஹி கர்மஜந்யம்
பு⁴ங்க்தே ப²லம் போ⁴க்த்ரு’தயா விநைவ ॥ 640॥

கர்தா ந கோऽப்யஸ்தி ஹி தத்த்வத்³ரு’ஷ்ட்யா
ஸ்வஜ்ஞாஜ்ஞயோரஸ்தி பி⁴தே³யமேவ ।

கர்தாऽஹமஸ்மீத்யபி⁴மந்யதேऽஜ்ஞோ
பு³த்³த⁴ஸ்ய நோதே³தி து கர்த்ரு’தாதீ:⁴ ॥ 641॥

ஆகா³மிகர்மாண்யபி ஸஞ்சிதாநி
நஶ்யந்தி பு³த்³த⁴ஸ்ய புநர்ந ஜந்ம ।

ப்ராரப்³த⁴கர்ம த்வவஶிஷ்டமஸ்தீ-
த்யுக்திர்ந ஸத்யா பரமார்த²த்³ரு’ஷ்ட்யா ॥ 642॥

யதா² ம்ரு’தே ப⁴ர்தரி ஸத்யமுஷ்ய
ஶிஷ்யேத பா⁴ர்யாऽவித⁴வா ந காऽபி ।

ஏவம் ம்ரு’தே கர்தரி நைவ கர்ம
ப²லப்ரத³ம் கிஞ்சந ஶிஷ்டமஸ்தி ॥ 643॥

யதா² ப்ரபோ³தே⁴ ஸதி நைவ கர்ம
ஸ்வப்நே க்ரு’தம் கிஞ்சந ஶிஷ்டமஸ்தி ।

கர்மாஜ்ஞதாயாம் சரிதம் ததை²வ
ஸத்யாத்மபோ³தே⁴ ஸதி நாஸ்தி ஶிஷ்டம் ॥ 644॥

ப்ராரப்³த⁴மஸ்தீதி வச: ஶ்ருதீநாம்
ப⁴வேதி³த³ம் த்வஜ்ஞதி⁴யோऽநுரோத: ⁴ ।

ததீ³யத்³ரு’ஷ்ட்யா ப²லமஸ்தி தஸ்ய
பு³த்³த:⁴ ஶரீரீ ப³த தந்மதேந ॥ 645॥

ப்ரியாப்ரியே ந ஸ்ப்ரு’ஶதோ ஹி பு³த்³த⁴ம்
தே³ஹம் விநைவ ஸ்தி²தமாத்மபா⁴வே ।

நைஷ்ப²ல்யமேவம் விது³ஷ: க்ரு’தீநாம்
வேதா³ந்தவாசைவ நிருக்தமஸ்தி ॥ 646॥

க்ரு’த்தேऽபி த³க்³தே⁴ விது³ஷ: ஶரீரே
ச்யுதிர்ந தஸ்யாஸ்தி நிஜஸ்வரூபாத் ।

யதா²கு³ட³ம் சூர்ணிதமக்³நிதப்தம்
த்யஜேந்ந மாது⁴ர்யரஸம் ஸ்வகீயம் ॥ 647॥

ஸதே³ஹமுக்திஶ்ச விதே³ஹமுக்தி-
ருக்தே உபே⁴ ஹ்யஜ்ஞதி⁴யோऽநுவ்ரு’த்யா ।

தே³ஹீ ப⁴வேந்நைவ ஹி கோऽபி முக்தோ
ப⁴வேத்³தி⁴ முக்தி:ஸகலைகரூபா ॥ 648॥

ப்ராரப்³த⁴ஶக்திர்ப⁴விதா ஹி தே³ஹே
நாத்மஸ்வரூபேऽஸ்தி து ஶக்திரஸ்ய ।

தஸ்மை ஸ்வதே³ஹோ விது³ஷாऽர்பிதோ யத்
கத²ம் நு பா³த்⁴யேத ஸ தேந பு³த்³த:⁴ ॥ 649॥

ப்ராரப்³த⁴கர்மார்பித தே³ஹகோऽஸௌ
பு³த்³தோ⁴ऽஸ்தி தே³ஹே மமதா விநைவ ।

ஏவம் ஸ்பு²டம் ஶங்கரதே³ஶிகேந
தி³ஷ்டம் மநீஷாபி⁴த⁴பஞ்சகேऽஸ்தி ॥ 650॥

ஸூக்ஷ்மம் ஶரீரம் விது³ஷோऽஸ்தி ஶிஷ்ட-
மித்யுச்யதே சேதி³ஹ காரணாக்²யம் ।

அஜ்ஞாநரூபம் நித⁴நம் க³தம் யத்
ஸூக்ஷ்மேண ஸங்கோ³ விது³ஷ: கத²ம் ஸ்யாத் ॥ 651॥

ப்³ரஹ்மாஸ்த்யஸங்க³ம் ஹி ததை²வ பு³த்³தோ⁴
ப⁴வத்யஸங்கோ³ஹி ப⁴வே யதா² க²ம் ।

வபுர்விகாரா உத மாநஸாஶ்ச
பு³த்³த⁴ம் கத²ஞ்சிந்ந ஹி ஸம்ஸ்ப்ரு’ஶந்தி ॥ 652॥

ஜாக³ர்தி யோ நைஜபதே³ ப்ரபு³த்³தோ⁴
யாநே ஸுஷுப்தஸ்ய ஸம:ஸ உக்த: ।

யாநஸ்ய துல்யம் க³தி³தம் ஶரீரம்
துரங்க³வச்சாபி த³ஶேந்த்³ரியாணி ॥ 653॥

க³திம் ஸ்தி²திம் வாஜிவியோஜநம் ச
யாநஸ்ய நோ வேத்தி ஹி தத்ர ஸுப்த: ।

ஏவம் ஸுஷுப்தஶ்ச ஶரீரயாநே
ந வேத்தி பு³த்³தோ⁴ ஹி ஶரீரபா⁴வாந் ॥ 654॥

பு³த்³த⁴ஸ்து திஷ்ட²ந் ஸஹஜே ஸமாதௌ⁴
கர்மாணி குர்வந்நிவ லக்ஷ்யதேऽஜ்ஞை: ।

நாநாऽப்யவஸ்தா² ப⁴ஜதீவ பா⁴தி
தா வீக்ஷ்ய முஹ்யந்த்யவிவேகிநஸ்து ॥ 655॥

ஸுப்தி:ஸமாதி⁴ஶ்ச ஶரீரசேஷ்டா

இதி த்ரிதா⁴ பா⁴ந்தி ஹி தஸ்ய பா⁴வா: ।
ஏநாம்ஶ்ச பி⁴ந்நா இதி மந்யதேऽஜ்ஞோ

விலோக்ய பு³த்³த⁴ஸ்ய ஶரீரமாத்ரம் ॥ 656॥
ஸதை³கதை⁴வாஸ்தி து ஸம்ப்ரபு³த்³த⁴-
ஸ்தஸ்ய ஸ்தி²திர்நித்யஸமாதி⁴ரேவ ।

ந கர்மபி⁴ஸ்தஸ்ய விரோத⁴லேஶோ
ந கர்மணாம் தேந விரோத⁴லேஶ: ॥ 657॥

த்³வே நிர்விகல்பே ஹி ஸமாதி⁴நிஷ்டே²
ஸ்யாத் கேவலைகா ஸஹஜாபி⁴த்³யாऽந்யா ।

ந கேவலாம் ப்ராப்ய ப⁴வேத் ப்ரபு³த்³த: ⁴
ஸ ஏவ பு³த்³த: ⁴ ஸஹஜஸ்தி²தோ ய: ॥ 658॥

ய: கேவலோ நாம ஸமாதி⁴ருக்த:
ஸ யோகி³ந:ஸ்யாந்மநஸோ லயேந ।

ஸமாதி⁴ருத்தா²நமிதி ப்ரஸித்³தே⁴
ஸ்தி²தீ விபி⁴ந்நே ப⁴வதோऽஸ்ய லோகே ॥ 659॥

மந:ஸமாதௌ⁴ ப³த யோகி³நோऽஸ்ய
ஸவாஸநம் ஹ்யேவ ப⁴வேத்³விலீநம் ।

ஸ்தி²த்வா ஸமாதௌ⁴ ஸுசிரம் ச ஸோऽயம்
வ்யுத்தா²ப்யதே வாஸநயா ப⁴வாய ॥ 660॥

யதா³ஸமாதே⁴ரயமுத்தி²த:ஸ்யாத்
பூர்வோஜ்ஜி²தாம் ஸம்ஸ்ரு’திமாத³தா³தி ।

ஸம்மோஹநத்³ரவ்யவிநஷ்டபோ³த: ⁴
கர்மாஸமாப்தம் ப்ரதிபு³த்⁴ய யத்³வத் ॥ 661॥

ஸம்ஸாரமேவம் ப்ரதிபத்³ய யோகீ³
பூ⁴ய:ஸமாதி⁴ம் ப்ரவிஶேத் ப்ரயத்நாத் ।

பு³த்³த⁴ஸ்த்வயத்ந:ஸஹஜஸ்தி²தத்வா-
ந்ந தம் விமுஞ்சத்யபி நாத³தா³தி ॥ 662॥

ந ஸம்ஸ்ரு’திம் யாதி கதா³ऽபி பு³த்³த:⁴
ஸமாதி⁴ரேவ ப்ரக்ரு’திர்ஹி தஸ்ய ।

விநா ஸமாதி⁴ம் ஸ கதா³ऽபி நாஸ்தீ-

த்யத:ஸமாதி:⁴ ஸஹஜாபி⁴தோ⁴ऽயம் ॥ 663॥
அப்ரச்யுதோऽஸௌ நிஜஸத்யபா⁴வாத்

ஸ்தி²த:ஸதா³ஸ்வே ஸஹஜே ஸமாதௌ⁴ ।
ஜீவந் விமுக்தோ வ்யவஹர்துமீஷ்டே

லோகே யதா² ஶங்கரதே³ஶிகாத்³யா: ॥ 664॥
யோகீ³ யதா³ கேவலபா⁴வமக்³ந-
ஸ்ததா³ ந ஶக்நோதி ஹி கர்ம கர்தும் ।

யதோ³த்தி²தோऽஸௌ ப⁴விதா ஸமாதே: ⁴
கரோதி கர்மாஜ்ஞதயா ததா³நீம் ॥ 665॥

தத்த்வோபதே³ஶேऽபி முமுக்ஷுபும்ஸாம்
ப⁴வேத் ஸமர்தோ² ந ஸ யோகி³மர்த்ய: ।

திஷ்டா²ந் ஸதை³வாச்யுத ஏவ துர்யே
ஶாஸ்தா ஸமர்தோ²ऽஸ்தி து பு³த்³த⁴ ஏவ ॥ 666॥

நாங்கீ³க்ரு’தாऽஸௌ ஸஹஜா ஸ்தி²திஶ்சேத்³
கீ³தாதி³ஶாஸ்த்ராணி ம்ரு’ஷேதி ஸித்³த்⁴யேத் ।

பு³த்³தோ⁴பதே³ஶைர்ப⁴ரிதத்வஹேதோ:
ஶாஸ்த்ரம் ப்ரமாணம் ஹி முமுக்ஷுபும்ஸாம் ॥ 667॥

பரம்பராऽஸௌ க²லு பு³த்³த⁴பும்ஸாம்
முமுக்ஷுலோகோத்³த⁴ரணார்த²மேவ ।

ரக்ஷத்யவிச்சி²ந்நதயா ஸதை³வ
ஸுஜ்ஞாநஶாஸ்த்ரஸ்ய ஸுஸம்ப்ரதா³யம் ॥ 668॥

அந்த்யம் ப்ரமாணம் ஹி நிஜாநுபூ⁴தி-
ர்ந ஸம்ஶயாநாமுத³யோऽஸ்தி யத்ர ।

தாவத் ப்ரமாணாநி ஹி பு³த்³த⁴வாசோ
லப்⁴யேத யாவந்ந ததா²நுபூ⁴தி: ॥ 669॥

க³த்வாऽம்பு³தி⁴ம் தந்மயதாம் க³தாயா
நத்³யா:ஸமோ பு³த்³த⁴ உதீ³ரிதோऽஸ்தி ।

கூபே நிமக்³நஸ்ய க⁴டஸ்ய துல்யோ
ரஜ்ஜ்வா நிப³த்³த⁴ஸ்ய து கேவலஸ்த:² ॥ 670॥

க⁴ட:ஸரஜ்ஜுர்ஹி விக்ரு’ஷ்யமாணோ
ரஜ்ஜ்வா ப³ஹிர்யாதி புநஶ்ச கூபாத் ।

ஏவம் மந: கேவலபா⁴வமக்³நம்
விக்ரு’ஷ்யதே வாஸநயா ப⁴வாய ॥ 671॥

நைஷ்கர்ம்யமேவம் ஸஹஜஸ்தி²தஸ்ய
ஸ்பு²டீக்ரு’தம் நோ ப⁴க³வத்தமேந ।

வித்³வாநகர்தாऽபி ப⁴வந் ஸ்வபா⁴வாத்
கர்தா மஹாம்ஶ்சாபி ப⁴வத்யஸங்க:³ ॥ 672॥

ஸத்ஸங்க³திர்நாம நிக³த்³யதே யா
பு³த்³த⁴ஸ்ய பும்ஸ: க²லு ஸங்க³தி:ஸா ।

அர்தோ² ப⁴வேத்³ ப்³ரஹ்ம ஹி ஸத்பத³ஸ்ய
ததா³த்மகோऽஸௌ ப⁴விதா ஹி பு³த்³த: ⁴ ॥ 673॥

ப்³ரஹ்மைவ ஸர்வோऽபி ஹி கோ விஶேஷ:

ப்ரபு³த்³த⁴பும்ஸீதி ந ஶங்கநீயம் ।
அஹந்தயாऽந்யத்ர ஹ்ரு’தப்ரப⁴ம் ஸத்

பூர்ணப்ரப⁴ம் தத்து விபா⁴தி பு³த்³தே⁴ ॥ 674॥
ஸங்க³ம் ப்ரபு³த்³த⁴ஸ்ய ப⁴ஜந் முமுக்ஷு:
ஸங்கா³த் ஸமஸ்தாத³பி முக்திமேதி ।

நிஸ்ஸங்க³பா⁴வேந நிரஸ்தமோஹோ
யாத்யேகதாம் நிஶ்சலசித்ஸ்வரூபே ॥ 675॥

ஸத்ஸங்க³ஸஞ்ஜாதநிஜஸ்வரூபா-
ந்வேஷேண லப்⁴யம் பரமம் பத³ம் யத் ।

ஶாஸ்த்ரார்த²போ³தா⁴ச்ச்²ரவணாதி³பி⁴ர்வா
ஸாத்⁴யம் ந தந்நேதரஸாத⁴நைர்வா ॥ 676॥

ஸத்ஸங்க³திம் சேத்³ ப⁴ஜதே முமுக்ஷு-
ஶ்சரேத் கிமர்த²ம் நியமாந் யதா²ऽந்யே ।

ஶீதோ வஹேத்³ த³க்ஷிணமாருதஶ்சேத்
கிமர்த²மிச்சே²த்³ வ்யஜநம் ததா³நீம் ॥ 677॥

தாபம் ஶஶீ கல்பதருஶ்ச தை³ந்யம்
ஹரேச்ச க³ங்கா³ ப³த பாபமாத்ரம் ।

வீக்ஷா ஸதாம் நாஶயதி த்ரயம் ச
ந தத்ஸமம் கிஞ்சந வித்³யதேऽந்யத் ॥ 678॥

ஸமாநி ஸத்³பி⁴ர்ந ஜலாத்மகாநி
தீர்தா²நி தே³வாஶ்ச ம்ரு’தா³தி³மாத்ரா: ।

புநந்தி தாநி ஹ்யதிதீ³ர்க⁴காலாத்
ஸந்த³ர்ஶநாதே³வ புநந்தி பு³த்³தா: ⁴ ॥ 679॥

க³ங்கா³ம்ப⁴ஸி ஸ்நாநப²லம் விநாஶ:
பாபஸ்ய பும்ஸோ ந து பாபகர்து: ।

ஸங்கா³த் ஸதாம் நஶ்யதி பாபகர்தா
ந தத்ஸமம் பாவநமஸ்தி லோகே ॥ 680॥

ம்ரு’த்யுஞ்ஜயோऽஸௌ த்ரிபுராந்தகோऽஸௌ
ஸ்மராந்தகோऽஸௌ நரகாந்தகஶ்ச ।

ஸ ஹீஶ்வராணாமபி சாத்மபூ⁴த-
ஸ்தமேவ ஸர்வேऽபி ஹி பூஜயந்தி ॥ 681॥

நீதம் யத³ந்தம் வபுஷாம் த்ரயம் ச
ஜ்ஞாநேந தேந த்ரிபுராந்தகோऽஸௌ ।

நீதோऽஹமாக்²யோ நித⁴நம் ச தேநே-
த்யத:ஸ பு³த்³தோ⁴ நரகாந்தகஶ்ச ॥ 682॥

அஹம் ஸ்வயம் பு³த்³த⁴ இதி ப்³ரவீதி
கீ³தாஸு க்ரு’ஷ்ணோ ப⁴க³வாந் ஸ்வயம் யத் ।

ந கோऽபி தஸ்யாஸ்தி ஸமோऽதி⁴கோ வா
ந மீயதே தந்மஹிமா கத²ஞ்சித் ॥ 683॥

யத: ப்ரபு³த்³த: ⁴ பர ஏவ ஸாக்ஷாத்
தஸ்யோபதே³ஶா: பரமம் ப்ரமாணம் ।

தத: பரம் தஸ்ய வசோபி⁴ரேவ
ப்ராமாண்யமஸ்தி ஶ்ருதிஶீர்ஷவாசாம் ॥ 684॥

பராத்மஶக்தே: கருணாபி⁴தா⁴யா
ரூபம் த்³விதீயம் ஹி கு³ரு: ப்ரபு³த்³த: ⁴ ।

அத:ஸுப⁴க்த்யா ஸ்வகு³ரும் ப்ரபு³த்³த⁴ம்
ப⁴ஜந் முமுக்ஷுர்ப⁴விதா க்ரு’தார்த:² ॥ 685॥

ஶக்தி: ஶுபா⁴ காசந ஸந்நிதா⁴நே
பு³த்³த⁴ஸ்ய பும்ஸோऽஸ்தி ஸுதூ³ரதஶ்ச ।

த்யஜேத நோ கோऽபி தயா க்³ரு’ஹீத:
பரம் து நீயேத விமுக்திமேவ ॥ 686॥

வ்யாக்⁴ரேண யத்³வத்³த⁴ரிணோ க்³ரு’ஹீதோ
தத³ந்நதாமேதி ததை²வ ஸாது: ⁴ ।

த்⁴ருவம் ப்ரபு³த்³தே⁴ந த்³ரு’ஶா க்³ரு’ஹீத-
ஸ்தத்³பா⁴வமேதீதி கு³ருர்ஜகா³த³ ॥ 687॥

ப³ஹி:ஸ்தி²தோऽந்தர்முக²தாம் விதா⁴யா-
ப்யந்த:ஸ்தி²தோऽந்தஶ்ச விக்ரு’ஷ்ய சித்தம் ।

பரே பதே³ஸ்வே வித³தா⁴தி நிஷ்டா²ம்
ஸாதோ: ⁴ ப்ரபு³த்³தோ⁴ ஹி கு³ரு:ஸ்வஶக்த்யா ॥ 688॥

அகோ³சரோऽஸௌ வசஸோ தி⁴யோऽபி
நிஷ்டா²ஹி பு³த்³த⁴ஸ்ய பதே³ பரஸ்மிந் ।

போ³தா⁴ய ஸாதோ⁴ஸ்து யதா²கத²ஞ்சித்
கிஞ்சித் ப்ரபு³த்³தை⁴ரித³முக்தமஸ்தி ॥ 689॥

வ்யாக்²யாத ஏவம் ஸஹஜாத்மபா⁴வ:
ஸஸாத⁴நோऽஸௌ கு³ருணோபதி³ஷ்ட: ।

அதோ²பதே³ஶேஷ்விஹ ஸார ஏஷ
நிருச்யதே ஸாத்⁴வவதா⁴ரணாய ॥ 690॥

விஶ்வம் ஸ்வத்³ரு’ஶ்யம் ச ததீ³க்ஷகம் ஸ்வம்
ஜாநாதி லோகே ஸகலோऽபி ஜந்து: ।

ஸ்வதஶ்ச ஸத்யம் த்³வயமப்யவைதி
மோஹஸ்த்வயம் ஸம்ஸ்ரு’திஹேதுரஸ்ய ॥ 691॥

ஸத்யம் ஸ்வதஶ்சேது³ப⁴யம் ததே³தத்
பா⁴யாத்³விச்சி²ந்நதயா ஸதை³வ ।

கதா³ऽபி பா⁴தம் ச கதா³ப்யபா⁴தம்
ப⁴வேத் து யத் தத் கத²மஸ்து ஸத்யம் ॥ 692॥

ப்ரகாஶதே மாநஸசேஷ்டயைவ

ஸ்வப்நேऽபி ஜாக்³ரத்யுப⁴யம் ததே³தத் ।
பா⁴தி த்³வயம் நைவ ஸுஷுப்திபா⁴வே

ததோ மநோமாத்ரமித³ம் த்³வயம் ச ॥ 693॥
யஸ்மிந் மநோ யாதி லயம் ச யஸ்மா-
து³தே³தி பூ⁴யோऽபி ததே³வ ஸத்யம் ।

லயோத³யாப்⁴யாம் ரஹிதம் ததே³தத்
ஸத்யம் ஸ்வதோ முக்திபத³ம் முமுக்ஷோ: ॥ 694॥

ஸத்தாப்ரத³ம் தஜ்ஜக³தோऽகி²லஸ்ய
ப்³ரஹ்மாபி⁴தா⁴நம் பரிபூர்ணமேகம் ।

சைதந்யதீ³ப்திம் மநஸே ததே³வ
த³தா³தி சைதந்யவிவர்ஜிதாய ॥ 695॥

அந்தர்ஹ்ரு’தி³ஸ்வாத்மதயா ததே³வ
ஸாக்ஷீவ நிஶ்சிந்தநமஸ்த்யஸங்க³ம் ।

ஆச்சா²த்³யதே தத்து ப³ஹிர்முக²த்வே
ம்ரு’ஷாப்ரபஞ்சேந மநோமயேந ॥ 696॥

அதோ ந தம் கஶ்சந வேத்தி லோகே
பஶ்யந்நித³ம் ஸத்யவதே³வ மோஹாத் ।

ஶரீரமேவாத்மதயாऽபி மத்வா
ப்⁴ராம்யத்யஸங்க்²யேஷு ப⁴வேஷு து:³கீ² ॥ 697॥

தேநாத்மரூபேண பரேண விஶ்வ-
மாச்சா²த³நீயம் து மநோவிநாஶாத் ।

பா⁴யாத் ததை³வ ப்ரதிப³ந்த⁴ஹீநம்
ஹ்யாத்மஸ்வரூபம் விமலம் யதா²வத் ॥ 698॥

விவேகவைராக்³யயுதோ விமுக்த்யை
கு³ரூக்தமார்கே³ண யதா³ யதேத ।

மூலே நிஜே ப்³ரஹ்மணி ஜந்ம லப்³த்⁴வா
விமுச்யதேऽஸௌ ப⁴வப³ந்த⁴பாஶை: ॥ 699॥

க்ரு’த்வா மநோऽந்தர்முக²மஸ்தசிந்தம்
நிமஜ்ய சாந்தர்நிஜமார்க³ணேந ।

மநோவிநாஶேந விநஷ்டமோஹோ

ப⁴வேத்³விமுக்த:ஸ நர: ப்ரபு³த்³த:⁴ ॥ 700॥
பராத்பரம் யத் ஸகலாத்மபூ⁴த-
மஸ்மத்³கு³ரு:ஶ்ரீரமணோ ப³பூ⁴வ ।

யாவத்³ ப⁴விஷ்யத்யஹமோ விநாஶ:
ஸஹஸ்ரஶ:ஸந்து நமாம்ஸி தஸ்மை ॥ 701॥

॥ ௐ நமோ ப⁴க³வதே ஶ்ரீரமணாய ॥

